
ՆԱԽԱԲԱՆ 

 

Մանկավարժական կրթության զարգացման հայեցակարգը (այ-

սուհետ՝ Հայեցակարգ) ուղղված է մանկավարժական կրթության ար-

դի վիճակի բարելավմանը և նրա առաջանցիկ զարգացման ապա-

հովմանը:  

Սույն Հայեցակարգի համատեքստում մանկավարժական կրթու-

թյունը դիտարկվում է որպես Հայաստանի Հանրապետության 

կրթական համակարգի կարևորագույն օղակ՝ ուղղված մանկավար-

ժական մասնագիտական կրթության բովանդակության, կառուց-

վածքի և իրականացման ընթացակարգերի նորացմանը, ինչպես 

նաև շարունակական կրթության սոցիալական կարգավիճակի 

բարձրացմանը։  

Այն կոչված է լուծելու հանրակրթության և մասնագիտական 

կրթության համար մասնագետներ պատրաստելու մշտապես ար-

դիական խնդիրը։ 

Գլոբալացումը, բոլոնյան գործընթացին ինտեգրվելը, սոցիալ-

քաղաքական իրավիճակը, ՏՀՏ-ների լայն ներդրումն ու կիրառումը 

հասարակական կյանքում, շարունակական և ողջ կյանքում սովորե-

լու անհրաժեշտության ըմբռնումը նոր մարտահրավերներ են առա-

ջադրում բարձրագույն կրթության, մասնավորապես՝ մանկավար-

ժական կրթության համակարգին։  

Կարևորելով բարձրագույն մանկավարժական կրթության նշա-

նակությունը, դրա գործառական և զարգացման ինքնավարությունը՝ 

միաժամանակ հարկ է նշել, որ այն ուղղված է միասնական կրթա-

կան համակարգի նպատակների իրականացմանը։ 

Այդ մարտահրավերներին ի պատասխան անհրաժեշտ է ստեղ-

ծել մանկավարժական կրթության որակապես նոր համակարգ։  

Բարձրագույն մանկավարժական կրթության զարգացման նպա-

տակը պետք է լինի.  

 Ստեղծել որակապես նոր մակարդակ ապահովող մանկա-

վարժական կրթության արդյունավետ, ճկուն և դինամիկ 

գործող համակարգ՝ հիմնված համամարդկային արժեքների 

վրա․ ժողովրդավարություն, մարդասիրություն, հանդուրժո-

ղականություն, մարդու իրավունքների պաշտպանություն:  

 Ապահովել ազգային կրթական համակարգի զարգացման 

հիմնական ուղղություններով պայմանավորված խնդիրների 

լուծում՝ մանակավարժական կադրերի պատրաստման բո-

վանդակությունն ու որակը համապատասխանեցնելով հան-

րակրթության բարեփոխումների պահանջներին: 

Մանկավարժական կրթության հայեցակարգն ամրագրում է 

մանկավարժական կրթության զարգացման, որակի բարձրացման, 

շարունակականության ապահովման առաջնային ուղղությունները. 

 արդի վիճակի բարելավումը և առաջանցիկ զարգացման 

ապահովումը, 

 մասնագիտական կրթության շարունակականության և զար-

գացման անընդհատության ապահովումը, 

 ինքնակրթության կազմակերպման գործընթացների բարե-

լավումը, 

 շրջանավարտ-բուհ հետադարձ կապի ապահովումը։ 

Հայեցակարգը կոչված է.  

 ապահովելու կրթության կառավարման մասին տեսական ու 

գործնական պատրաստություն,  

 նպաստելու սովորողների մասնագիտական կողմնորոշմանը, 

մինչբուհական մասնագիտական պատրաստմանը, մանկա-

վարժական մասնագիտությունների հեղինակության բարձ-

րացմանը, 

 ապահովելու ուսուցիչների մասնագիտական զարգացումը 

(վերապատրաստում, որակավորում, որակավորման բարձ-

րացում, վերաորակավորում), ինչպես նաև այդ գործընթա-

ցում մրցակցային միջավայրի ձևավորումը։ 

Մանկավարժական կրթության զարգացման հայեցակարգի նա-

խագիծը մշակվել է ՀՊՄՀ-ի գիտահետազոտական կենտրոնի՝ «Ման-

կավարժական կրթության հայեցակարգ» ծրագրի շրջանակներում։  

Նախագծի մշակման համար հիմք են հանդիսացել հետևյալ 

փաստաթղթերը. 

 ՀՀ Ազգային անվտանգության ռազմավարություն, 

 ՀՀ կրթության ոլորտը կարգավորող օրենքներ,  

 ՀՀ կայուն զարգացման ծրագիր,  

 Հայաստանի Հանրապետության 2012-2025 թթ. հեռանկա-

րային զարգացման ռազմավարական ծրագիր, 

 Հայաստանի Հանրապետության կրթության զարգացման 

2011-2015 թվականների պետական ծրագիր, 

  Խաչատուր Աբովյանի անվան հայկական պետական ման-

կավարժական համալսարանի ռազմավարություն (հայեցա-

կարգ և զարգացման ծրագիր), 

 Խաչատուր Աբովյանի անվան հայկական պետական ման-

կավարժական համալսարանի ռազմավարական պլան 2011-

2015թթ.։ 

Հայեցակարգի նախագիծը կազմելիս ուսումնասիրվել և վերլուծ-

վել են. 

 Հայաստանում կրթական համակարգը կանոնակարգող 

իրավական, օրենսդրական դաշտը, 

 նորարարական մասնագիտական մանկավարժական հայրե-

նական և արտասահմանյան գրականություն, կրթական 

ծրագրեր, չափորոշիչներ, 

 միջազգային մի շարք փաստաթղթեր («Կրթության միջազ-

գային ստանդարտ դասակարգում» (ՅՈՒՆԵՍԿՕ), Որակա-

վորումների համաեվրոպական շրջանակ, «Մանկավարժա-

կան կրթության եվրոպական սահմանադրություն»), 

 արտասահմանյան մի շարք երկրների մանկավարժական 

կրթության հայեցակարգերն ու համակարգերը, մանկավար-

ժական բուհերի կառուցվածքը, ուսումնական գործընթացի 

կազմակերպման ձևերն ու առանձնահատկությունները 

(Ռուսաստան, Ֆինլանդիա, Միացյալ Թագավորություն), 

 Հայաստանում մանկավարժական կրթության արդի վիճակի 

ուսումնասիրությանը, վերլուծությանը և բարեփոխումներին 

առնչվող փաստաթղթեր, հաշվետվություններ։ 

Վերլուծվել է մանկավարժական կրթության զարգացման վիճա-

կը Հայաստանում, հիմնախնդիրներն ու մարտահրավերները, նշվել 

են նրա շարունակականության ապահովման առաջնային ուղղու-

թյունները, ինչպես նաև առաջարկվել են դրանց լուծմանը նպաստող 

քայլեր և միջոցառումներ: 

Հայեցակարգն ընդգրկում է.  

 բարձրագույն մանկավարժական կրթական համակարգի 

զարգացման միտումները, 

 մանկավարժական կրթության համակարգի առկա վիճակը և 

հիմնախնդիրները, 

 մանկավարժական կրթության արդիականացման հիմնական 

ուղղությունները, 

 մանկավարժական կրթության բարեփոխման առաջարկու-

թյուններ, 

 գրականության ցանկ։ 

1. ԲԱՐՁՐԱԳՈՒՅՆ ՄԱՆԿԱՎԱՐԺԱԿԱՆ ԿՐԹԱԿԱՆ ՀԱ-

ՄԱԿԱՐԳԻ ԶԱՐԳԱՑՄԱՆ ՄԻՏՈՒՄՆԵՐԸ 

«Պատմության ընթացքում դեռ երբեք այսքան 

կարևոր չի եղել ներդրումներ անել բարձրագույն 

կրթության ոլորտում, որը բազմակողմանի զարգա-

ցած և բազմազան հասարակության ստեղծման, հե-

տազոտությունների, ստեղծագործականության և 

նորարարությունների զարգացման գլխավոր ռե-

սուրսն է»։ 

(Всемирная конференция по высшему образованию.  

Итоговое коммюнике, ЮНЕСКО, 2009) 

 

Հասարակական-քաղաքական և սոցիալ-տնտեսական հարաբե-

րությունների ժողովրդավարացման ու գլոբալացման, գիտության և 

արտադրության միջազգայնացման, ազգային ու միջազգային մա-

կարդակներում միջէթնիկական ու միջմշակութային ինտեգրման 

ժամանակակից գործընթացներն առանձնահատուկ պայմաններ են 

ստեղծում կրթական համակարգերի արդիականացման ու միասնա-

կանացման համար։ 

Գլոբալացման դինամիկան և միջազգայնացման գործընթացները 

տանում են հանրամշակութային և կրթական ընդհանուր տարածքի 

ստեղծման, հատկապես՝ բարձրագույն կրթության ոլորտում։ Այդ 

խնդրի լուծմանն է ուղղված նաև Բոլոնիայի գործընթացը։  

Միասնական կրթական տարածքը նախ և առաջ ենթադրում է 

համադրելի կրթական համակարգեր։ Մինչդեռ ազգային կրթական 

համակարգերի կառուցվածքները խիստ բազմազան են, ինչը դժվա-

րացնում է տարբեր երկրների ձեռքբերումների համեմատությունը, 

առաջընթացի դիտարկումը ազգային ու միջազգային մակարդակնե-

րում։  

Միջազգային մակարդակում կրթական համակարգերի զարգաց-

ման գործընթացները հասկանալու և ճիշտ մեկնաբանելու համար 

առանձնապես կարևոր է տվյալների համադրելիության ապահովու-

մը։ Հենց այս նպատակով է ստեղծվել ու կիրառվում ՅՈՒՆԵՍԿՕ-ի՝ 

Կրթության միջազգային ստանդարտ դասակարգումը (International 

Standard Classification of Education – ISCED)։ Սա հայեցակարգային 

փաստաթուղթ է, որը դասակարգում է կրթական ծրագրերը և դրանց 

համապատասխան որակավորումները՝ ըստ կրթության մակար-

դակների և ոլորտների (ISCED, 2012, էջ 3)։ 

Միասնական կրթական տարածքի ստեղծման համար նման 

ստանդարտացված դասակարգումներից բացի վճռորոշ են նաև 

որակավորումների ընդհանրական շրջանակները և որակի վե-

րահսկման համադրելի համակարգերը։ 2005 թվականին ընդունվել է 

որակավորումների համապարփակ շրջանակ՝ Եվրոպական բարձ-

րագույն կրթական տարածքի համար (QF-EHEA), ինչպես նաև որա-

կի ապահովման եվրոպական չափորոշիչներ և ուղենիշներ Բոլո-

նիայի հռչակագիրը ստորագրած երկրների համար (2005թ., Բերգենի 

կոմյունիկե)։ Այն կարող է որակվել որպես Բոլոնիայի գործընթացի 

մեծ նվաճում, քանի որ էապես նպաստում է որակավորումների ճա-

նաչմանը և ակադեմիական շարժունությանը ինչպես անդամ 

երկրների ներսում, այնպես էլ երկրից երկիր (Հայաստանի բարձրա-

գույն կրթության բարեփոխումների առկա վիճակը և հեռանկարները 

Բոլոնիայի գործընթացի համատեքստում։ Զեկույց։ 2012, էջ 14)։  

Որակավորումների համաեվրոպական շրջանակի հիմքի վրա 

անդամ երկրներում ստեղծվել են որակավորումների ազգային 

շրջանակներ։ 

Որակավորումների ազգային շրջանակը աշխատանքի և կրթու-

թյան ոլորտների համակցումն ապահովող նորմատիվ-իրավական 

նոր համակարգի փաստաթուղթ է, որը կոչված է աշխատանքի և 



13 

 

կրթական ծառայությունների շուկաները համադրելի դարձնել հա-

մաեվրոպականի հետ։  

Ժամանակակից հասարակությունների գլխավոր խնդիրներից 

մեկը դարձել է կայուն զարգացումը, իսկ դրան հասնելու ճանապար-

հին փոփոխությունների վճռորոշ գործոնն, անշուշտ, կրթությունն է։ 

Կրթությունը՝ հանուն կայուն զարգացման` դարձել է արդի կրթա-

կան համակարգերի բարեփոխման գլխավոր ուղենիշը։  

Կրթության համակարգում այսօր ամրագրվում է մարդաբանա-

կան, հումանիստական մոտեցումը, որի հիմքում ընկած է անձնա-

կենտրոն հարացույցը։ Հենց հումանիստական մոտեցումն է ուրվա-

գծում կրթական համակարգի զարգացման գլխավոր ռազմավարա-

կան ուղղությունները։  

21-րդ դարում փոխվել են հասարակության արժեքային կողմնո-

րոշիչները, կրթության և դաստիարակության համակարգը վերաի-

մաստավորել է իր գերակայությունները՝ շեշտը դնելով «մարդկային 

գործոնի» և անձի զարգացման հիմնախնդիրների վրա։ Որպես 

բարձրագույն արժեք է դիտարկվում ազատ, կրթված, զարգացած 

անհատը, որն ընդունակ է ապրել ու ստեղծագործել հարափոփոխ 

աշխարհում, լինել մրցունակ, ինտեգրվել համաշխարհային հանրու-

թյան մեջ (И.Л. Бим, 2005, с. 2)։  

Արձագանքելով արդի հասարակության զարգացման խնդիրնե-

րին` բարձրագույն կրթությունը պետք է առաջ մղի սոցիալական, 

գիտական, տնտեսական և մշակութային ոլորտներն ընդգրկող հիմ-

նախնդիրների ըմբռնումը, ինչպես նաև բարելավի դրանք լուծելու 

մարդկանց կարողությունները։ 

Մանկավարժական գիտությունը ժամանակակից սոցիումի զար-

գացման կարևորագույն գործոնն է, որը պետք է ապահովի կրթական 

համակարգի փոխակերպումը նոր պայմաններին համապատաս-

խան։ Այդ փոխակերպումը նախ և առաջ ենթադրում է կրթական հա-

րացույցի փոփոխություն. «գիտելիքների պաշարի կուտակումից» և 

ռեպրոդուկտիվ գործունեությունից դեպի «օժանդակություն կյան-

քում սեփական տեղի որոնմանը», ուսուցումից դեպի անձնակենտ-

րոն ուսումնառություն, գնահատումից դեպի ինքնագնահատում, ու-

սուցման եզակի միջոցի կիրառումից դեպի բազմատեսակ միջոցնե-

րի (multymedia) կիրառում, տեղեկատվության հաղորդումից դեպի 

տեղեկատվության փոխանակում և այլն։ Այս ամենը հիմնվում է կր-

թական քաղաքականության հետևյալ հայեցակարգային հիմնական 

գերակայությունների վրա. 

 հումանացում,  

 հումանիտարացում,  

 անձնակենտրոն մոտեցում,  

 կոմպետենտային և գործունեական մոտեցում (գոր-

ծունեության վրա հիմնված /action oriented 

/деятельностный подход), 

 տեղեկատվայնացում / մեդիականացում և այլն։ 

  

1.1. Նորարարական կրթական համակարգ  

Արդի հասարակության սոցիալ-տնտեսական, հոգևոր և նյութա-

կան ոլորտների արմատական փոփոխությունների, հիմնականում 

հասարակության զարգացման նորարարական փուլին անցնելու 

համատեքստում բարձրագույն դպրոցի մարտահրավերներից մեկը 

դառնում է աճող սերնդին ապագա մասնագիտական գործունեու-

թյանը նախապատրաստումը և մասնագիտական դժվարություն-

ներն ինքնուրույն հաղթահարելու հմտությունների ձևավորումը։ Այդ 

հիմնախնդրի լուծումը սովորողների կրթության որակական նոր 

մակարդակ է պահանջում, մասնավորապես մանկավարժական 

կրթության համակարգի կատարելագործում, կրթության համակար-

գի գիտամեթոդական ապահովում։ 

Հետարդյունաբերական ժամանակաշրջանում կարևոր է դառ-

նում մարդու սոցիալական և ստեղծագործական կարողունակու-

թյունների (կոմպետենցիաների) մասսայականության պահանջար-

կը։ Կրթական ոլորտը, արձագանքելով նոր ժամանակների մար-

տահրավերներին, կարիք ունի նոր մարդու, որն ունակ է ինքնու-

րույն գործել, սեփական դիրքորոշում, ստեղծագործական մտածո-

ղություն, ինքնիրացման ունակություններ դրսևորել։  

Ժամանակակից կրթական համակարգն իր առջև ծառացած 

խնդիրների լուծման համար պետք է իր բնույթով նորարարական 

դառնա։ Նորարարական համակարգն իր կոչմանը համապատաս-

խան պետք է ապահովի որոշակի գործառույթներ. 

 մանկավարժական համակարգում փոփոխությունների հրա-

տապ կարիքների (հիմնախնդիրների) բացահայտում, 

 նորարարական գործունեության համակարգի նախագծում, 

 նորամուծությունների գործնական իրականացում։ 

Զարգացման միտումների նկատմամբ ընկալունակությունը 

կրթական հաստատության այն առանձնահատկությունն է, որը ցույց 

է տալիս կրթական գործունեության օբյեկտիվ հնարավորություննե-

րը բացահայտելու և դրանք համարժեք գնահատելու նրա կարողու-

թյունը (В.С. Лазарев, 2013, с. 4)։ 

Մանկավարժական համալսարանը պետք է ապահովի ոչ միայն 

հիմնարար մանկավարժական կրթություն, գիտական հետազոտու-

թյունների և կրթական համակարգի համար մասնագետներ պատ-

րաստելու պրակտիկայի համատեղում, այլ նաև ուսանողներին ըն-

ձեռի սեփական կրթական «ուղին» (ուսումնական ծրագիրը) ընտրե-

լու հնարավորություն։  

Նման գործելակերպով համալսարանը մեզո մակարդակում1 կա-

րող է ապահովել մանկավարժական կրթության շարունակականու-

                                                           
1 Մասնագիտական գրականության մեջ տարբերակվում են կրթական 

համակարգի հետևյալ մակարդակները. 1. Սուպրա (supra level) - 

միջազգային մակարդակ, 2. Մակրո (macro level) - ազգային մակարդակ, 3. 



16 

 

թյունը՝ միաժամանակ օգտագործելով հանրակրթական, միջին մաս-

նագիտական հաստատությունների, մինչբուհական նախապատ-

րաստական կենտրոնների, լրացուցիչ մասնագիտական կրթության 

կառույցների հետ միավորման, համատեղ աշխատանքի տարբեր 

ձևեր։ 

 

1.2. Կրթական հարացույցի փոփոխություն 

Կրթության (ուսուցման և դաստիարակության) հարացույցի փո-

փոխությունը ենթադրում է. 

 մանկավարժական հարաբերությունների վերակողմնորո-

շում դեպի սովորողի անձը՝ հաշվի առնելով վերջինիս նե-

րուժի և մարդկության պատմամշակութային լավագույն 

նվաճումների հարաբերակցությունը, 

 սովորողի ինքնավարության ձևավորում, նրա ստեղծագոր-

ծական կարողությունների, քննադատական մտածողության 

զարգացում, 

 սովորողների ճանաչողական, որոնողական, ստեղծագործա-

կան գործունեության կառավարում։ 

Միաժամանակ ուսուցման համակարգը ենթադրում է սովորողի 

տարիքային, անհատական-հոգեբանական (դրդապատճառներ, հե-

տաքրքրություններ) և ազգային առանձնահատկությունների առա-

վելագույն հաշվառում և նրա պահանջմունքների բավարարում։ 

 

 

 

                                                                                                                             
Մեզո (meso level) - ուսումնական հաստատություն. բուհ, դպրոց, 4. Միկրո 

(micro level) -  դասարան, խումբ, 5. Նանո (nano level) - անձ, անհատ։ Jan van 

den Akker at all. A Curriculum Perspective on Plurilingual Education. Council of 

Europe, Strasbourg, 2010, p. 5. 

1.3. Կրթության հումանացում և հումանիտարացում 

Ժամանակակից մանկավարժական մարդաբանությունը ուսու-

ցումն ու դաստիարակությունը դիտարկում է որպես կրթության հու-

մանացման գործընթաց, որն ուղղված է անձի մշակութային և հոգ-

ևոր կերպարի գերակա զարգացմանը, հասարակական հարաբերու-

թյունների ամբողջ համակարգի հումանացմանը, այսինքն՝ մարդ-

կային կապիտալը դիտարկվում է որպես ժամանակակից հասարա-

կության զարգացման գերակա գործոն։ 

Հումանիզմը մարդու՝ որպես անհատի արժեքը, ազատ զարգա-

նալու և սեփական ընդունակությունները բացահայտելու իրավունքն 

ընդունող հայացքների հանրագումարն է։ Հումանացումը մարդասի-

րության (հումանիզմի)՝ որպես մարդկանց կենսագործունեության 

իրական հիմքի ամրապնդումն է, որն առնչվում է համամարդկային 

արժեքների գերակայության, մարդու ընդունակությունների ազատ 

զարգացման իրավունքի ընդունման հետ (Г.Д.,Бухарова и др. , 2008)։  

Կրթության հումանացումը ենթադրում է կրթության բովանդա-

կության մեջ մշակութային բաղադրիչի գերակա զարգացում, որը 

նպատակաուղղված է հասարակական հարաբերություններում և 

կրթական համակարգում կենտրոնական տեղ գրավող անձի կատա-

րելագործմանը, նրա ճանաչողական և ստեղծագործական ընդունա-

կությունների, ինքնուրույնության զարգացմանը, շարունակական 

կրթության ձգտման խթանմանը։  

Ժամանակակից կրթության զարգացման առանձնահատկու-

թյուններից մեկը կրթության հումանիտարացումն է։ 

Հումանիտար կրթությունը կոչված է հնարավորություն տալ 

մարդուն գիտակցելու իր առաքելությունը, իր տեղը հասարակու-

թյան մեջ։  

Հումանիտար կրթությունը հումանիտար ցիկլի առարկաների 

ուսումնասիրությունից բացի նպաստում է նաև աշխարհայացքի, 

նոր մոտեցումների ձևավորմանը, ինչպես նաև պայմաններ է ստեղ-

ծում սեփական աշխարհայացքի և արժեքային համակարգի ձևա-

վորման համար։  

Նոր՝ հումանիստական մոտեցումը փոփոխության է ենթարկում 

համակարգի գրեթե բոլոր տարրերը.  

 հասարակության սոցիալական պատվերը կրթական համա-

կարգին,  

 կրթության նպատակները և բովանդակությունը,  

 ուսուցման ու դաստիարակության սկզբունքները,  

 ուսուցման ու դաստիարակության մեթոդներն ու տեխնոլո-

գիաները,  

 մանկավարժական գործունեության ոճերը,  

 կրթական համակարգերի կառավարման գործընթացը,  

ըստ էության՝ ամբողջ մանկավարժական գործընթացը։ 

Այսպիսով, կրթության հումանիտարացումն ուղղված է կրթու-

թյան բովանդակության հանրամշակութային բաղադրիչի գերակա 

զարգացմանը՝ ապահովելով սովորողների անձի զարգացումն ու 

հասունացումը։ 

Հումանիստական մանկավարժությունը և այդ ոլորտում գիտա-

կան տեսությունների համակարգը հաստատում են սովորողների՝ 

որպես ուսումնադաստիարակչական գործընթացի ակտիվ, գիտա-

կից, իրավահավասար մասնակիցների դերը։ Այդ սկզբունքի իրա-

գործման գլխավոր ձևերից մեկը անձնակենտրոն մոտեցումն է։ 

 

1.4. Անձնակենտրոն մոտեցում 

Անձնակենտրոն մոտեցումը, ամրագրելով կրթական գործընթա-

ցի մասնակիցների՝ սուբյեկտ-սուբյեկտ հարաբերությունները, կր-

թական գործընթացը կողմնորոշում է դեպի անհատը, նրա ընդունա-

կությունների առավելագույն զարգացումը։ Այս պայմաններում սո-

վորողն իր պահանջմունքներով, հետաքրքրություններով, ձեռք բե-

րած փորձով դառնում է կրթական գործընթացի ակտիվ մասնակից, 

գլխավոր գործող անձ, որն ունակ է գիտակցել. 

 ձևավորված գիտելիքների, կարողությունների, հմտություն-

ների, անձնային որակների, սոցիալական և գործնական 

փորձի, արժեքային կողմնորոշիչների նշանակությունը, 

 ողջ կյանքի ընթացքում ինքնակրթությամբ զբաղվելու (սովո-

րելու) անհրաժեշտությունը, 

 ժամանակակից աշխարհում սոցիալական հմտությունների 

կարևորությունը, 

 գիտելիքների ձեռքբերման, ամրապնդման, իրական կյան-

քում դրանց կիրառման, սոցիալական և ինքնաճանաչման 

հմտությունների զարգացման գործում համագործակցային և 

կոլեկտիվ աշխատանքի հմտությունների կարևորությունը՝ 

որպես հասարակության մեջ անհատի գոյատևման, ինք-

նադրսևորման ապահովման միջոց։ 

Անձնակենտրոն մոտեցման սկզբունքներն են ընկած նաև ժամա-

նակակից այլընտրանքային մանկավարժական տեխնոլոգիաների, 

ինչպես նաև կոլեկտիվ ուսուցման կազմակերպման եղանակի հիմ-

քում։ Սովորողի անձի վրա կրթական գործընթացի արդյունավետ 

ներգործության անհրաժեշտ պայմանը այդ գործընթացի մեջ անհա-

տի պարտադիր գործուն ընդգրկվածությունն է (Մ.Ա. Մկրտչյան, 

2011, էջ 24)։  

Անձնակենտրոն մոտեցումը, բնականաբար, փոխում է նաև 

ուսուցչի գործառույթները։ Ուսուցչի գլխավոր խնդիրն է դառնում 

սովորողի անձի զարգացման համար համապատասխան պայման-

ների՝ ուսումնական միջավայրի ստեղծումը, որը ենթադրում է. 

 հաղորդակցության ժողովրդավարական, հարգալից ոճ, 

 բոլորի ակտիվ մասնակցություն՝ հաշվի առնելով յուրաքան-

չյուրի տարիքային, անհատական առանձնահատկություննե-

րը, գիտելիքներն ու փորձառությունը, 

 աջակցող, խրախուսող, բարյացակամ մթնոլորտ՝ յուրաքան-

չյուրի համար հաջողության հասնելու հնարավորություննե-

րով, 

 գիտելիքներ ու կարողություններ ձեռք բերելու դրդապատ-

ճառների խթանում։ 

Այսպիսով` անձնակենտրոն, գործունեական մոտեցման նպա-

տակն է ձևավորել այնպիսի անհատ, քաղաքացի, որն ունի ակտիվ 

քաղաքացիական դիրքորոշում, համակարգային և քննադատական 

մտածողություն, սոցիալական ու էկոլոգիական կողմնորոշում, ար-

դյունավետ հաղորդակցվելու և տարբեր իրավիճակներում կողմնո-

րոշվելու կարողություններ։ 

Անձնակենտրոն մոտեցումը դարձել է կրթական նորմատիվ 

փաստաթղթերի նոր սերնդի հիմքը։  

  

1.5. Կոմպետենտային և գործունեական մոտեցում 

Ժամանակակից մասնագիտական կրթության համակարգը 

հիմնվում է կոմպետենտային մոտեցման վրա։ Ըստ Յ. Ի. Կուզմինովի 

և Վ. Դ. Շադրիկովի՝ կոմպետենտությունը (компетентность) գործու-

նեության սուբյեկտի ձեռքբերումն է, որը ենթադրում է համապիտա-

նի (ունիվերսալ) գիտելիքների, կարողությունների, հմտությունների, 

ընդունակությունների և անձնային որակների դրսևորում։ Կոմպե-

տենտությունը կոնկրետ անձի կողմից կոմպետենցիաների համա-

կարգի (компетенции) յուրացումն է։ Իսկ կոմպետենցիան 

(компетенции) սովորողի՝ գործունեության ընթացքում առարկայաց-

ված կոմպետենտությունն է, գիտելիքների, կարողությունների, ան-

ձնային որակների, գործնական փորձառության համակարգը, որն էլ 

որոշում է անձի՝ գործունեությանը պատրաստ լինելը։  

Այսինքն՝ կոմպետենտությունը բնութագրում է գործունեության 

սուբյեկտին, իսկ կոմպետենցիաները վերաբերում են գործունեությա-

նը (Я.И. Кузьминов, В.Д. Шадриков и др., 2007, с. 17)։ 

Նոր՝ կոմպետենտային մոտեցմամբ միջազգային ծրագրերի ու 

նախագծերի հիմքում դրվում է մասնագետի կոմպետենտային մոդե-

լի մշակումը։ Մասնավորապես՝ «Թյունինգ» ծրագիրը (Tuning 

Educational Structures in Europe - «Կրթական կառույցների կարգաբե-

րումը Եվրոպայում») կոնկրետ մոտեցումներ է առաջարկում Բոլո-

նիայի սկզբունքները բուհերում և առարկայական ոլորտներում տա-

րածելու ուղղությամբ: Կրթության կոմպետենտային մոդելը նկա-

րագրում է, թե ինչ կոմպետենցիաների պետք է տիրապետի բուհի 

շրջանավարտը, ինչ գործառույթներ կարողանա իրականացնել և 

աշխատանքի շուկայի փոփոխվող պայմաններում որքանով պատ-

րաստ լինի կոնկրետ մասնագիտական պարտականությունների կա-

տարման համար։ Այս մոտեցումը բարձրագույն կրթության յուրա-

քանչյուր շրջափուլի (մակարդակի) համար կրթական ծրագրերը վե-

րակառուցելու, մշակելու, գործարկելու և գնահատելու յուրօրինակ 

մի մեթոդաբանություն է։ Բացի այդ, TUNING-ը առարկայական 

տարբեր ոլորտներում ծրագրային կողմնորոշիչներ մշակելու մեթո-

դաբանական հենք է, ինչը հատկապես կարևոր է կրթական ծրագրե-

րը համեմատելի, համադրելի և թափանցիկ դարձնելու տեսանկյու-

նից։ Այդ կողմնորոշիչները ձևակերպվում են կրթական վերջնար-

դյունքների և կոմպետենցիաների տեսքով (Ա.Ս. Բուդաղյան, Ս.Բ. -

Կարաբեկյան, 2010, էջ 7)։ 

Այսպիսով, կոմպետենցիաները շրջանավարտի ինտեգրված դի-

նամիկ բնութագրիչներն են, որոնք արտացոլում են ուսուցման ակն-

կալվող և չափելի վերջնարդյունքները (գիտելիքներ, կարողություն-

ներ, հմտություններ, անձնային որակներ, գործնական փորձառու-

թյուն), այսինքն՝ շրջանավարտի ձեռքբերումները ամբողջ դասընթա-

ցի կամ նրա մի հատվածի յուրացումից հետո, որոշակի գործունեու-

թյուն ծավալելու նրա պատրաստությունն ու կարողությունը։ 

Մասնագիտական կոմպետենտությունը դիտարկվում է որպես 

խնդիրներ լուծելու կարողություն և այս կամ այն ոլորտում իր մաս-

նագիտական դերին պատրաստություն (А.Г. Бермус, 2005)։ 

Մասնագիտական կոմպետենցիաները բաժանվում են երկու խմբի. 

 ընդհանրական կամ համամշակութային կոմպետենցիաներ 

(գործիքային, միջանձնային և համակարգային կամ համա-

գիտական), 

 բուն մասնագիտական (ընդհանուր մասնագիտական և նեղ 

մասնագիտական)՝ հաշվի առնելով կոնկրետ կրթական 

ծրագրի և ուսանողների տվյալ խմբի առանձնահատկու-

թյունները։ 

Կոմպետենտային մոտեցման պարագայում նպատակահարմար 

է մասնագիտական կոմպետենցիաները նույնպես տարբերակել ըստ 

«կրթական ոլորտների» (“educational domain”), որոնց հանրագու-

մարն էլ դառնում է մասնագիտական կոմպետենտությունը։ Ընդ 

որում, մասնագիտական գործունեության յուրաքանչյուր գործա-

ռույթ հանդես է գալիս որպես որոշակի «կրթական ոլորտ»՝ իր կոմ-

պետենցիաներով (մասնագիտական գործունեության պլանավոր-

ման, իրագործման, գնահատման և այլն)։  

 

1.6. Լեզվակրթության նոր քաղաքականություն 

Գլոբալացման դինամիկան խթանում է տարբեր լեզուների ու 

մշակույթների վերածնունդը։ Այդ փաստը վկայում է այն մասին, որ 

համաշխարհային կրթահամակարգերի հիմքը ոչ թե միատարրու-

թյունն է, այլ բազմազանությունն (diversity) ու բազմալեզվությունը 

(multilingualism/plurilingualism)։ 

Կրթական համակարգի արդիականացման և կրթական բարեփո-

խումների մեր ժամանակներում առանձնապես կարևորվում է լեզու-

ների, ինչպես նաև օտար լեզուների ուսուցման մակարդակի և որա-

կի բարձրացումը, հատկապես համաշխարհային և մասնավորապես 

եվրոպական միասնական կրթական տարածքին միանալու Հայաս-

տանի ձգտման տեսանկյունից։ 

Տեղեկատվական հասարակության պայմաններում ապրող 

մարդու բազմալեզու հաղորդակցական կարողությունները դյուրաց-

նում են մշակութային երկխոսությունը և նրա մուտքը համաշխար-

հային հանրություն:  

Այս տեսանկյունից հատկանշական են Եվրախորհրդի կողմից 

հռչակված լեզվաքաղաքականության սկզբունքները.  

 լեզվական և մշակութային բազմազանություն, 

 բազմալեզվություն (multilingualism/plurilingualism), 

 բոլոր լեզուների համարժեքության ընդունում,  

 ազգամիջյան և միջմշակութային արդյունավետ հաղորդակ-

ցություն, 

 բնակչության ազատ տեղաշարժ, փոխըմբռնում և համագոր-

ծակցություն։ 

Եվրախորհրդի լեզվաքաղաքականության սկզբունքների համա-

ձայն` լեզվակրթությունն ընդգրկում է բոլոր, այդ թվում` նաև մայրե-

նի լեզվի ուսուցման համակարգը։ Այդ համատեքստում այսօր մեծ 

ուշադրություն է դարձվում կրթության կամ դասավանդման լեզվի 

հարցին (language in/for education)։  

«Կրթության լեզուն իմացության, ճանաչողության հիմքն է, հե-

տևաբար բոլոր ուսումնական առարկաները յուրացվում են կրթու-

թյան, դասավանդման լեզվի միջնորդությամբ։ Մյուս կողմից՝ ուսում-

նական բոլոր առարկաներն էլ իրենց լուման ունեն սովորողների 

լեզվական իրազեկությունների զարգացման գործում, քանի որ բո-

լորն էլ կրթության լեզուն օգտագործում են գիտելիքները յուրացնե-

լու և ներկայացնելու համար։ Ուսումնառության, ուսուցչի և գրքի 

հետ հաղորդակցության ընթացքում է սովորողը յուրացնում բոլոր 

մյուս ուսումնական առարկաները (ՀՀ լեզվակրթության քաղաքակա-

նության ուրվագիծ…, 2008, էջ 48-49)։ 

Այդ առումով հայերենի ուսուցման հիմնախնդիրները կարող են 

և պետք է դիտարկվեն երկու տեսանկյունից.  

 որպես ուսումնական առարկա, 

 որպես կրթության լեզու։ 

Անձի զարգացման կարևոր նախապայման է նաև առնվազն եր-

կու օտար լեզուների իմացությունը, որն օտարախոս հանրության և 

օտարալեզու մշակույթի հետ շփման, ինչպես նաև սեփական մշա-

կույթն այլոց ներկայացնելու կարևորագույն միջոցն է։  

Այս սկզբունքներն առանձնակի կարևորվում են Հայաստանում 

վերջին տարիներին հանրակրթության ոլորտում բազմալեզվության 

զարգացման մասին որոշումների լույսի ներքո (հանրակրթական 

դպրոցում չորս լեզվի ուսուցում. մայրենի+ռուսերեն+երկու այլ օտար 

լեզուներ): 

Մայրենի լեզուն օտար լեզուների հետ միասին նպաստում է սո-

վորողների բազմալեզվության զարգացմանը։  

 

1.7. Կրթական համակարգի տեղեկատվայնացում և  

մեդիականացում 

1.7.1. Մանկավարժական և տեղեկատվական-հաղորդակցական 

տեխնոլոգիաներ 

Կրթական համակարգի կատարելագործումն անհնար է պատկե-

րացնել առանց ուսուցման մեջ նոր մանկավարժական և տեղեկատ-

վական-հաղորդակցական տեխնոլոգիաների ներդրման, որոնք կոչ-

ված են առավել ակտիվորեն նպաստելու սովորողների մտավոր, 

ստեղծագործական, բարոյական և հուզական զարգացմանը։ Կրթու-

թյան բնագավառում տեղեկատվական-հաղորդակցական տեխնոլո-

գիաների շնորհիվ ստեղծվում է ուսումնաճանաչողական մի միջա-

վայր, որը նպաստում է ինչպես անհատական, այնպես էլ խմբային 

ու զանգվածային ուսուցման տարբեր խնդիրների լուծմանը։  

Պաշտոնական կրթությունն այսօր չի կարող հավակնել վերջնա-

կան ու լիարժեք «գիտելիքների դարբնոցի» դերին, քանի որ յուրա-

քանչյուր հերթական տեղեկատվական պայթյուն չեզոքացնում է նա-

խորդի կարևորությունը։ Հետևաբար «գիտելիքների պաշարից» շատ 

ավելի կարևոր է դարձել «սովորել սովորեցնելու», ինքնուրույն գիտե-

լիքներ ձեռք բերելու հմտություններ ձևավորելու խնդիրը, որի շնոր-

հիվ կրթությունը կարող է դառնալ անընդհատ, շարունակական 

ուսումնառություն ողջ կյանքի ընթացքում։  

Կրթության գլխավոր արդյունքներից մեկը պետք է լինի անհրա-

ժեշտ տեղեկատվությունն ինքնուրույն ձեռք բերելու, հիմնախնդիր-

ները տեսնելու և դրանց լուծման ճանապարհները գտնելու, ստացած 

գիտելիքները քննադատաբար վերլուծելու և դրանք նորանոր 

խնդիրների լուծման համար կիրառելու կարողությունը (Մ.Գ. Աստ-

վածատրյան, Գ.Հ. Թերզյան, …, 2004, էջ 24-26)։  

Նորագույն մանկավարժական գիտական գրականության մեջ 

շեշտը դրվում է հատկապես ՏՀՏ նորարարությունների ներդրման 

վրա, որոնք նպատակաուղղված են սովորողների հաղորդակցական 

կարողությունների զարգացմանը, ուսման դրդապատճառների 

խթանմանը, նրանց ճանաչողական գործունեության ակտիվացմա-

նը, մասնագիտական կոմպետենցիաների ձևավորմանը, քանի որ 

դրանք նպաստում են ուսումնական գործընթացի արագացմանը, 

տեղեկատվության բազմակողմանի ներկայացմանը և հաղորդմանը, 

ուսումնական նյութի յուրացման որակի բարձրացմանը (И.В. 

Аркусова, 2012, с. 36)։ 

Վերջին շրջանում առանձնահատուկ շեշտվում է «համակարգ-

չային մանկավարժական տեխնոլոգիաների» գաղափարը, ինչը են-

թադրում է համակարգչային սարքաշարը (hardware - համակարգիչ, 

օժանդակ այլ սարքավորումներ), և ծրագրաշարը (software - ուսու-

ցողական ծրագրեր, ցանցային տեխնոլոգիաներ) ուսումնական 

գործընթացում կիրառելու ալգորիթմի մշակում։ 

Այսօր կրթական համակարգում լայն կիրառություն են ստացել 

սոցիալական ցանցերը (WEB 2.0), որոնք հնարավորություն են տա-

լիս ստեղծել ուսումնական հաստատության կրթական պորտալը, 

անցկացնել հեռավար պարապմունքներ, հանդիպումներ, գիտաժո-

ղովներ, խորհրդատվություններ՝ իրական ժամանակում և հետա-

դարձ կապի ապահովմամբ։  

 

1.7.2. Կրթության մեդիականացում  

Ժամանակակից քաղաքական, սոցիալական, կրթական խնդիր-

ների լուծումը, ի թիվս այլ գործոնների, մեծապես պայմանավորված 

է հասարակության մեջ տեղեկատվության փոխանակության և տա-

րածման ակտիվությամբ, հատկապես մարդկանց գիտակցության 

վրա ազդելու, ընկալումներն ու վարքը փոխելու նրանց ներուժով։  

Խոսելով մարդու վրա զանգվածային հաղորդակցության միջոց-

ների (ԶՀՄ), այսինքն՝ մեդիայի (mass-media) ազդեցության մասին, 

պետք է նախ և առաջ նկատի ունենանք դրանց տեղեկատվական և 

լուսավորչական գործառույթները, որոնց շնորհիվ զանգվածային 

լսարանը բազմազան, հաճախ նաև հակասական ու չհամակարգված 

տեղեկատվություն է ստանում։ Մեդիան, փաստորեն, հասարակու-

թյան որոշակի շերտերի համար ոչ պաշտոնական կրթության հա-

մակարգ է դարձել։ ԶՀՄ-ներն էապես ազդում են բոլոր տարիքի 

մարդկանց՝ հասարակական նորմերի յուրացման, արժեքային կողմ-

նորոշիչների և համակարգի ձևավորման վրա։  

Ստեղծված իրավիճակում մանկավարժության մեջ խիստ հրա-

տապ ու կարևոր է դառնում նոր ուղղության՝ մեդիակրթության 

(media education) ի հայտ գալը, որն օգնում է սովորողներին ուսում-

նասիրել զանգվածային հաղորդակցության (մամուլի, հեռուստատե-

սության, ռադիոյի, կինոյի, ինտերնետի և այլն) օրինաչափություննե-

րը, ազդեցության մեխանիզմները և դրանց մանիպուլյացիաներից 

պաշտպանվելու միջոցները։ 

Մեդիակրթության հիմնական խնդիրներն են. 

 նախապատրաստել նոր սերնդին ժամանակակից տեղե-

կատվական հասարակության պայմաններում ապրելուն, 

 սովորեցնել ճիշտ ընկալել բազմազան ու բազմաբնույթ տե-

ղեկատվությունը,  

 հասկանալ, գիտակցել մարդու հոգեկանի վրա զանգվա-

ծային տեղեկատվության ազդեցության մեխանիզմները, 

 յուրացնել շփման, հաղորդակցության ոչ լեզվական ձևերը 

(UNESCO, 2006)։ 

2. ՄԱՆԿԱՎԱՐԺԱԿԱՆ ԿՐԹՈՒԹՅԱՆ ՀԱՄԱԿԱՐԳԻ  

ԱՌԿԱ ՎԻՃԱԿԸ ԵՎ ՀԻՄՆԱԽՆԴԻՐՆԵՐԸ 

 

2.1. Մանկավարժական բարձրագույն կրթություն 

Հայաստանի Հանրապետությունում կրթությունը և մասնավորա-

պես մանկավարժական կրթությունը դիտարկվում է որպես ազգային 

պետականության և անվտանգության, տնտեսական վերելքի և հա-

սարակության բարգավաճման որոշիչ գործոն: Մանկավարժական 

կրթությունը ՀՀ-ի կրթական համակարգի կարևորագույն օղակն է։ 

Այն կոչված է լուծելու հանրակրթության և մասնագիտական կրթու-

թյան համար մասնագետներ պատրաստելու խնդիրը, նորացնելու 

կրթության բովանդակության, կառուցվածքի և իրականացման ըն-

թացակարգերը, բարձրացնելու շարունակական կրթության սո-

ցիալական կարգավիճակը։ 

ՀՀ կրթության համակարգը եվրոպական և միջազգային ժամա-

նակակից չափանիշներին համապատասխանեցնելու, պահպանելով 

կրթության ազգային ավանդույթները՝ կրթական հաստատություննե-

րի գործունեությունը հասարակության արդի պահանջներին համա-

հունչ կազմակերպելու կարևորագույն նախադրյալը բարձրագույն 

մասնագիտական մանկավարժական կրթության ոլորտում որակյալ 

կադրերի առկայությունն է:  

Բարձրագույն ուսումնական հաստատությունների համակար-

գում մանկավարժական բուհն ունի իր առանձնահատուկ առաքելու-

թյունը, քանի որ հասարակական գործունեության բոլոր բնագավառ-

ների համար արհեստավարժ մասնագետների ձևավորման հիմքերը 

դրվում են կրթության տարբեր աստիճաններում աշխատելու կոչ-

ված մասնագետների կողմից՝ նախադպրոցական, հանրակրթական 

և բարձրագույն ուսումնական հաստատություններում: 

Այս ամենը բարձրագույն մանկավարժական կրթության առջև 

նոր տեսակի և որակի ուսուցիչներ պատրաստելու խնդիր է առա-

ջադրում: 

Հայաստանի Հանրապետությունում մանկավարժի որակավո-

րում շնորհվում է միջին և բարձրագույն մասնագիտական կրթու-

թյան հիման վրա: Հայաստանի Հանրապետությունում մանկավարժի 

որակավորում ունեցող մասնագետներ են պատրաստում հանրա-

պետության պետական բուհերից 6-ում, միջին մասնագիտական 81 

ուսումնական հաստատություններից` 27-ում: Մանկավարժական 

մասնագիտություններով բուհեր է ընդունվում տարեկան մոտ 5000 

ուսանող, իսկ միջին մասնագիտական ուսումնական հաստատու-

թյուններ (ՄՄՈՒՀ)` մոտ 1000 ուսանող:  

Բարձրագույն կրթության համակարգում մանկավարժական 

մասնագիտություններով ուսանողները կազմում են սովորողների 

ընդհանուր թվի 29,4%-ը, իսկ միջին մասնագիտական կրթության 

համակարգում` 10,8%-ը (աղբյուրը` Հայաստանի Հանրապետության 

սոցիալական վիճակը 2012թ., ՀՀ կրթության զարգացման 2011-2015 

թվականների պետական ծրագիր (կետ 27), 2008թ.): 

Այն հանգամանքը, որ մանկավարժական մասնագիտություննե-

րի գծով որակավորումներ է շնորհում նաև ՄՄՈՒՀ համակարգը, 

որոշ անհամապատասխանություն է առաջացնում։ Մասնագիտա-

կան կրթության համակարգում ՄՄՈՒՀ-ներում և բուհերում կան 

կրկնվող մանկավարժական մասնագիտություններ (օրինակ՝ նա-

խադպրոցական կրթության մանկավարժ)։  

Հարկ է նշել, որ 2009 թվականին ընդունված «Հանրակրթության 

մասին» ՀՀ օրենքի համաձայն (հոդված 26, կետ 1)` «Ուսումնական 

հաստատության ուսուցիչ կարող է լինել այն անձը, որը ստացել է 

մանկավարժական համապատասխան որակավորում (բակալավրի, 

մագիստրոսի, դիպլոմավորված մասնագետի կրթական աստիճա-

նով) կամ ունի բարձրագույն կրթություն և վերջին տասը տարվա ըն-

թացքում մանկավարժական (կամ ուսուցչական) գործունեության 

առնվազն 5 տարվա աշխատանքային ստաժ»։  

Միաժամանակ նշենք, որ հարցի կարգավորմանն է ուղղված 

տվյալ օրենքի 38-րդ` «Անցումային դրույթներ» հոդվածի 5-րդ կետը, 

որը սահմանում է. «Ուսումնական հաստատությունում աշխատող 

այն ուսուցիչները, որոնք չեն համապատասխանում սույն օրենքի 

26-րդ հոդվածի 1-ին կետով սահմանված պահանջներին, կարող են 

շարունակել իրենց մասնագիտական գործունեությունը մինչև 2018թ. 

օգոստոսի 20-ը, եթե մինչև այդ չեն ապահովում ուսուցչին ներկա-

յացվող պահանջները»: 

2012/2013 ուս. տարում հանրակրթական դպրոցներում դասա-

վանդել է 40830 ուսուցիչ, որոնցից բարձրագույն կրթություն ունեն 

87,3%-ը, թերի բարձրագույն՝ 11,3%-ը, միջին մասնագիտական 

կրթություն՝ 1%-ը, միջնակարգ կրթություն՝ 0,4%-ը (ՀՀ սոցիալական 

վիճակը 2012թ., 2.3. Ուսուցիչների թվաքանակ և բաշխվածություն)։ 

Այսինքն՝ մինչև 2018 թվականի օգոստոսի 20-ը թերի բարձրա-

գույն և միջին մասնագիտական կրթությամբ ուսուցիչները պիտի 

ջանան բարձրագույն կրթություն ստանալ, կամ կկորցնեն աշխա-

տանքը։  

Այստեղ լուրջ անելիք ունեն թե՛ դպրոցները, թե՛ բուհերը։ 

Դպրոցները պետք է բարենպաստ պայմաններ ապահովեն բարձրա-

գույն մանկավարժական կրթություն չունեցող հատկապես երիտա-

սարդ և միջին տարիքի ուսուցիչների համար, որպեսզի նրանք կա-

րողանան աշխատանքին զուգահեռ շարունակել մասնագիտական 

կրթությունը (հեռակա կամ հեռավար կրթություն)։ Իսկ մանկավար-

ժական բուհերը պետք է հեռավար կրթության հնարավորություններ 

ստեղծեն հեռավոր մարզերում ապրող և աշխատող ուսուցիչների 

համար։  

Այդպիսով` օրենսդրությամբ սկիզբ է դրվել մանկավարժական 

այս կամ այն գործունեության ոլորտի համար անհրաժեշտ որակա-

վորման աստիճանի և մասնագիտական չափորոշիչների կանոնա-

կարգման և հստակեցման գործընթացին: Այդուհանդերձ` դեռ կանո-

նակարգման կարիք ունի նախադպրոցական կրթության մասնագետ-

ների համար անհրաժեշտ որակավորման հարցը։ 

Վերջին տասնամյակներում ՀՀ կրթական համակարգի բարեփո-

խումները, որոնք իրականացվել են եվրոպական կրթական տարած-

քի ինտեգրման և միջազգային կրթական չափանիշներին մոտենալու 

նպատակներով, անմասն չեն թողել նաև բարձրագույն մանկավար-

ժական կրթությունը: 

Կրթական բարեփոխումների դրական միտումներից են. 

Հանրակրթության համակարգում`  

 ստեղծվել և պարբերաբար կատարելագործվում է կրթական 

համակարգը կանոնակարգող նոր օրենսդրական դաշտը, 

 ներդրվել է 12-ամյա կրթակարգը,  

 վերափոխվել է կրթության կառավարման և ֆինանսավորման 

համակարգը (ներդրվել է ըստ աշակերտի ֆինանսավորման 

համակարգ, դպրոցի կառավարման խորհուրդների ինստի-

տուտ), 

 վերանայվել և արդիականացվել է կրթության բովանդակու-

թյունը. «Կրթության որակ և համապատասխանություն» վար-

կային ծրագրի շրջանակներում մշակվել են այնպիսի կարևո-

րագույն կրթական փաստաթղթեր և ռեսուրսներ, ինչպիսիք են 

հանրակրթության պետական կրթակարգը, հանրակրթության 

պետական չափորոշիչը, առարկայական չափորոշիչներն ու 

ծրագրերը, գնահատման նոր համակարգը, նոր չափորոշիչնե-

րին համապատասխան դասագրքերը և այլն, 

 ներդրվել է դասագրքերը մրցութային կարգով ընտրելու 

սկզբունքը և դասագրքերի շրջանառու համակարգը (դասա-

գրքերը վարձակալության սկզբունքով տալու հնարավորու-

թյուն), 

 ներդրվել է դպրոցի ավարտական և բուհերի ընդունելության 

միասնական քննական թեստային համակարգը,  

 օրենքով սահմանվել է 5 տարին մեկ պարբերականությամբ 

ուսուցիչների պարտադիր ատեստավորման պահանջը, 

ստեղծվել է ուսուցչական տարակարգեր ստանալու միջոցով 

հավելավճար ստանալու հնարավորություն, 

 իրականացվել է ուսուցիչների լայնածավալ վերապատրաստ-

ման ծրագիր` ուսուցման ժամանակակից մեթոդների և տեղե-

կատվական տեխնոլոգիաների կիրառման ուղղությամբ,  

 բարելավվել է դպրոցների համալրվածությունը համակարգ-

չային սարքավորումներով և ինտերնետ հասանելիությունը,  

 սահմանվել է դպրոցի գործունեության ներքին և արտաքին 

գնահատման կարգ, 

 ընթացքի մեջ է ավագ դպրոցների ցանցի ձևավորման և հզո-

րացման ծրագիրը, 

 ստեղծվել են ոչ պետական դպրոցների ցանց, այլընտրան-

քային մանկավարժության դպրոցներ, ինչը առողջ մրցակցու-

թյուն է ապահովում,  

 ներդրվել է աշակերտական ինքնավարության համակարգ 

(աշակերտական խորհուրդներ), 

 որոշ առարկաների համար ստեղծվել են այլընտրանքային 

դասագրքեր, 

 մտցվել է միասնական պետական քննությունների համա-

կարգ, ստեղծվել է գնահատման և թեստավորման կենտրոնը:  

Բարձրագույն կրթության համակարգում 

 Բոլոնիայի գործընթացից բխող բարեփոխումները, անցումը 

բազմաստիճան կրթության, ուսումնական կրեդիտների ներ-

դնումը,  

 մասնագիտական կրթական հաստատությունների ինքնավա-

րության մեծացումը, 

 բարձրագույն մանկավարժական կրթության մասնագիտու-

թյունների չափորոշիչների նորացումը, 

 նոր տեղեկատվական տեխնոլոգիաների ներդրումը, 

 փոփոխվող սոցիալ-տնտեսական պայմաններին կրթական 

ծրագրերի ներդաշնակեցման միտումները, 

 հումանիտար կրթության նկատմամբ ուշադրության կենտրո-

նացումը, 

 նոր մասնագիտությունների, նոր սոցիալ-տնտեսական իրա-

վիճակում առավել պահանջարկ ունեցող ուսումնական 

առարկաների ներմուծում, 

 մասնագիտական ուսումնական դասագրքերի և ուսումնամե-

թոդական ձեռնարկների ստեղծմանն ու նորացմանը ուղղված 

քայլերը, 

 ըստ առարկաների ուսումնամեթոդական փաթեթների նորա-

ցումը և այլն։ 

 

2.2. Բարեփոխումների հրամայականը 

Հայաստանի Հանրապետության կրթական համակարգում տեղի 

ունեցող արմատական փոփոխությունները նոր պահանջներ են ներ-

կայացնում մանկավարժական կադրերի պատրաստմանը, ինչպես 

նաև մանկավարժի մասնագիտական գործունեության կազմակերպ-

մանը։ 

Կրթության բնագավառի գերխնդիրն է կրթության որակի բարձ-

րացումը` ապահովելով համակարգի արդյունավետ գործունեությու-

նը և քաղաքացիների` իրենց ձգտումներին և ընդունակություններին 

համապատասխան կրթություն ստանալու հավասար մատչելիու-

թյունը (ՀՀ կրթության զարգացման 2011-2015թթ. պետական ծրա-

գիր): 

Նոր կրթական հարացույցի համապատասխան` փոփոխվում են 

մանկավարժի դերը, գործառույթները, ինչի արդյունքում ընդլայն-

վում են նաև ուսուցչի մասնագիտական գործունեության ոլորտները։ 

Մանկավարժական բուհը պետք է կարողանա պատրաստել այս նոր 

պահանջներին համապատասխան, աշխատաշուկայում մրցունակ 

մասնագետներ, ինչն էլ պայմանավորված է կրթական ծրագրերի բո-

վանդակությամբ, դրանց իրագործման պայմաններով, նյութատեխ-

նիկական բազայով, դասախոսական կազմի մասնագիտական 

պատրաստվածության մակարդակով:  

Կրթության ոլորտի բարեփոխումները Հայաստանում սկսվել են 

անկախության հռչակումից հետո` տնտեսական և հասարակական 

նոր հարաբերությունների պայմաններում: Անցած տարիների ըն-

թացքում իրականացված բարեփոխումների արդյունքում լուծվել են 

կրթական համակարգում առկա բազմաթիվ խնդիրներ, նախադրյալ-

ներ են ստեղծվել հետագա զարգացման համար: Այդուհանդերձ, ինչ-

պես նշվում է կրթության զարգացման պետական ծրագրում, կրթու-

թյան համակարգը դեռևս հեռու է իր առաքելության լիարժեք և ամ-

բողջական իրականացումից, մյուս կողմից՝ զարգացմանը զուգըն-

թաց առաջ են եկել նաև նոր մարտահրավերներ: Թեև բարեփոխում-

ների շոշափելի և հասարակության կողմից արժևորվող ձեռքբերում-

ների բացակայության պատճառով վտանգված է վստահությունը 

բարեփոխումների և համակարգի ներուժի նկատմամբ, սակայն հա-

սարակական գիտակցության և պետական քաղաքականության գե-

րակայությունների շարքում կրթությունը շարունակում է մնալ որ-

պես ազգային արժեք և սոցիալ-տնտեսական առաջընթացի կարևո-

րագույն գործոն:  

 Բարձրագույն կրթության կառուցվածքային փոփոխությունները 

մեկնարկել են դեռևս 90-ականներին, բայց համակարգային բնույթ 

են ստացել, երբ 2005 թվականին Հայաստանը պաշտոնապես 

միացավ Բոլոնիայի գործընթացին, ինչի արդյունքում տեղի են ունե-

ցել մի շարք բարեփոխումներ. 

 հիմնվել է Ակադեմիական ճանաչման և շարժունության ազ-

գային տեղեկատվական կենտրոնը (2005),  

 կատարվել է համակարգային անցում բարձրագույն կրթու-

թյան երկաստիճան կառուցվածքին (2006),  

 կատարվել է անցում կրեդիտների կուտակման և փոխանց-

ման եվրոպական համակարգին՝ ECTS (2007),  

 «Էրազմուս-Մունդուս» ծրագրի միջոցով սկզբնավորվել է ու-

սանողական շարժունությունը Հայաստան-Եվրոպա ուղղու-

թյամբ (2007),  

 ստեղծվել է մասնագիտական կրթության որակի ապահով-

ման ազգային կենտրոնը (2008),  

 ասպիրանտուրայում համակարգային մասշտաբով ներմուծ-

վել է հետազոտողի կրթական ծրագիրը` Բոլոնիայի երրորդ 

աստիճանը (2009): 

(Հայաստանի բարձրագույն կրթության բարեփոխումների  

առկա վիճակը և հեռանկարները…, Երևան, 2012, էջ 32) 

 

2.3. Բարեփոխումները Խ. Աբովյանի անվան ՀՊՄՀ-ոմ.  

հիմնախնդիրներն ու զարգացման միտումները  

Ինչպես նշվում է Հայկական պետական մանկավարժական հա-

մալսարանի ռազմավարական պլանում, «ՀՊՄՀ-ն մասնագիտական 

խորը գիտելիքներով բարձրորակ մանկավարժների պատրաստման 

և վերապատրաստման բարձրագույն ուսումնական հաստատու-



36 

 

թյուն է` մանկավարժամշակութային արժեքների զարգացմամբ, որի 

առաքելությունը նպատակաուղղված է. 

 մանկավարժական մտքի ձևավորմանը, կրթության և սոցա-

լական ոլորտի ժամանակակից մասնագետների պատրաստ-

մանը,  

 մշակութային արժեքների պահպանմանը և փոխանցմանը, 

առաջադեմ կրթափորձի տարածմանը,  

 համալսարանի ներուժի զարգացմանը, կրթական գործու-

նեության արդյունավետության և որակի բարձրացման շնոր-

հիվ կրթության և գիտության աշխատաշուկաներում շրջա-

նավարտների մրցունակության բարձրացմանը, 

  հնարավորությունների զարգացմանը՝ աջակցելով ՀՀ կրթա-

կան համակարգի գիտահետազոտական և գիտամեթոդա-

կան գործունեությանը (ՀՊՄՀ ռազմավարական պլան. 2011-

2015): 

 

2.3.1. ՀՊՄՀ-ի մասնակցությունը միջազգային ծրագրերին  

2.3.1.1. ԱՌՆ կրթություն 

2013 թ. ապրիլ-հոկտեմբեր ամիսներին ՀՊՄՀ-ն ՄԱԿ-ի մանկա-

կան հիմնադրամի հետ իրագործեց «Աղետների ռիսկերի նվազեց-

ման (ԱՌՆ) ուսուցումը դպրոցներում և նախադպրոցական հաստա-

տություններում: ԱՌՆ հասկացությունների և սկզբունքների ներա-

ռումը ՀՊՄՀ-ի ուսումնական պլանում» ծրագիրը։ 

Ծրագրի շրջանակներում իրականացվել է ԱՌՆ կրթությանը 

նվիրված ուսումնական ձեռնարկների մասնագիտական փորձաքն-

նություն, ԱՌՆ-ի իրազեկվածության մշտադիտարկում նպատա-

կային դպրոցներում և նախադպրոցական հաստատություններում, 

կազմակերպվել են կոնֆերանսներ։  

Մշակվել է նաև ԱՌՆ մշակույթը համալսարանական ուսումնա-

կան պլաններում և առարկայական ծրագրերում ներառելու առա-

ջարկ՝ բակալավրիական կրթության թե՛ հիմնարար առարկաներում, 

թե՛ առանձին նեղ մասնագիտական առարկաներում, ընդհուպ մինչև 

նոր ընտրովի առարկաների ներմուծումը և դասավանդումը: Առա-

ջարկվել է ԱՌՆ կրթական բաղադրիչը ներմուծել նաև դպրոցների 

ուսուցիչների, տնօրենների վերապատրաստումների ծրագրերում, 

ինչպես նաև ստեղծել խնդրին առնչվող ուսումնական նյութեր, ուղե-

ցույցներ, մեթոդական, ուսումնաօժանդակ ձեռնարկներ։ Ստեղծվել 

են նաև մի քանի նորարական ծրագրեր, որոնք հատուկ դասընթաց-

ների շրջանակներում դասավանդվելու են ուսանողներին բոլոր 

մասնագիտությունների գծով.  

o Աղետներից տուժածների հոգեբանություն, 

o Արտակարգ իրավիճակների հոգեհիգիենա, 

o Բնապահպանության և էկոլոգիայի հիմունքներ, 

o ԱՌՆ մշակույթը մանկավարժական գործունեության կա-

ռուցվածքում։ 

 

2.3.1.2. ՏԵՄՊՈՒՍ ՄԱՀԱԹՄԱ  

(բարձրագույն կրթության կառավարման մագիստրոսական ծրագիր. 

բարձրագույն կրթության փոխակերպման առաջնորդների պատրաս-

տում)  

ՀՄՊՀ-ն՝ որպես ծրագրի ղեկավար, համակարգում է ծրագրի բո-

լոր տեխնիկական և ֆինանսական խնդիրները: MAHATMA-ն եռա-

մյա միջազգային ծրագիր է, որի նպատակն է խթանել բարձրագույն 

կրթության կառավարման փոխակերպումը Հայաստանում և Վրաս-

տանում` բարձրագույն կրթության կառավարման նոր մագիստրո-

սական ծրագրի և մասնագիտական զարգացման ծրագրերի ներ-

դրմամբ: Արդյունքում` ՀՊՄՀ-ում ստեղծվել է Բարձրագույն կրթու-

թյան կառավարման ամբիոն, իսկ բարձրագույն կրթության կառա-

վարման նոր մագիստրոսական ծրագիրը սկսել է գործել 2013 թ. 

սեպտեմբերից: 

2.3.1.3. ՏԵՄՊՈՒՍ ԱՐԱՐԱՏ  

(«Համալսարան-գործատու» հայկական համակարգող  

գործակալություն)  

«ՏԵՄՊՈՒՍ ԱՐԱՐԱՏ»-ը եռամյա ազգային ծրագիր է, որի նպա-

տակն է բարելավել բարձրագույն կրթության համապատասխանու-

թյունը անընդհատ փոփոխվող աշխատաշուկայի կարիքներին` Հա-

յաստանում «համալսարան-գործատու» համագործակցության կա-

պի ստեղծման և գործարկման միջոցով:  

Ծրագրի շրջանակներում ստեղծվել է «Համալսարան-գործատու» 

համագործակցության կենտրոն, որը մի շարք սեմինարներ է կազ-

մակերպել ուսանողների համար, պատրաստել է ձեռնարկներ` «Կա-

րիերայի զարգացման ձեռնարկ» և «Կարիերայի առաջին քայլերը», 

ինչպես նաև ուղեցույցներ՝ «Համալսարանի մասին», «Դիմորդի ուղե-

ցույց» և այլն։ 

 

2.3.1.4. ASPIRE  

(առանձնահատուկ կարիքներով անձանց մուտքը հասարակություն) 

Ծրագրի նպատակն է խթանել և զագացնել ներառական կրթու-

թյան հնարավորությունները, հատուկ կարիքներ ունեցող անձանց 

սոցիալական ինտեգրումը և նրանց նկատմամբ ոչ խտրական վերա-

բերմունքը` համաձայն Բոլոնիայի չափանիշների և ՄԱԿ-ի Հաշման-

դամություն ունեցող անձանց իրավունքների կոնվենցիայի: Ծրագրի 

նպատակն է` մշակել համապարփակ վերապատրաստման ծրագիր, 

որը հատուկ կարիքներ ունեցող անձանց իրավունքների և ուսուց-

ման մեթոդների մասին կրթության միջոցով կնպաստի հանրային 

իրազեկման բարձրացմանը և հասարակության կողմից հատուկ կա-

րիքներով անձանց ընդունմանը։  

 

 

 



39 

 

2.3.1.5. ՏԵՄՊՈՒՍ MATH GEAR  

Հարավային Կովկասի համալսարաններում մաթեմատիկայի 

առարկայական ծրագրերի արդիականացումը STEM մասնագիտու-

թյունների համար (բնագիտություն, տեխնոլոգիա, ճարտարագիտու-

թյուն, մաթեմատիկա) -MATH GEAR: 

MATH-GEAR-ը եռամյա ծրագիր է, որի նպատակն է Հարավային 

Կովկասի տարածքում բարելավել մաթեմատիկական-բնագիտական 

առարկաների (STEM - science, technology, engineering and math) մաս-

նագիտությունների ուսուցումը՝ արդիականացնելով մաթեմատի-

կայի բնագավառի առարկայական և ուսումնական ծրագրերը, ինչ-

պես նաև ուսուցման բովանդակությունը և կիրառվող մեթոդները: 

Ծրագիրը նպատակ ունի նաև ներդնել համադրված ուսուցման 

(blended learning) նոր սկզբունքներ և տեխնոլոգիաներ՝ կիրառելով 

ազգային և եվրոպական լավագույն փորձը՝ մաթեմատիկայի բնագա-

վառում նոր ու ժամանակակից դասընթացների մշակման համար: 

 

2.3.1.6. ՏԵՄՊՈՒՍ ARMAZEG 

Անդրկովկասյան տարածաշրջանում շարունակական կրթու-

թյան զարգացման ուղիները: Էլեկտրոնային ուսուցում (e-learning): 

ARMAZEG-ը եռամյա ծրագիր է, որի նպատակն է Հայաստանի և 

Վրաստանի ուսումնական հաստատություններում բարձրագույն 

կրթության ոլորտում իրականացնել բարեփոխումներ՝ մշակելով 

շարունակական կրթության զարգացմանը նպաստող ծրագրեր՝ 

մասնավորապես էլեկտրոնային ծրագրերի ներդրմամբ: 

 

2.3.1.7. ՏԵՄՊՈՒՍ ARMENQA 

 ‹‹Հայաստանում ազգային և սեկտորիալ որակավորումների 

շրջանակի իրագործում›› նախագիծը եռամյա ազգային ծրագիր է, 

որի հիմնական նպատակը հայաստանյան բուհերի շրջանավարտ-

ների աշխատունակության բարձրացումն է և Հայաստանի որակա-

վորումների ճանաչումը ազգային և միջազգային աշխատաշուկա-

յում: Արդյունքում` ծրագիրը կապահովի որակավորումների համա-

պատասխանելիությունը աշխատաշուկայի և հասարակության պա-

հանջներին, ինչպես նաև կնպաստի կրթությանը վերաբերող ազ-

գային օրենքների և կանոնակարգերի համադրելիությանը Եվրոպա-

կան բարձրագույն կրթության տարածքին և Ազգային որակավորում-

ների շրջանակին: 

 

2.3.1.8. ՏԵՄՊՈՒՍ ESPAQ 

Հայաստանի բարձրագույն ուսումնական հաստատություննե-

րում ուսանողների մասնակցության բարձրացումը Որակի ապա-

հովման (ՈԱ) գործընթացներում- ESPAQ: 

ESPAQ-ը եռամյա ծրագիր է, որի նպատակն է ներգրավել ուսա-

նողներին Որակի ապահովման գործընթացներում՝ դրանով իսկ 

խթանելով ուսուցման պրակտիկան: Ծրագիրը հնարավորություն 

կընձեռի ուսանողների համապատասխան ներկայացուցիչներին 

ներգրավվելու ՈԱ գործընթացի տարբեր մակարդակներում: Այն 

կխրախուսի ուսանողների մասնակցությունը ՈԱ ձեռնարկների 

կազմման, ուսումնական ծրագրերի մշակման, մատուցվող ծառայու-

թյունների որակի ապահովման գործում: Այս կերպ ծրագիրը 

կնպաստի ուսանողների ներգրավվածության ամրապնդմանը ՈԱ 

գործընթացներում և ակադեմիական այլ գործառույթներում, որտեղ 

ուսանողները կարող են հանդես գալ որպես որոշում կայացնողներ: 

 

2.3.2. ՀՊՄՀ-ի համագործակցությունը Օուլուի  

համալսարանի հետ 

Խ. Աբովյանի անվան ՀՊՄՀ-ն 2011 թվականից համագործակցում 

է Ֆինլանդիայի Օուլուի համալսարանի հետ «Կրթության որակ և 

համապատասխանություն» երկրորդ վարկային ծրագրի շրջանակ-

ներում, ինչի արդյունքում կատարվել են մի շարք բարեփոխումներ:  



41 

 

 

1) Արդյունավետ կառավարման և թափանցիկության  

քաղաքականություն  

Ծրագրի շրջանակներում. 

 վերակազմավորվել է համալսարանի կառուցվածքը (մասնա-

վորապես՝ պրոռեկտորների ոլորտային պատասխանատվու-

թյան վերաբաշխում), 

 համալսարանի կառուցվածքում ստեղծվել են նոր ստորաբա-

ժանումներ, (Ծրագրերի մշակման և մշտադիտարկման, Ներ-

քին աուդիտի, Դիմորդների ընդունելության կազմակերպման 

և համակարգման բաժիններ, Համալսարան-գործատու համա-

գործակցության կենտրոն և այլն), 

 վերամշակվել է ՀՊՄՀ-ի կանոնադրությունը և կառուցվածքը,  

 մշակվել է ՀՊՄՀ-ի կառավարման համակարգի թափանցիկու-

թյունն ու հաշվետվողականությունը ապահովող ուղեցույց։ 

 

2) Համալսարանի աշխատակիցների վերապատրաստում  

Միջազգային փորձի հիման վրա մշակվել է դասախոսական 

կազմի՝ ժամանակին ու միջազգային հավատարմագրման պահանջ-

ներին համապատասխան պարբերական վերապատրաստումների 

ծրագիր (25 կրեդիտ, 750 ժամ ընդհանուր ծավալով)` չորս մոդուլնե-

րով։ Մշակվել են նաև վերապատրաստվողների խմբերի ձևավոր-

ման սկզբունքները, մասնագետների որակավորման ելքային բնու-

թագրիչները՝ որպես վեց հիմնական բաղադրիչների ամբողջություն, 

դասընթացների արդյունքների գնահատման չափանիշներն ու ցու-

ցանիշները, վերապատրաստումների ակնկալվող վերջնարդյունք-

ները (կիմանա, կկարողանա, կտիրապետի)։ 

3) ՀՊՄՀ-ում որակի ապահովման ներքին համակարգի ներդրում 

Ստեղծվել է Որակի ապահովման ուղեցույց, որն անդրադառնում 

է ՀՊՄՀ-ոմ կրթության որակի ապահովման գործընթացի կազմա-

կերպմանը, իրագործման քայլերին և ենթադրում է շարունակական 

վերանայում ու զարգացում:  

Ուղեցույցի հիմքում ընկած են ՀՊՄՀ-ի առաքելությունից բխող 

հիմնական ռազմավարական մոտեցումները և ՀՊՄՀ-ի քաղաքակա-

նությունը: Ուղեցույցն ընդգրկում է. 

 մասնագիտական կրթական ծրագրերի մշակման, հաստատ-

ման, մշտադիտարկման և պարբերական վերանայման ըն-

թացակարգերը,  

 ՀՊՄՀ-ոմ ուսանողների օբյեկտիվ գնահատման արդյունա-

վետ համակարգը, գնահատման քայլերը, շարունակական 

գնահատման սկզբունքները և դրույթները, գնահատման 

գործընթացի կազմակերպման մեխանիզմները, 

 որակի ապահովման գործընթացի համար անհրաժեշտ էթի-

կայի նորմերը, 

 համալսարանում գործող ուսանողների աջակցության ծա-

ռայությունները, որոնք նպաստում են կրթության որակի 

ապահովմանը։ 

 

4) Մասնագիտությունների բակալավրիատի և մագիստրատուրայի 

ծրագրերի վերանայում 

Բոլոնիայի գործընթացի պահանջներին համապատասխանեց-

նելու նպատակով ուսումնասիրվել է մանկավարժական կադրերի 

պատրաստման միջազգային առաջավոր փորձը, վերլուծվել է 

Հայաստանում մանկավարժական բարձրագույն կրթության ներ-

կայիս իրավիճակը և հստակեցվել են համալսարանի բարեփոխման 

իրականացման մոտեցումները: Դրա հիման վրա վերանայվել են 

ՀՊՄՀ 12 մասնագիտությունների՝ բակալավրիատի և մագիստրա-

տուրայի ծրագրերը, ուսումնական պլանները, մասնագիտական 

առարկայացանկը, առարկայական նկարագրերը` վերջնարդյունք-

ների և գնահատման մեթոդների նկարագրությամբ, յուրաքանչյուր 

մասնագիտության համար ստեղծվել է նաև կրթական ծրագրի մաս-

նագիր: 

Մշակվել են բարձրագույն մանկավարժական մասնագիտական 

կրթության կոմպետենցիաները: Աշխատանքներին մասնակցել են 

նաև ՀՀ մանկավարժական բուհերի կոնսորցիումի ներկայացուցիչ-

ները: 2013-ի դեկտեմբերից արդյունքներն արդեն հասանելի են նաև 

հանրապետության մյուս մանկավարժական բուհերին:  

 

5) Ուսանողական պրակտիկայի կատարելագործում 

Հաշվի առնելով մանկավարժական պրակտիկայի գործընթացի 

ստանդարտացման և արդիականացման մարտահրավերները՝ 

մշակվել է պրակտիկայի կազմակերպման փաստաթղթերի փաթեթ՝ 

ընդհանրական նկարագրերով և ծրագրերով, որը կարող է դառնալ 

կողմնորոշիչ հենք բոլոր մասնագիտություններով մանկավարժա-

կան պրակտիկայի ծրագրերի և առարկայական նկարագրերի, 

ուսումնամեթոդական փաթեթների մշակման համար: Փաթեթն ընդ-

գրկում է. Պրակտիկայի կազմակերպման նոր մեթոդներ ու տեխնո-

լոգիաներ, պրակտիկայի թղթապանակ, անընդհատ, շարունակա-

կան մանկավարժական պրակտիկայի ամբողջական ծրագիր, գործ-

ընթացի արդյունավետության գնահատման և ուսանողների կողմից 

պրակտիկայի գործընթացում սեփական փորձի, գիտելիքների, կա-

րողությունների ինքնագնահատման մոտեցումներ: 

2.4. Մանկավարժական կրթության մարտահրավերները 

2.4.1. Համընդհանուր զարգացումներին առնչվող  

մարտահրավերներ 

 Փոխվել են աճող սերնդի արժեքային կողմնորոշիչները, 

նկատվում է. 

o    մշակութային և հասարակական կողմնորոշիչների բացա-

սական դինամիկա, 

o   սոցիալ-տնտեսական, քաղաքական կյանքում ոչ դրական 

միտումների ազդեցություն աճող սերնդի հոգեբանական և 

անձնային զարգացման վրա։ 

 Տեխնոլոգիաների զարգացման և համընդհանուր ներդրման 

արդյունքում ի թիվս դրական տեղաշարժերի ի հայտ է գալիս 

նաև այսպես կոչված «էկրանային կախվածության» վտանգը, 

ինչը հանգեցնում է երեխայի՝ կենտրոնացման կարողու-

թյունների նվազմանը, զուտ տեսապատկերային, հատվա-

ծային (клиповое мышление) և «խաղային մտածողության» 

(геймеровское мышление) առաջացմանը, ինչը տեղեկատվա-

կան հեղեղի և համակարգչային խաղերի կախվածության 

հետևանք է։ 

 Ժողովրդագրական ցուցանիշները վկայում են, որ զարգա-

ցած և զարգացող երկրներում բնակչության նվազումը խա-

ղաղ պայմաններում կապված է ծնելիության նվազման հետ, 

որի արդյունքում ամեն տարի կրճատվում է աշակերտների 

և ուսանողների քանակը։ Հայաստանում դրան գումարվում 

են նաև արտագաղթի աճող տեմպերը։ 

 Կրթությունն ու տնտեսությունն անմիջականորեն փոխկա-

պակցված են, հետևաբար տնտեսական անկման պայմաննե-

րում բարձրագույն կրթության համակարգը որոշակի առու-

մով ապարդյուն է աշխատում, քանի որ մանկավարժական 

բուհերի շրջանավարտներից շատերն, օրինակ, չեն կարո-

ղանում (կամ չեն ցանկանում) աշխատել ըստ մասնագիտու-

թյան:  

Նման պայմաններում մանկավարժական կրթության բարե-

փոխումն իրականացվում է առանց հայեցակարգային-փիլիսո-

փայական, սոցիալ-տնտեսական և հոգեբանամանկավարժա-

կան խորը վերլուծության, որը հնարավորություն չի տալիս 

ձևավորել այդ գործընթացի գիտական հիմքերը:  

 

2.4.2. Կրթության բովանդակությանն առնչվող  

մարտահրավերներ 

Բոլոնյան գործընթացին ինտեգրման ընթացքում մանկավարժա-

կան բուհերի մասնագիտական ծրագրերի և ուսումնական պլաննե-

րի վերանայման արդյունքում հանրակրթության կարիքներին և ու-

սուցիչների մասնագիտական պատրաստմանը ուղղված հոգեբանա-

մանկավարժական շարքի տեսական և գործնական առարկաների 

մեծ մասը նկատելի չափով կրճատվել են և փոխարինվել դասական 

համալսարանական դասընթացներով:  

Արդյունքում` մանկավարժական բուհերի մասնագիտական 

ծրագրերը ոչ միշտ են արտացոլում ժամանակակից քաղաքակրթու-

թյունների փոխակերպման գործընթացները և չեն համապատաս-

խանում հանրակրթության ոլորտում ՀՀ-ում ընթացող բովանդա-

կային բարեփոխումների պահանջներին։ Այս ամենը զգալիորեն ազ-

դում է մանկավարժների պատրաստման պատշաճ որակի վրա: 

 Անհրաժեշտ է վերանայել հատկապես հումանիտար և ման-

կավարժական ցիկլերի դասընթացների առարկայական բո-

վանդակությունը՝ ընդգրկելով մի կողմից՝ տեղեկատվական 

հասարակությանը բնորոշ զարգացման առանձնահատկու-

թյուններն ու միտումները, մյուս կողմից՝ հանրակրթական 

համակարգի բարեփոխումներով պայմանավորված բովան-

դակային ու մեթոդական նորարարությունները:  

Ժամանակակից հասարակությունը դեմ-հանդիման է կանգնել 

մի շարք գլոբալ հիմնախնդիրների, որոնց լուծման ուղիներ է փնտ-

րում համաշխարհային հանրությունը՝ ի դեմս միջազգային այնպիսի 

կազմակերպությունների, ինչպիսիք են` ՄԱԿ-ը (մասնավորապես՝ 

ՄԱԿ-ի Մանկական հիմնադրամը՝ ՅՈՒՆԻՍԵՖ), ԵՄ-ն։ Վերջին տա-

րիներին Հայաստանը միացել է ամենատարբեր միջազգային ծրա-

գրերի, որոնց շրջանակներում մշակվում են նաև կրթական ծրագրեր 

(«Կրթություն՝ հանուն կայուն զարգացման», «Մարդու իրավունքնե-

րի կրթություն», «Ներառական կրթություն», «Աղետների ռիսկերի 

նվազեցման կրթություն» և այլն)։ 

 Բնական է, որ այս ծրագրերում ընդգրկված սկզբունքները, 

գաղափարներն ու հասկացությունները պետք է իրենց ար-

տացոլումը գտնեն նաև մանկավարժական տարբեր դասըն-

թացների բովանդակության մեջ՝ առանձին դասընթացների 

կամ որոշ առարկաների ծրագրերում բովանդակային հավել-

ման տեսքով։ Սակայն պարբերաբար նոր դասընթացների 

հավելումը կարող է հանգեցնել ծրագրերի ծավալի աճի, ուս-

տի առավել նախընտրելի է առաջարկվող գաղափարներն ին-

տեգրել արդեն գոյություն ունեցող դասընթացներում։ 

Մանկավարժական կրթության գործող չափորոշիչները լիովին 

չեն արտացոլում կրթական աստիճաններին ներկայացվող պա-

հանջները, շարունակականության սկզբունքը և մանկավարժական 

կրթության համակարգի զարգացման դինամիկան:  

Ընդ որում, բացակայում են մանկավարժական մասնագիտական 

ծրագրերը կրթական վերջնարդյունքներին համապատասխանեցնե-

լու գործուն լծակները, ինչը էականորեն դժվարացնում է կրթության 

վերջնարդյունքների վերահսկումը և մասնագետների պատրաստ-

ման որակի օբյեկտիվ գնահատումը: 

Մանկավարժի մասնագիտական չափորոշիչները տարբերակ-

ված չեն ըստ մասնագիտական կրթության աստիճանների (բակա-

լավր, մագիստրոս), ինչը հաճախ դասընթացների, առարկաների բո-

վանդակային և վերջնարդյունքների կրկնության պատճառ կարող է 

դառնալ։  

Անհրաժեշտ է տարաբաժանել մանկավարժի մասնագիտա-

կան չափորոշիչները՝ ըստ կրթության աստիճանների՝ բակա-

լավր, մագիստրոս, հիմք ընդունելով յուրաքանչյուր աստիճանի 

համար «Որակավորման ազգային շրջանակի» պահանջները։  

 

2.4.3. Մասնագիտական գրավչությանն առնչվող  

մարտահրավերներ 

Կրթական համակարգի առկա իրավիճակը վերլուծող պետա-

կան մի շարք փաստաթղթերում նշվում է մանկավարժական բուհե-

րում կրթության որակի ցածր մակարդակը։ Ինչպես նշվում է «Հա-

յաստանի կրթության զարգացման 2011-2015 թթ. պետական ծրա-

գրում», այս խնդիրը պայմանավորված է մի շարք գործոններով. դի-

մորդները համեմատաբար ցածր առաջադիմություն ունեցող շրջա-

նավարտներն են, բուհերը համալրված չեն ժամանակակից ուսում-

նական ռեսուրսներով, բարձրագույն կրթության ոլորտի բարեփո-

խումները դանդաղ են ընթանում այս բուհերում:  

«ՀՀ մանկավարժական կրթության համակարգի առկա վիճակը և 

արդիականացման ռազմավարական ուղղությունները» փաստաթղ-

թում2 ընգծվում է, որ «…մանկավարժական կրթությունը գրավիչ չէ 

երիտասարդների համար: … Մանկավարժական բուհեր են դիմում 

հիմնականում մասնագիտական շարժառիթներից զուրկ սովորող-

ներ, իսկ ընդունվում են մեծ մասամբ ընդունելության քննություննե-

րի արդյունքում համեմատաբար ցածր միավորներ հավաքած դի-

                                                           
2  Հաստատվել է ՀՀ ԿԳ նախարարի 2009թ. Հունվարի 22-ի N 52 Ա/Ք 

հրամանով։ 

մորդները։ Դրա մասին է վկայում նաև այն փաստը, որ դիմորդների 

հայտերում մանկավարժական մասնագիտությունները սովորաբար 

առաջին տեղը չեն զբաղեցնում։ … Ցածր է նաև դիմորդների մրցակ-

ցության մակարդակը մանկավարժական բուհերում»։ 

Խնդրի լուծման միջոցներից մեկն էլ կարող է լինել ավագ 

դպրոցների հետ կազմակերպված ու համակարգված աշխա-

տանք տանելը՝ բացահայտելու համար մանկավարժական մաս-

նագիտությունների հակում ունեցող սովորողներին, մանկա-

վարժական բուհերի ապագա դիմորդներին։  

Նպատակահարմար կլինի ստեղծել մինչբուհական առա-

ջանցիկ կրթության համակարգ. մասնագիտական կողմնորոշ-

ման կենտրոն, հեռավար պրոֆիլային դպրոց, մանկավարժա-

կան հոսքեր՝ ավագ դպրոցների հումանիտար հոսքերի շրջա-

նակներում, կազմակերպել առկա և հեռավար նախապատրաս-

տական դասընթացներ, օլիմպիադաներ։  

Մանկավարժական բուհը իր վրա կարող է վերցնել ավագ 

դպրոցի մանկավարժական հոսքի բովանդակությունը, մասնա-

գիտական առարկաների համար ծրագրեր և դասագրքեր մշա-

կելու խնդիրը։ 

Մանկավարժական կրթության համընդհանուր հիմնախնդիրնե-

րից մեկն էլ այսպես կոչված «ֆեմինիզացիայի» երևույթն է։ 2012/2013 

ուսումնական տարում հանրակրթական դպրոցներում դասավանդել 

է 40 830 ուսուցիչ, որոնց 84,3%-ը կանայք են։ Այս վիճակագրությունն 

ապագայում էլ չի փոխվելու, քանի որ նույնն է վիճակը նաև մանկա-

վարժական բուհերում։ Եթե 2012/2013 ուս. տարում բուհերի ուսա-

նողների ընդհանուր թվաքանակում կանայք կազմել են 52,1%, ապա 

«Կրթություն և մանկավարժություն մասնագիտությամբ սովորող 

ուսանողների մեջ կանայք եղել են 84,6% (ՀՀ սոցիալական վիճակը, 

2012): 

Դպրոցներում տղամարդ ուսուցիչների սակավության 

հարցն, անշուշտ, լուծման կարիք ունի։ Սակայն խնդրի լուծումը 

կախված է ոչ այնքան մանկավարժական բուհերից, որքան հա-

սարակության մեջ մանկավարժի սոցիալական և տնտեսական 

ստատուսի բարձրացումից։ 

 

2.4.4. Մանկավարժական մասնագիտությունների  

պահանջարկին առնչվող մարտահրավերներ 

2.4.4.1. Կրթության կառավարման մասնագետներ 

 Հանրային կառավարման և, մասնավորապես, կրթության կա-

ռավարման բնագավառում հանրապետությունում իրականացվել են 

մի շարք բարեփոխումներ։ Դրանց արդյունքում` 

 մեծացել են ուսումնական հաստատությունների (դպրոցների 

և համալսարանների) ինքնավարությունն ու պատասխանա-

տվությունը, 

 ընդլայնվել է քաղաքացիական հասարակության մասնակցու-

թյունը կրթության պլանավորման և կազմակերպման գործըն-

թացներին,  

 նպաստավոր պայմաններ են ստեղծվել կրթության համա-

կարգի և գործարար հանրության արդյունավետ երկխոսու-

թյան համար,  

 կառավարման մարմինների գործունեությունը դարձել է ավե-

լի թափանցիկ:  

Սակայն արդյունավետ կառավարման համակարգ ունենա-

լու համար կրթության կառավարման մասնագետների նպա-

տակային պատրաստում մանկավարժական բուհերում բավա-

րար չափով չի իրականացվում:  

Կարողությունների պակաս է զգացվում հատկապես հետև-

յալ ոլորտներում. 

 ծրագրերի կառավարման,  

 ռազմավարական պլանավորման,  

 մոնիթորինգի և գնահատման,  

 դոնորների հետ աշխատանքների բնագավառներում:  

 

2.4.4.2. Նախադպրոցական կրթության մասնագետներ 

Հանրապետության 400-ից ավելի համայնքներում բացակայում 

են նախադպրոցական հաստատությունները (ՆԴՀ), նախադպրոցա-

կան ծրագրերում համախառն ընդգրկվածությունը 2007-2012 թվա-

կաններին թեև աճել է, սակայն, այնուամենայնիվ, մնում է շատ 

ցածր։ 2012 թվականին այն կազմել է ընդամենը 27,9% (քաղաքային 

համայնքներում` 36,6%, գյուղական համայնքներում` 13,8 %):  

 

Երեխաների ընդգրկվածությունը նախադպրոցական  

հաստատություններում  

(0-5 տարեկան բնակչությունից) ըստ քաղաքային ու գյուղական  

համայնքների, 2007-2012 թթ. 

 2007 2008 2009 2010 2011 2012 

Քաղաքային 

համայնքներում % 
30.8 31.8 30.3 31.6 33.7 36.6 

Գյուղական 

համայնքերում   % 
10.5 11.0 11.3 12.0 12.4 13.8 

Ընդամենը 23.3 24.2 23.3 24.4 25.9 27.9 

(«ՀՀ սոցիալական վիճակը 2012 թվականին») 

 

Վերոհիշյալ ցուցանիշները վկայում են այն մասին, որ նա-

խադպրոցական կրթության մասնագետների պահանջարկը և զբաղ-

վածությունը հանրապետությունում չի համապատասխանում նա-

խադպրոցական տարիքի երեխաների իրական քանակին և պահան-

ջարկին։ Կարևորելով նախադպրոցական կրթության դերը երեխա-

ների համակողմանի զարգացման և դպրոցական կրթության համար 

ՀՀ կառավարության՝ նախադպրոցական կրթության բարեփոխում-

ների 2008-2015 թվականների ռազմավարական ծրագրում նախա-

տեսվում է մինչև 2015 թվականը ավագ նախադպրոցական տարի-

քային խմբի (5-6 տարեկանների) ընդգրկվածությունը հասցնել մինչև 

90%-ի:  

Իսկ սա նշանակում է, որ տվյալ ծրագրի իրականացման 

դեպքում 2015 թվականից սկսած նախադպրոցական կրթու-

թյան մասնագետների պահանջարկը կտրուկ աճելու է, ինչը 

պետք է հաշվի առնել ընդունելությունը պլանավորելիս։ 

 

2.4.4.3. Հատուկ կրթության մասնագետներ 

Ըստ մոտավոր գնահատականների` կրթության առանձնահա-

տուկ պայմանների կարիք ունեցող երեխաների թիվը հանրապետու-

թյունում մոտ 8000 է: Մինչդեռ, հատուկ հանրակրթական ուսումնա-

կան հաստատություններում և ներառական կրթության մեջ ընդ-

գրկված երեխաների թիվը մոտ 4000 է (Կրթության զարգացման 

2011-15 թթ. ծրագիր): 

Եթե նկատի ունենանք, որ հատուկ կարիքներ ունեցող երե-

խաների միայն 50%-ն են ընդգրկված հատուկ կրթություն ապա-

հովող կրթական հաստատություններում, ինչպես նաև այն, որ 

հանրապետությունում տարեցտարի ավելանում են ոչ միայն նե-

րառական կրթություն իրականացնող հաստատությունների քա-

նակը, այլ նաև միջազգային ծրագրերը, կարելի է ենթադրել, որ 

առաջիկա մի քանի տարիների ընթացքում հանրապետությու-

նում ավելանալու են ներառական դպրոցները։ Դրա արդյունքում 

կմեծանա ոչ միայն հատուկ մանկավարժների պահանջարկը, այլ 

նաև անհրաժեշտ կլինի, որ հատուկ կարիքներով երեխաների 

հետ աշխատանքի որոշակի հմտություններ ունենան նաև մյուս 

բոլոր մանկավարժները։ 

2.4.4.4. Բազմապրոֆիլ մասնագետներ  

Դպրոց մուտք են գործել մի շարք նոր առարկաներ` ՏՀՏ, «Հայոց 

եկեղեցու պատմություն», ինչպես նաև ինտեգրված` «Ես և շրջակա 

աշխարհը», «Մայրենի», «Հայրենագիտություն», «Բնագիտություն», 

«Հասարակագիտություն» (որը ներառում է նոր բաղադրիչներ՝ հոգե-

բանություն, բարոյագիտություն, տնտեսագիտություն) այլընտրան-

քային առարկաներ՝ էկոլոգիական կրթություն և այլն, փոխվել են սո-

վորողին ներկայացվող պահանջները` ընդգրկելով նոր որակներ, գի-

տելիքներ, հմտություններ, կարողություններ և արժեքներ:  

Մինչդեռ նոր կամ ինտեգրված առարկաների դասավանդման 

հմտություններ ունեցող մասնագետների թիվը սակավ է, բուհերն էլ 

նման «ինտեգրված» մասնագետներ չեն պատրաստում։  

Բացի այդ, քանի որ ավագ դպրոցներում միավորվում են տար-

բեր դպրոցներից եկած աշակերտներ, հրատապ է դառնում մեկից 

ավելի օտար լեզուներ դասավանդելու հմտություններ ունեցող ու-

սուցիչների կարիքը, իսկ մանկավարժական բուհերը այսպես կոչված 

«բազմալեզու» ուսուցիչներ չեն պատրաստում, ինչն այսօր հրամայա-

կան պահանջ է։ 

Երկպրոֆիլ, նույնիսկ եռապրոֆիլ ուսուցիչների պահանջարկ 

կա մասնավորապես հեռավոր լեռնային և սահմանամերձ գյուղերի 

դպրոցներում, որտեղ կա ոչ միայն աշակերտների, այլ նաև տարբեր 

առարկաների ուսուցիչների պակաս։ Այս դպրոցների պահպանումը 

և զարգացումը նաև ազգային անվտանգության խնդիր է, քանի որ 

սահմանամերձ և հեռավոր գյուղերի պահպանության համար գլխա-

վոր կռվաններից մեկը դպրոցն է։ 

Նման համայնքների դպրոցների համար երկպրոֆիլ և եռապրոֆիլ 

ուսուցիչներ պատրաստելու և այնտեղ աշխատող ուսուցիչներին վե-

րաորակավորելու համար պետական հստակ ծրագիր է պետք, ինչ-

պես նաև համայնքից նպատակային գործուղումներով բուհեր ընդու-

նելության և այլ արտոնությունների համակարգի ստեղծում։ 

Վերջին տարիներին հանրապետության բնակչության նվազմա-

նը զուգընթաց, բնականաբար, նկատվում է նաև աշակերտների թվի 

նվազման միտում: Այս առումով հանրապետության հանրակրթա-

կան դպրոցներում համեմատաբար փոքր է ուսուցչական կադրերի 

պահանջարկը։  

Այս պայմաններում բուհերում մանկավարժների պատրաստման 

ծավալն աճել է, ինչը ի սկզբանե ենթադրում է, որ շրջանավարտների 

զգալի մասը պետք է աշխատանքի տեղավորման լուրջ խնդիրներ 

ունենա։ 

Խնդրի լուծումներից մեկը կարող է լինել ուսուցիչների վե-

րամասնագիտացումը, վերաորակավորումը, այսպես կոչված 

«հերմետիկ» ուսուցիչներին (միայն մեկ նեղ մասնագիտացում 

ունեցող) լրացուցիչ ուսուցչական մասնագիտությունների գծով 

որակավորում տալը, ինչը պետք է մանկավարժական բուհի 

առաքելություններից մեկը դառնա։ 

 

2.4.5. ՏՀ տեխնոլոգիաներին առնչվող մարտահրավերներ  

Տեղեկատվական դարը լուրջ մարտահրավերներ է առաջադրում 

նաև կյանքի գրեթե բոլոր ոլորտներում տեխնոլոգիաների հախուռն 

ներդրման առումով։ Որպես ապագային միտված ոլորտ` կրթության 

համակարգը ոչ միայն պետք է ետ չմնա դրանից, այլ նաև առաջա-

տար դառնա։ Առավել ևս, որ այսօր ՏՀ տեխնոլոգիաները դարձել են 

մանկավարժական տեխնոլոգիաների անքակտելի մասը։  

ՀՊՄՀ-ում զգալի տեղաշարժ է նկատվում ՏՀ տեխնոլոգիաների 

ներդրման ուղղությամբ. 

 ներկայումս առկա են համակարգչային տեխնիկայով կահա-

վորված լաբորատորիաներ, ընթերցասրահներ, գրադարան, 

ընդհանուր թվով 10-ը, որտեղ տեղադրված են շուրջ 130 հա-

մակարգիչ, 3 էլեկտրոնային գրատախտակ, ցուցադրող սար-

քեր, 

 ինֆորմատիկայի դասընթացներից բացի` կուլտուրայի և գե-

ղարվեստական կրթության ֆակուլտետներում կազմա-

կերպվում են նաև համակարգչային դիզայնի և ձևավորման 

առանձին ծրագրերի ուսուցում (Corel Draw, Photoshop)։ 

 

Հանրակրթության ոլորտում ուսումնական գործընթացում ժա-

մանակակից տեղեկատվական-հաղորդակցական տեխնոլոգիաների 

(ՏՀՏ) ներդրման նպատակով դպրոցները համալրվել են արդիական 

համակարգչային միջոցներով, որակյալ ինտերնետային կապով: 

ՏՀՏ-ները կիրառվում են ոչ միայն «Ինֆորմատիկա» առարկայի դա-

սերին, այլ նաև որպես դասավանդման և ուսուցման նոր միջոց:  

2014 թվականի հունվար ամսվա տվյալներով` ինտերնետին 

միացված են հանրապետության 1420 ուսումնական հաստատու-

թյուններ:  

«ՀՀ կրթության զարգացման 2011-2015 թթ. պետական ծրագրի» 

տվյալներով Հայաստանի բոլոր հանրակրթական դպրոցներում 

հիմնվել են էլեկտրոնային գրադարաններ` 19 էլեկտրոնային ձեռ-

նարկներով, իրականացվել է հեռավար ուսուցման ներդրման փորձ-

նական ծրագիրը: Դպրոցների մեծ մասը համալրվել է համակարգ-

չային սարքավորումներով, ստեղծվել է «Հայկական կրթական միջա-

վայր» կրթական պորտալը: Նախատեսվում է ընդլայնել հանրակր-

թական հաստատություններում տեղեկատվական և հեռահաղոր-

դակցական տեխնոլոգիաների ներդրման գործընթացը՝ ուսուցման 

նոր տեխնոլոգիաները հասանելի դարձնելով հանրապետության բո-

լոր դպրոցների համար` անկախ դրանց աշխարհագրական դիրքից: 

Մինչդեռ շատ դպրոցներում ՏՀՏ-ն այդպես էլ չի դառնում 

մանկավարժական տեխնոլոգիա, լավագույն դեպքում դրանք 

օգտագործվում են որպես ցուցադրող սարքեր։ Ավելի լավ վիճա-

կում չեն նաև նոր շրջանավարտ ուսուցիչները։ Խնդրի լուծման 

ճանապարհներից մեկը կարող է լինել մանկավարժական բու-

հերում ուսանողներին ծանոթացնել ՏՀՏ-ների գլխավորապես 

մանկավարժական և դիդակտիկական գործառույթներին և ու-

սումնական ծրագրերին։  

Մանկավարժական բուհերը պետք է հետամուտ լինեն նաև 

տարաբնույթ համակարգչային ուսումնական ծրագրերի ստեղծ-

մանը։ 

 

2.5. Մանկավարժների մասնագիտական զարգացումը 

Ակնհայտ է, որ բարեփոխումների հաջողության ապահովման և 

կրթության որակի բարձրացման հարցում առանցքային է մանկա-

վարժների դերը:  

Վերջին տարիների օրենսդրական փոփոխությունները բավա-

կանին հստակություն են մտցրել ուսուցիչների կարգավիճակի, վե-

րապատրաստման, ատեստավորման և տարակարգի շնորհման 

հարցերում։ 

 Փոխվել է պարտադիր կրթական ցենզը. 

Հանրակրթական ուսումնական հաստատության ուսուցիչ կա-

րող է լինել «մանկավարժական համապատասխան որակավորում 

(բակալավրի, մագիստրոսի, դիպլոմավորված մասնագետի կրթա-

կան աստիճան) ունեցող անձը։  

 Հստակեցվել են ատեստավորման և տարակարգի շնորհման 

պայմաններն ու կարգը 

Ուսումնական հաստատությունում զբաղեցրած պաշտոնի նկա-

րագրին ուսուցչի համապատասխանության որոշման նպատակով 5 

տարին մեկ անգամ իրականացվում է ուսուցիչների հերթական 

ատեստավորում։ Ատեստավորումից առաջ ուսուցիչները պարտա-

դիր անցնում են վերապատրաստում: Ատեստավորված ուսուցիչն 

իր նախաձեռնությամբ կարող է մասնակցել նաև ուսուցչի որակա-

վորման տարակարգի շնորհման գործընթացին։ Ուսուցչի որակա-

վորման տարակարգը քառաստիճան է և շնորհվում է աստիճանա-

կարգության սկզբունքով («Հանրակրթության մասին» ՀՀ օրենքը, 

հոդված 26)։ 

 Ազատականացվել է մասնագիտական զարգացման ծառայու-

թյունների մատուցման դաշտը։  

Այսօր ցանկացած պետական և ոչ պետական հաստատություն, 

ով զբաղվում է կրթական հարցերով, կարող է մրցույթային կարգով 

ստանալ ուսուցիչների նախաատեստավորման վերապատրաս-

տումներ կազմակերպելու իրավունք։ 

Մանկավարժական համալսարանն ակտիվորեն մասնակցում է 

ուսուցիչների մասնագիտական զարգացման ծրագրերին։ Համալսա-

րանում են կազմակերպվել տնօրենների հավակնորդների, ավագ 

դպրոցի ուսուցիչների, գրադարանավարների և այլ վերապատրաս-

տումներ։ 

Այդուհանդերձ, մանկավարժական ծառայությունների մատուց-

ման ազատականցված դաշտում մանկավարժական համալսարանն 

իր կոչումով, մասնագիտական առաջատար կադրերով, ֆիզիկական 

ու տեխնիկական հնարավորություններով կարող է և պետք է դառնա 

մանկավարժների մասնագիտական զարգացման ծառայություններ 

մատուցող ամենաառաջատար կառույցը։  

 Ուսուցչի աշխատանքի գնահատման չափորոշիչներ, չափա-

նիշներ: 

Որակավորման տարակարգի շնորհման համար ուսուցիչներին 

առաջադրվում են մի շարք պահանջներ, որոնք առնչվում են ուսուց-

չի կրթական մակարդակին, աշխատանքային ստաժին, ուսուցչի 

վարպետության մակարդակին (չափանիշները, մեր կարծիքով, հս-

տակեցման կարիք ունեն), մասնագիտական ակտիվությանը (մաս-

նավորապես՝ «Հայկական կրթական միջավայր» կրթական պորտա-

լում), վերապատրաստման դասընթացների վարմանը, հրապարա-

կումներին և հրատարակություններին, մասնագիտական զարգաց-

մանը, պետական պարգևներին և մասնագիտական մրցույթներում 

ստացած մրցանակներին (Ուսուցչի որակավորման տարակարգի 

բնութագրիչները …, 2013)։ 

Ուսուցիչների ատեստավորման ժամանակ շեշտը դրվում է քա-

նակական պարամետրերի և փաստաթղթերի առկայության վրա, 

իսկ ուսուցչի աշխատանքի բուն ընթացքը, աշխատանքի որակը գնա-

հատող կոնկրետ չափանիշներ, չափորոշիչներ դեռևս չեն մշակվել։ 

Նման չափորոշիչների լավ օրինակ կարող է ծառայել «Քայլ առ 

քայլ» միջազգային ասոցիացիայի (ISSA – International Step by Step 

Assosiation) մշակած՝ «21-րդ դարի կոմպետենտ մանկավարժ։ Որակ-

յալ մանկավարժության սկզբունքներ» փաստաթուղթը, որն ունի 

մասնագիտական որակի հստակ մշակված չափանիշներ, որոնք 

սահմանում են ոչ միայն չափորոշիչները, այլ նաև դրանց դրսևոր-

ման ցուցիչները, ինչը հեշտացնում է և՛ ուսուցչի (հստակ գիտի, թե 

ինչ են իրենից ակնկալում), և՛ ստուգողի ու վերահսկողի գործը 

(հստակ գիտի, թե ինչ պիտի ակնկալի)։  

 



58 

 

 

 

3. ՄԱՆԿԱՎԱՐԺԱԿԱՆ ԿՐԹՈՒԹՅԱՆ  

ԱՐԴԻԱԿԱՆԱՑՄԱՆ ՀԻՄՆԱԿԱՆ  

ՈՒՂՂՈՒԹՅՈՒՆՆԵՐԸ 

 

3.1. Մանկավարժական բուհի առաքելությունը 

Արձագանքելով հասարակության զարգացման խիստ բարդա-

ցած խնդիրներին՝ բարձրագույն կրթությունը պետք է նպաստի սո-

ցիալական, գիտական, տնտեսական և մշակութային ոլորտներն 

ընդգրկող ժամանակակից հիմնախնդիրների ըմբռնմանը, ինչպես 

նաև դրանք լուծելու կարողությունների զարգացմանը։  

Բարձրագույն մանկավարժական կրթությունը մանկավարժա-

կան-մասնագիտական պատրաստության բազմամակարդակ համա-

կարգ է, որի նպատակն է պատրաստել տարբեր մասնագիտության, 

մասնագիտացման ու պրոֆիլի մանկավարժներ կրթության տարբեր 

աստիճանների (նախադպրոցական, միջնակարգ, միջին, բարձրա-

գույն, հետբուհական) համար, որոնք կլինեն ներդաշնակ զարգա-

ցած, ստեղծագործաբար մտածող և գործող անհատներ։ 

Այս համակարգի առաքելությունն է դասավանդողների պատ-

րաստում՝ հաշվի առնելով ժամանակակից կրթության զարգացման 

և արդիականացման հետևյալ միտումները. 

 գլոբալացում, հումանացում, հումանիտարացում, տեղե-

կատվայնացում, ինտեգրում, ստանդարտացում, 

 մշակութաբանական, անձնակենտրոն, հաղորդակցական և 

կոմպետենտային մոտեցումների ապահովում։  

Ժամանակակից մասնագիտական գրականության մեջ մանկա-

վարժական բարձրակարգ բուհը բնորոշվում է մի շարք հատկանիշ-

ներով։ Դրանք են. 

 գիտության, կրթության և պրակտիկայի սերտ կապի ապա-

հովում, 

 գիտական հետազոտությունների և ձեռքբերումների ներ-

դրում տնտեսության, արտադրության և կրթության ոլորտ-

ներում, 

 գիտության, կրթական տեխնոլոգիաների և մեթոդիկաների 

զարգացման գերակա ուղղություններով հիմնարար, կիրա-

ռական հետազոտությունների իրականացում, 

 մասնագիտական կրթության բոլոր աստիճանների ներա-

ռում (միջին մասնագիտական, բարձրագույն մասնագիտա-

կան, հետբուհական և լրացուցիչ մասնագիտական), 

 մասնագիտական և կրթական նպատակների առավելագույն 

մերձեցում,  

 կադրային և գիտամանկավարժական ներուժի արդյունա-

վետ օգտագործում, 

 կրթության արդյունքների անկախ գնահատում, ներառյալ 

շրջանավարտների կոմպետենցիաների գնահատումն ու հա-

վաստագրումը (Р.М. Асадуллин, էջ 10)։ 

 

Մանկավարժական համալսարանը՝ որպես գիտահետազոտա-

կան, կրթական, ուսումնամեթոդական, սոցիալ-մշակութային կա-

ռույց, կոչված է իրականացնելու. 

 բարձրագույն և միջին մասնագիտական մանկավարժական 

կրթության պետական չափորոշիչների և ծրագրերի նորացում 

ու արդիականացում՝ ապահովելով կրթության աստիճանների 

շարունակականությունը և ուժեղացնելով գործնական ուղղ-

վածությունը, 

 մանկավարժական մասնագիտությունների, մասնագիտա-

ցումների, ոլորտների, բակալավրական, մագիստրոսական 

ծրագրերի ցանկերի ճշգրտում, ծրագրային և ուսումնամեթո-

դական փաթեթների ստեղծում, 

 կրթության արդիականացման հրատապ խնդիրների լուծման 

համար մասնագետների պատրաստման լրացուցիչ կրթական 

ծրագրերի ներմուծում, 

 շրջանավարտների հոգեբանամանկավարժական և առարկա-

յական պատրաստության բովանդակությանը, որակին ներ-

կայացվող պահանջների համապատասխանեցում մանկա-

վարժական կրթության աստիճաններին, 

 մանկավարժության ոլորտում հեռանկարային, հիմնարար և 

կիրառական գիտական ուղղությունների խթանում, 

 գիտահետազոտական աշխատանքի համակարգման և ման-

կավարժական բուհի գիտական ներուժի օգտագործման ար-

դյունավետության բարձրացում, 

 մանկավարժության, հոգեբանության և դասավանդման մեթո-

դիկաների ոլորտում գերակա գիտական ուղղությունների բա-

ցահայտման նպատակով հետազոտությունների կազմակեր-

պում։ 

 

3.2. Մանկավարժական նորարարություն  

Մանկավարժական նորարարությունը (ինովատիկան) բարդ, 

բազմաբաղադրիչ, դինամիկ կառուցվածք ունի, որտեղ կարելի է 

առանձնացնել բովանդակային, անձնային, կազմակերպչական, կա-

ռավարչական գործառույթները։  

Մանկավարժական նորարարությունը նոր, միջառարկայական 

ինտեգրված գիտական ուղղություն է, որն արտացոլում է փիլիսո-

փայական, հոգեբանական, սոցիալ-հոգեբանական, տեղեկատվա-

կան, մանկավարժական, մեթոդական և այլ ոլորտների ձեռքբերում-

ները՝ լուծելու համար մանկավարժական գիտության և պրակտի-

կայի առաջ կանգնած ժամանակակից հիմնախնդիրները, այդ թվում՝ 

նաև ուսուցչի մասնագիտական կոմպետենտության (կարողունա-

կության, իրազեկության) ձևավորման խնդիրը։ 

Մանկավարժական նորարարությունը ենթադրում է կրթական 

տարածքում նորամուծություններին ուղղված գործունեության և 

մտածողության առանձնահատուկ կազմակերպում կամ դրանց յու-

րացման, ներդրման ու տարածման գործընթաց։ Այն դրսևորվում է 

կրթության ավանդական համակարգի արդիականացման, փոխա-

կերպման, արդյունավետության բարձրացման գործընթացներում։ 

Կրթության, այդ թվում նաև մանկավարժական կրթության մեջ 

նորարարությունը դրական փոփոխություններին միտված, հետևո-

ղական, նպատակաուղղված գործողությունների հանրագումարն է։ 

Մանկավարժական նորարարությունը կարող է դիտարկվել որ-

պես ուսուցման բովանդակության և կրթական գործընթացի կազմա-

կերպական-տեխնոլոգիական հիմքերի նպատակաուղղված փոխա-

կերպում, որն ուղղված է կրթական ծառայությունների որակի, 

կրթական հաստատությունների և շրջանավարտների մրցունակու-

թյան բարձրացմանը 

Նորարարական կրթությունը հիմնված է մի շարք գործընթացնե-

րի վրա. 

 կրթության ժամանակակից տեխնոլոգիաների ինտեգրում,  

 ինտենսիվ գիտահետազոտական գործունեություն,  

 ուսուցման բովանդակության միջառարկայականություն՝ ի 

տարբերություն ավանդական առարկայական մեկուսացվա-

ծության, 

 ուսուցման և տնտեսության կարիքների հետ բուհական հե-

տազոտությունների կապ։ 

Ըստ էության, ինչպես ընդգծում է Է.Ա. Մանուշինը, նորարարա-

կան կրթությունը հիմնվում է ոչ այնքան գիտելիքների փոխանցման 

վրա, որոնք մշտապես հնանում են, որքան հիմնարար կոմպետեն-

ցիաների տիրապետման վրա, որոնց շնորհիվ հետագայում կարող է 

անհրաժեշտության դեպքում ինքնուրույն գիտելիքներ ձեռք բերվել։ 

Բնական է, որ նման կրթությունը պետք է ավելի սերտ կապ ունենա 

պրակտիկայի հետ, քան ավանդականը (Э.А. Манушин, 2013, с. 5)։ 

Միջառարկայականությունը, որպես նորարարական կրթության 

ժամանակակից ձև, համալսարանի արդիականացման հիմնական 

ուղղություններից մեկն է։ Ուստի համալսարանական կրթության մեջ 

առաջնայինը դառնում է միջառարկայական ծրագրերի և մոդուլների 

մշակումը։ 

 

3.3. Մանկավարժական կրթության բովանդակության 

արդիականացում 

Մանկավարժական կրթությունը, մասնավորապես՝ կրթության 

բովանդակությունը, արդիականացման մեծ ներուժ ունի։ Այդ ներու-

ժը հասարակության կենսագործունեության բոլոր ոլորտների առաջ-

ընթացի վրա ազդեցության ուժեղացման մեծ հնարավորությունն է։ 

Այն իրագործվում է այնպիսի ուսուցչի միջոցով, ով կազմակերպում 

է նոր սերնդի կրթությունը՝ հաշվի առնելով անձի զարգացման գոր-

ծընթացները, նպաստում է սովորողների՝ քաղաքացիական դիրքո-

րոշումը պայմանավորող և աշխարհընկալման ժամանակակից մա-

կարդակին ու պահանջներին համարժեք աշխարհայացքի, արժե-

քային համակարգի, իդեալների ձևավորմանը։  

Կրթության բովանդակությունը պետք է արտացոլի հասարակու-

թյան զարգացման բոլոր ոլորտները։ 

Այդ տեսանկյունից մանկավարժական կրթության բովանդակու-

թյունն այսօր պետք է արտացոլի մանկավարժական գիտության 

զարգացման ժամանակակից միտումները, ներառի նոր ոլորտներ ու 

հիմնախնդիրներ, ինչպիսիք են, օրինակ,  

 մանկավարժական մարդաբանություն, 

 ժողովրդավարական կրթություն, 

 մարդու իրավունքների կրթություն, մասնավորապես՝ երե-

խայի իրավունքների մասին ազգային օրենքների ու միջազ-

գային համաձայնագրերի, երեխայի իրավունքների պաշտ-

պանության առանձնահատկությունների իմացություն, այդ 

իրավունքները պաշտպանելու կարողության ձևավորում, 

 հանուն կայուն զարգացման կրթություն,  

 ներառական կրթություն, 

 աղետների ռիսկերի նվազեցման կրթություն, 

 էկոլոգիական կրթություն, 

 մեդիակրթություն, 

 ՏՀՏ-ների մանկավարժեցում, 

 հռետորական արվեստ, 

 սովորողների ապահովության, անվտանգության, առողջ 

ապրելակերպի մասին կրթություն, 

 և այլն։ 

Այս ամենը պետք է նպաստեն, որպեսզի ապագա մանկավարժ-

ները պատրաստ լինեն հասարակության զարգացման արդի պայ-

մաններում (գլոբալացում, տեղեկատվական բում, տեխնոլոգիաների 

հարաճուն աճ և ներթափանցում մարդկանց կյանքի բոլոր ոլորտ-

ներ, աղետների վտանգ և այլն) ամենատարբեր խնդիրների լուսա-

բանմանը:  

3.3.1. Լեզվակրթություն 

Լեզվակրթության և լեզվադիդակտիկայի արդիականացման տե-

սանկյունից կարևոր է որդեգրել ժամանակակից այն մոտեցումը, 

ըստ որի՝ լեզուների ուսուցման համար պետք է մշակել միասնական, 

ինտեգրված պլատֆորմ՝ անկախ կոնկրետ լեզվից, անկախ նույնիսկ 

այն հանգամանքից, թե յուրացվող որերորդ լեզուն է դա (մայրենի 

կամ առաջին, երկրորդ, երրորդ և այլն), քանի որ լեզվադիդակտի-

կայի սկզբունքներն, ըստ էության, ունիվերսալ բնույթ ունեն։ 

Այս տեսանկյունից կարևոր է հանրակրթական դպրոցի համար 

լեզվակրթության զարգացման նոր հայեցակարգի մշակումը, հան-

րակրթական դպրոցներում օտար լեզուների համար գործող չափո-

րոշիչների վերանայումը և վերամշակումը, հանրակրթական դպրո-

ցի երեք աստիճանների համար լեզվական թղթապանակի ստեղծու-

մը։ Ընդ որում, լեզվական թղթապանակը պետք է ընդհանրական լի-

նի ուսումնասիրվող բոլոր օտար լեզուների համար։  

Կրթության լեզվի համար խիստ հրատապ է արդիականացնել 

հայոց լեզվի դասավանդման մեթոդիկան, հատկապես հանրակրթու-

թյան ոլորտում շեշտը դնելով մայրենիի՝ որպես հաղորդակցման և 

կրթության լեզվի վրա։  

Այս համատեքստում խիստ կարևոր է նաև լեզվակրթության ժա-

մանակակից մոտեցումների ու սկզբունքների հիման վրա հայերենի՝ 

որպես երկրորդ կամ օտար լեզվի համակարգի ուսումնասիրությու-

նը, ինչպես նաև ուսուցման մեթոդիկայի մշակումը։ Կարևոր է նաև 

հայերենի՝ որպես երկրորդ կամ օտար լեզվի դասագրքի ստեղծումը 

(մի քանի լեզուների համադրման հիմքի վրա), օտարներին հայերեն 

դասավանդող մասնագետների պատրաստումը (ՀՀ լեզվակրթական 

քաղաքականության ուրվագիծ, Երևան, 2008, էջ 37)։ 

3.3.2. Աղետների ռիսկի նվազեցման (ԱՌՆ) կրթություն  

Հայաստանը գտնվում է բնական աղետների բարձր ռիսկային 

գոտում և ենթակա է տարբեր վտանգների ազդեցությանը: Աշխար-

հում հայտնի բնական վտանգներից Հայաստանին հատուկ են դրան-

ցից շուրջ 110 տեսակը («Աղետների ռիսկերի կառավարումը...», 2011, 

էջ 4):  

Աղետներին դիմակայելու պատրաստ լինելը, ինչպես նաև 

դրանց արագ, արդյունավետ և համակարգված հակազդելը ժամա-

նակակից հասարակությունների համար կարևոր ու հրատապ 

խնդիր է։ 

«Աղետների նվազեցման համաշխարհային համաժողովը» (Ճա-

պոնիա, Հյոգո նահանգ, 2005), ընդունեց 2005-2015 թվականների 

«Ազգերի և համայնքների` աղետներին դիմակայելու ունակություն-

ների զարգացման գործողությունների ծրագիրը», ըստ որի՝ ԱՌՆ 

գործողությունների հինգ գերակայությունների թվում կարևոր է բո-

լոր մակարդակներում գիտելիքի, նորարարության և կրթության օգ-

տագործումը հասարակության մոտ անվտանգության և աղետներին 

դիմակայելու մշակույթ ձևավորելու գործում:  

Աղետների ռիսկերը և ազդեցությունն անձի, հասարակության և 

պետության վրա հնարավոր է զգալիորեն նվազեցնել, եթե մարդիկ 

քաջատեղյակ լինեն աղետները կանխելու և դրանց դիմակայելու 

մշակույթին, որն իր մեջ ներառում է անվտանգության բնագավա-

ռում որոշակի կրթական մակարդակի ապահովում, կարողություն-

ների ձևավորում, բնական կենսագործունեության կանոնների և 

հմտությունների իմացություն և կիրառում (ԱՌՆ կրթություն): ԱՌՆ 

կրթությունը շարունակական գործընթաց է, որը պետք է սկսել նա-

խադպրոցական կրթական հաստատություններից, շարունակել 

դպրոցում և կատարելագործել ամբողջ կյանքի ընթացքում: 

Հետևաբար՝ այս գործընթացում մեծ է ԱՌՆ հարցերով վերա-

պատրաստված կրթական հաստատությունների ղեկավար անձնա-

կազմի և մանկավարժների դերը, որոնց խնդիրն է երեխաների` ԱՌՆ 

բնագավառում գիտելիքների, վերլուծական մտածողության, տար-

բեր իրավիճակներում ճիշտ որոշում ընդունելու, ընտրություն կա-

տարելու կարողությունների և հմտությունների ձևավորումը: 

 

3.3.3. Մարդու իրավունքների կրթություն  

Մարդու իրավունքների պաշտպանությունն այն հիմնարար 

սկզբունքներից է, որոնց շնորհիվ ձևավորվում է պատշաճ վերաբեր-

մունք ոչ միայն պետության, օրենքի, հասարակական կարգի, այլև 

քաղաքացիական հասարակության նկատմամբ, քանի որ քաղաքա-

ցիական հասարակության հասունությունը և զարգացումն էապես 

կախված են մարդու իրավունքների պաշտպանվածության մակար-

դակից, մարդու իրավունքների պաշտպանության ինստիտուտների 

զարգացածության աստիճանից և վերջիններիս փոխգործակցությու-

նից (Մարդու իրավունքների պաշտպանության ազգային ռազմավա-

րություն, 2012): 

Մարդու իրավունքների կրթությունը «մարդու իրավունքների 

համընդհանուր մշակույթի կերտման նպատակով իրականացվող 

վերապատրաստումների, դասընթացների իրականացման և տեղե-

կատվության տարածումն է, որոնց միջոցով մարդու իրավունքների 

վերաբերյալ գիտելիքներ են հաղորդվում և հմտություններ ձևավոր-

վում» (ՄԱԿ, 1998, էջ 3)3:  

Մարդու իրավունքների կրթության ներառումը մասնագիտական 

կրթության ծրագրերում ենթադրում է դրանց հարմարեցում կոնկրետ 

մասնագիտական ոլորտին։ Մանկավարժական կրթության պարագա-

յում այս կրթության բովանդակությունն անպայմանորեն պետք է նե-

րառի մարդու կրթական ու մշակութային իրավունքները, այդ թվում՝ 

                                                           
3  Մեջբերումը՝ ըստ Միավորված ազգերի կազմակերպության զարգաց-

ման ծրագրի՝ «Հայաստանում մարդու իրավունքների կրթության իրավի-

ճակի ուսումնասիրություն» փաստաթղթի (Երևան, 2005)։ 

երեխայի իրավունքներն ու դրանց պաշտպանության առանձնահատ-

կությունները, քանի որ մանկավարժը մասնագիտության բերումով 

պետք է լինի երեխայի իրավունքների ոչ միայն ուսուցիչը, այլ նաև 

պաշտպանը։ 

 

3.3.4. Կրթություն հանուն կայուն զարգացման 

Կայուն զարգացումը դարձել է ժամանակակից հասարակու-

թյունների գլխավոր խնդիրներից մեկը, իսկ դրան հասնելու ճանա-

պարհին փոփոխությունների վճռորոշ գործոնը, ինչ խոսք, կրթու-

թյունն է։ Կրթությունը՝ հանուն կայուն զարգացման՝ դարձել է ժամա-

նակակից կրթական համակարգերի բարեփոխման գլխավոր ուղե-

նիշը։  

Հանուն կայուն զարգացման կրթությունն օգնում է սովորողնե-

րին ընդունելու այնպիսի արժեքներ, զարգացնելու այնպիսի գիտե-

լիքներ ու կարողություններ, որոնք կօգնեն նրանց հետագայում թե՛ 

տեղական, թե՛ գլոբալ մասշտաբով այնպիսի անհատական ու կոլեկ-

տիվ որոշումներ կայացնել, որոնք կբարելավեն կյանքը՝ առանց մո-

լորակի ապագայի համար սպառնալիքների։ 

Հանուն կայուն զարգացման կրթությունը ենթադրում է ուսուց-

ման ողջ գործընթացի վերակողմնորոշում, կրթության բովանդակու-

թյան, ուսումնական ծրագրերի մեջ կայուն զարգացման գաղափար-

ների ընդգրկում.  

 Ուսուցչի համար սա նշանակում է անցում կատարել գիտե-

լիքներ հաղորդելուց դեպի այնպիսի պայմաններ ստեղծե-

լուն, որոնք կնպաստեն սովորողների ակտիվ ճանաչողու-

թյանն ու գործնական փորձառությանը։ 

 Սովորողների համար սա նշանակում է տեղեկատվության 

պասիվ յուրացումից անցում կատարել տեղեկատվության 

ակտիվ որոնման, գործնականում կիրառման, քննադական 

իմաստավորման։  

 Դպրոցի համար սա նշանակում է փոփոխություն մեծահա-

սակների և երեխաների կոլեկտիվների կառավարման քա-

ղաքականության մեջ, ռեսուրսների ճիշտ օգտագործում, 

համայնքի հետ համագործակցություն։ 

 

3.3.5. Մեդիակրթություն  

Կրթության ժամանակակից համակարգում գերակա ուղղություն 

է համարվում զանգվածային հաղորդակցության միջոցների (ԶՀՄ) և 

մեդիամանկավարժության սկզբունքների օգտագործումը տեղեկա-

տվական դաշտում կողմնորոշվելու, մեդիատեքստերն ու դրանց են-

թատեքստերը ճիշտ հասկանալու կարողությունների ձևավորման, 

հասարակական գիտակցության հետ խաղալու փորձերը կանխելու, 

նոր կյանքի ու հասարակական նոր պայմաններում ապրելուն հար-

մարվելուն օժանդակելու համար։ 

Ժամանակակից հասարակության զարգացման համար մեդիա-

կրթության հրամայականի ապացույցն է նաև 2006 թ. ՅՈՒՆԵՍԿՕ-ի 

կողմից մշակված ուսումնամեթոդական փաթեթը՝ աշակերտների, 

ուսուցիչների, ծնողների և մեդիամասնագետների համար նախա-

տեսված մոդուլներով (Media Education. A Kit for Teachers, Students, 

Parents and Professionals)։ 

 Հատկապես ապագա մանկավարժները պետք է մեդիագրագետ 

լինեն, այսինքն՝ կարողանան որոնել, գտնել, մշակել տեղեկատվու-

թյունը, ադապտացնել և մեկնաբանել այն՝ այլ հասցեատիրոջ (աշա-

կերտին) փոխանցելու համար։ Մյուս կողմից մանկավարժը պետք է 

կարողանա տեղեկատվական դաշտում ճիշտ կոմնորոշվելու կարո-

ղություններն ու հմտությունները փոխանցել նաև աշակերտներին։ 

Տեղեկատվական հասարակության, մեդիամիջոցների լայն տա-

րածման, մասնավորապես տեղեկատվական հեղեղի մարտահրա-

վերներին դիմակայելու պատրաստ, մեդիագրագետ և տեղեկատվա-

կան առումով գրագետ մանկավարժներ պատրաստելու համար 

կարևոր է մեդիակրթության, մեդիագրագիտության առանցքային 

գաղափարները մանկավարժների կրթության բովանդակության մեջ 

ներառելը։ 

 

3.4. ՏՀՏ-ների դիդակտիկական ներուժը 

Տեղեկատվական տեխնոլոգիաների ներդրումը ուսուցման գոր-

ծընթացում արդյունավետ է միայն այն ժամանակ, երբ դրանք դառ-

նում են մանկավարժական տեխնոլոգիաներ՝ ուղղված համակարգ-

չային սարքաշարի (համակարգիչ, օժանդակ այլ սարքավորումներ) 

և ծրագրաշարի (ուսուցողական ծրագրեր, ցանցային տեխնոլո-

գիաներ) մանկավարժական հնարավորությունների, դիդակտիկա-

կան ներուժի բացահայտմանը։ 

Ժամանակակից ուսումնական մեդիա տեխնոլոգիաների ման-

կավարժական կիրառումը հնարավոր է որպես. 

 ուսումնական տեղեկությունների տեսապատկերման միջոց, 

 առարկայական աշխարհի մասին գիտելիքների ձևականաց-

ման միջոց, 

 չափման, գնահատման գործիք, 

 իրականության արտացոլման և նրա վրա ներգործելու գոր-

ծիք (И. Робертc, 2010, с. 16)։ 

Այս տեսանկյունից խիստ կարևորվում է ուսուցչական այնպիսի 

կադրերի պատրաստումն ու վերապատրաստումը, ովքեր կարող են 

գործնականում օգտագործել նոր տեխնոլոգիաները ուսումնական 

գործընթացի բոլոր փուլերում։ 

Ուսուցիչը պետք է ազատվի այն աշխատանքից, ինչը հնարավոր 

է կատարել համակարգչով (օրինակ՝ մեխանիկական վարժություն-

ների կատարումը, որոշակի հմտությունների վարժեցումը և այլն)։ 

Նման աշխատանքը, տեխնոլոգիաների և համապատասխան ծրա-

գրերի առկայության պարագայում, նպատակահարմար է տեղափո-

խել ինքնուսուցման և ինքնավերահսկման դաշտ։ 

Ուսուցման կազմակերպական ձևերը պետք է համալրվեն տեղե-

կատվական համակարգերով, ուսանողների ինքնուրույն աշխա-

տանքի ձևերով (վիրտուալ կրկնուսույցի ռեժիմ)։ 

Տեղեկատվական տեխնոլոգիաների նորարական բովանդակու-

թյունը կարող է ներդրվել երեք ուղղություններով. 

 ապագա մասնագիտական գործունեության մոդելավորում, 

 ուսումնաճանաչողական գործունեության օպտիմալացում, 

որն ուղղված է գիտելիքների կայուն յուրացմանը, 

 ուսուցման ինտենսիվացում։ 

Ուսուցման նորարարական միջոցների կիրառումը պահանջում 

է աշխատանքի ձևերի և մեթոդների արդիականացում, այդ պատճա-

ռով էլ գործունեության միջոցների և ձևերի փոփոխության ընթացքը 

նպատակաուղղված է ուսումնական գործընթացի կազմակերպման, 

վերահսկման ու գնահատման ավանդական ձևերի, մեթոդների ու 

միջոցների փոխակերպմանը ՏՀ տեխնոլոգիաների և ուսումնական 

ծրագրերի միջոցով։ 

 

3.5. Հեռավար կրթություն 

Ողջ կյանքի ընթացքում ուսուցումը, որը ժամանակակից կրթա-

կան համակարգերի ամենաէական առանձնահատությունն է, բե-

րում է կրթության կազմակերպման նոր ձևեր ինչպես պաշտոնական 

(ֆորմալ), այնպես էլ ոչ պաշտոնական (ոչ ֆորմալ) և տարերային 

(ինֆորմալ) համակարգերում։  

Վերջինս իրականացվում է անհատի սեփական ակտիվության 

ու նախաձեռնության շնորհիվ։ Դրա համար անհրաժեշտ է ստեղծել 

հարուստ կրթամշակութային միջավայր՝ ի դեմս բոլորին հասանելի 

ժամանակակից էլեկտրոնային գրադարանների, թվային կրթական 

ռեսուրսների, հեռավար ինքնակրթության ծառայությունների ցանցի 

և այլն։ 

ՏՀ տեխնոլոգիաների զարգացման արդյունքում ժամանակակից 

հասարակության համար հեռավար կրթությունը դարձել է կրթական 

ծառայությունների առավել նախընտրելի տարբերակ, քանի որ հնա-

րավորություն է տալիս հաղթահարել բնակավայրի հեռավորության, 

ֆիզիկական սահմանափակ հնարավորությունների, պետական 

սահմանների և այլ կարգի սահմանափակումները։ Այսօր հեռավար 

կրթության համակարգը կրթական ծառայություններ է առաջարկում 

թե՛ առաջին մասնագիտության, թե՛ երկրորդ կամ լրացուցիչ մաս-

նագիտություններ ստանալու, թե՛ մասնագիտական զարգացման 

կամ վերամասնագիտացման համար։ 

Հեռավար կրթությունը գիտելիքների, կարողությունների ու 

հմտությունների ձեռքբերման անհատականացված գործընթաց է, 

որն իրականացվում է սովորողների և սովորեցնողների միջնորդա-

վորված փոխգործունեությամբ (Электронное обучение, дистанционные 

образовательные технологии)։ 

Հեռավար կրթությունը մի շարք առավելություններ ունի կրթու-

թյան մյուս ձևերի համեմատ, մասնավորապես. 

 ուսում սեփական բնակավայրում, մարզում, երկրում, 

  անհատական մոտեցում. դասավանդողների հետ անմիջա-

կան շփման հնարավորություն համաժամանակյա (on-line) 

կամ տարաժամանակյա (of-line) ռեժիմում,  

 ուսման ժամանակացույցի ինքնուրույն պլանավորում, ան-

հատական գրաֆիկ, 

 որակյալ տեխնոլոգիաների, բարձրակարգ մասնագետների 

կողմից մշակված որակյալ ուսումնական նյութերի մատչե-

լիություն,  

 կամընտրական դասընթացների մեծ ընտրություն, 

 մշտադիտարկման, ստուգման և գնահատման օբյեկտիվու-

թյուն (էլեկտրոնային ռոբոտ-ուսուցչի կողմից), 

 ուսման համատեղում աշխատանքի հետ. արտադրությունից 

չկտրված մասնագիտական զարգացում կամ վերամասնա-

գիտացում, 

 էլեկտրոնային ուսուցման ուսումնամեթոդական փաթեթներ, 

այդ թվում նաև առաջադրանքներ՝ ինքնուրույն աշխատան-

քի կազմակերպման համար,  

 ուսուցանող ծրագրեր, որոնք կներառեն ինտերակտիվ դա-

սախոսություն՝ գործնական առաջադրանքներով, վարժան-

քի համար առաջադրանքներ, թեստային ստուգման ու գնա-

հատման համակարգ։ 

Ընդառաջ գնալով ժամանակի տեխնոլոգիական զարգացման 

պահանջներին, ինչպես նաև ուսուցիչների՝ աշխատանքից չկտրված 

մասնագիտական վերապատրաստման, վերամասնագիտացման, 

մասնագիտական կրթական մակարդակի բարձրացման անհրաժեշ-

տությանը՝ ՀՊՄՀ-ն նույնպես պետք է մշակի հեռավար բարձրագույն 

կրթության և մասնագիտական զարգացման համակարգ՝ հեռավոր 

շրջաններում և արտերկրում ապրող, աշխատող, ինչպես նաև այլ 

պատճառներով առկա ուսուցման համակարգից օգտվելու հնարա-

վորություն չունեցող ուսանողների և մանկավարժների համար։ 

Այդ նպատակով պետք է ուսումնասիրվեն և ընտրվեն ներկա-

յումս գոյություն ունեցող հեռավար կրթության իրականացման կազ-

մակերպական-մեթոդական հետևյալ մի քանի մոդելներից ՀՊՄՀ-ի 

համար առավել ընդունելին. 

1. Ուսուցում դրսեկության ձևով (էքստերնատ). նպատակը դպրո-

ցական կամ բուհական (քննական) պահանջներն են։ Նախատեսվում 

է սովորողների և ուսանողների համար, ովքեր ինչ-ինչ պատճառնե-

րով չեն կարողացել հաճախել ուսումնական հաստատություններ։ 

2. Ուսուցում մի համալսարանի բազայի վրա. այն ուսանողների 

համար, ովքեր սովորում են հեռակա կամ հեռավար (նոր տեխնոլո-

գիաների կիրառմամբ)։ 

3. Մի քանի ուսումնական հաստատությունների համագործակ-

ցություն. հեռակա և հեռավար ուսուցման ծրագրերի նախապատ-

րաստման հարցում նման համագործակցությունը հնարավորու-

թյուն է տալիս դրանք դարձնել առավել որակյալ և ոչ թանկ4։  

4. Առանձին կրթական հաստատություններ, որոնք ստեղծվում են 

հատուկ հեռավար կրթության կազմակերպման նպատակով5։ 

5. Ուսուցանող ինքնավար համակարգեր. նման համակարգերի 

շրջանակում ուսուցումը լիովին իրականացվում է հեռուստատե-

սային կամ ռադիո ծրագրերի միջոցով (П.Н. Гапонюк, 2012, с. 40)։ 

 

3.6. Մինչբուհական առաջանցիկ կրթության համակարգ 

Բուհերում կրթության որակի բարձրացման կարևոր կողմերից է 

դիմորդների շրջանում տարվող աշխատանքը, քանի որ, ինչպես 

նշվեց 2-րդ բաժնում, մանկավարժական մասնագիտական կրթու-

թյան հիմնախնդիրների որոշակի մասը առնչվում է մասնագիտա-

կան կողմնորոշման և մանկավարժի մասնագիտության ընտրության 

հարցին.  

 մասնագիտության ցածր հեղինակություն, կարիերայի հե-

ռանկարների սահմանափակություն, 

 ընդունելության ցածր շեմ (անցողիկ ցածր միավորներ), 

 շրջանավարտների՝ կրթության համակարգում մասնագի-

տական աշխատանքի տեղավորման ցածր տոկոս և այլն։ 

Մինչբուհական առաջանցիկ կրթության/նախապատրաստման 

նպատակն է համակարգված աշխատանքներ կազմակերպել ավագ 

դպրոցների աշակերտների հետ՝ բացահայտելու համար մանկա-

                                                           
4 Նման պրակտիկա իրականացվում է, օրինակ, «Կեպրիկո» միջհա-

մալսարանական հեռուստակրթական ծրագրում, որի մշակմանը մասնակ-

ցել են Արգենտինայի, Բոլիվիայի, Բրազիլիայի և Պարագվայի համալսա-

րանները։ 
5 Օրինակ՝ Լոնդոնի բաց համալսարանը (The Open University), ԱՄՆ 

Կոլորադոյի նահանգի Ազգային տեխնոլոգիական համալսարանը։ 

վարժական մասնագիտությունների հակում ունեցող սովորողներին 

և կողմնորոշելու նրանց։  

Մինչբուհական կրթության փորձ մեր բուհերը նախկինում ունե-

ցել են՝ նախապատրաստական բաժնի կամ ֆակուլտետի տեսքով, 

որոնք հիմնականում լուծում էին բուհ ընդունվելու համար անհրա-

ժեշտ գիտելիքների պակասը լրացնելու խնդիրը։ 

Մինչդեռ առաջանցիկ նախապատրաստական կրթության ներ-

կայացվող բազմագործառույթային մոդելը կոչված է նաև այլ խնդիր-

ներ լուծել. 

 մասնագիտության գրավչության բացահայտում, մասնագի-

տական կողմնորոշում,  

 մասնագիտության ընտրության շարժառիթների ձևավորում,  

 նախամասնագիտական կրթություն (մասնագիտությանն 

առնչվող առարկաների խորացված ուսուցում, մասնագի-

տության ներածության դասընթացների կազմակերպում), 

 դպրոցական և մինչբուհական կրթության ինտեգրում, հա-

մատեղում: 

Մինչբուհական կրթությունը ժամանակակից բուհում կարող է 

իրականանալ հետևյալ մոդելների հիման վրա. 

1. Կորպորատիվ ուսուցում, որը ենթադրում է դպրոցական և մինչ-

բուհական կրթության համատեղում, ինչը կարող է տեղի ունենալ 

բուհի ենթակառույցներում. բազմապրոֆիլ մասնագիտացված 

դպրոցներ, մասնագիտական կողմնորոշման կենտրոն, հեռավար 

մասնագիտացված դպրոց և այլն։ 

2. Խորացված ուսուցում կոնկրետ առարկայական ոլորտում, ինչը են-

թադրում է ավագ դպրոցի աշակերտների առկա կամ հեռավար ու-

սուցում բուհին կից գործող մասնագիտացված դպրոցում կամ վար-

ժարանում։ 

3. Առաջանցիկ մասնագիտական պատրաստում, ինչը ենթադրում է 

ավագ դպրոցում որոշակի մասնագիտական ծրագրերի ինտեգրում 

հիմնական կրթության ծրագրերին (П.Н. Гапонюк, 2012, с. 39։ 

Մանկավարժական բուհում գործող մինչբուհական առաջանցիկ 

կրթության համակարգը կարող է ունենալ հետևյալ կառուցվածքը. 

 մասնագիտական կողմնորոշման կենտրոն, 

 հեռավար պրոֆիլային դպրոց (հանրակրթական դպրոցին 

զուգընթաց), 

 նախապատրաստական դասընթացներ՝ առկա և հեռավար,  

 մանկավարժական հոսքեր՝ ավագ դպրոցների հումանիտար 

հոսքերի շրջանակներում, որոնք բուհը կապահովի համապա-

տասխան բովանդակային և մանկավարժական-մեթոդական 

նյութերով, կվերապատրաստի այնտեղ դասավանդող ուսու-

ցիչներին, 

 հենակետային դպրոց կամ կրթահամալիր, որը կարող է լինել 

մանկավարժական նորարարությունների ներդրման ու փոր-

ձարկման լաբորատորիա և գերազանցության կենտրոն, 

 հանրապետական օլիմպիադաների (հեռակա և առկա) կազ-

մակերպման կենտրոն։  

 

3.7. Ուսանողների ինքնուրույն աշխատանքի կազմակերպումը 

Մանկավարժական համալսարանական կրթության ազգային ու 

միջազգային փորձի ուսումնասիրության արդյունքում ի հայտ են 

գալիս զարգացման հետևյալ միտումները. 

 ժամանակակից հանրամշակութային պայմաններում հրա-

տապ պահանջ է դարձել շարունակական կրթությունը, ու-

սանողների, մասնագետների անընդհատ կատարելագոր-

ծումը։  

 Տեղեկատվական հասարակության պայմանները թելադրում 

են սկզբունքորեն փոխակերպված կրթական գործընթացի 

կազմակերպում՝ պահանջելով կրճատել պասիվ ունկնդրու-

թյան լսարանային ժամերը՝ աստիճանաբար ավելացնելով 

ուսանողների ինքնուրույն աշխատանքի ծավալը։  

  Ծանրության կենտրոնը տեղափոխվում է դասավանդումից 

դեպի ուսանողների ինքնուրույն, ճանաչողական գործու-

նեություն։ 

Այսպիսով՝ մասնագետների պատրաստման բազմաստիճան հա-

մակարգի ժամանակակից պայմաններում ուսանողի պարբերական, 

դասախոսի կողմից ուղղորդվող ինքնուրույն աշխատանքը դառնում է 

մարտահրավեր։ 

Աշխատանքի շուկայում մրցունակ, որակյալ մասնագետների 

պատրաստումը, որոնք պատրաստ կլինեն իրազեկ, պատասխանա-

տու և արդյունավետ մասնագիտական գործունեության, անհնար է 

առանց կրթական գործընթացում ինքնուրույն աշխատանքի դերի 

բարձրացման։  

Դրա համար անհրաժեշտ է ուսումնական գործընթացի վերա-

կազմակերպում, ուսումնամեթոդական փաստաթղթերի արդիակա-

նացում, նոր դիդակտիկական մոտեցումների մշակում, քանի որ ու-

սումնական նյութի ինքնուրույն յուրացումը պահանջում է կազմա-

կերպման, ներդրման, ստուգման և ինքնստուգման նոր ձևեր։ 

Շարունակական կրթությունը, ընդհանրական և մասնագիտա-

կան կոմպետենցիաները կարևորագույն անձնական ռեսուրս են՝ 

հաջողությամբ աշխատանքային գործունեություն սկսելու և կենսա-

կան պլաններն իրագործելու համար, իսկ սովորելու կարողությունը 

դառնում է 21-րդ դարի մարդու առանցքային ընդունակություն։ 

Ժամանակակից աշխատողին ներկայացվող պահանջները, ան-

կախ մասնագիտությունից, ընդգրկում են մի շարք առանցքային կա-

րողություններ ու հմտություններ. 

 նոր գիտելիքների ձեռքբերման ձգտում և կարողություն, 

 սովորելու կարողություն (learning to learn) կամ ունիվերսալ 

ուսումնական գործողությունների (УУД - универсальные 

учебные действия) հմտություն,  

 տեղեկատվական գրագիտություն։ 

Ինքնուրույն աշխատանքների գերակայող գործառույթը մասնա-

գիտական կրթության բովանդակային, արժեքային և գործնական 

կողմերի հարաբերակցության վրա հիմնված ինքնակրթության, ինք-

նակատարելագործման և ինքնակարգավորման կարողությունն է, 

որը ձևավորում է գիտակ մասնագետներ։  

 Ուսուցման, դասավանդման ավանդական հարացույցն ընկալ-

վում էր որպես տեղեկատվական, գիտելիքակենտրոն՝ ի տարբերու-

թյուն նոր ուսումնառության հարացույցի, որը ենթադրում է ուսա-

նողների կողմից գիտելիքների ինքնուրույն կառուցում և նյութի գի-

տակցված յուրացում։ Այս դեպքում դասավանդողը հանդես է գալիս 

մոդերատորի դերով, որի նպատակն է բացահայտել սովորողի ըն-

դունակություններն ու ներուժը, ի հայտ բերել նրա հնարավորու-

թյունները։  

Կրթության անհատականացման համատեքստում մոդերացիան 

կարող է կիրառվել նաև անհատական գրաֆիկով սովորելու կարիք 

ունեցող ուսանողների ուսուցումը կազմակերպելու նպատակով։ Ու-

սանողների հետ հարաբերությունները կարելի է ամրագրել դասըն-

թացի ինչ-որ մասը կամ ամբողջ դասընթացն ինքնուրույն ուսումնա-

սիրելու մասին «ուսումնական պայմանագրի» (учебный контракт) 

տեսքով։ Ուսումնական պայմանագիրը, ըստ էության, կարող է հան-

դես գալ որպես անհատական ուսումնական պլանի ստեղծման և 

իրագործման տեխնոլոգիա (Э.В. Балакирева, Р.У. Богданова и др., 

СПб., 2008)։ 

Ուսանողների ինքնուրույն աշխատանք ասելով՝ այսօր հասկա-

նում ենք մասնագիտական կրթական ծրագրի յուրացման ուսումնա-

ճանաչողական գործունեության տեսակ, որն իրականացվում է որո-

շակի համակարգով, իսկ դասախոսը, որպես գործընկեր, ուղղորդում 

է՝ մասնակցելով պլանավորմանը և արդյունքների գնահատմանը։  

Այս ժամանակակից մոտեցումը բարձրագույն դպրոցի դասա-

վանդողից պահանջում է ուսանողների ինքնուրույն աշխատանքի 

նկատմամբ վերաբերմունքի վերաիմաստավորում, նոր դերերի և 

գործառույթների ստանձնում։ Տարբերակվում է ինքնուրույն աշխա-

տանքի երկու ձև՝ լսարանային և արտալսարանային։  

Լսարանային ինքնուրույն աշխատանքը տեղի է ունենում դասա-

խոսի ուղղորդման և, անհրաժեշտության դեպքում, նաև աջակցու-

թյան պայմաններում՝ նախապես հստակ մշակված ինտերակտիվ 

առաջադրանքների և համապատասխան հրահանգների, այդ թվում՝ 

նաև համակարգչային թեստավորման հիման վրա։ 

Արտալսարանային ինքնուրույն աշխատանքը ուսանողն իրակա-

նացնում է լսարանից դուրս, ըստ էության՝ ինքնուրույն, ինքն է ընտ-

րում կատարման տեղն ու ժամանակը, մասնագիտական անհրա-

ժեշտության դեպքում կարող է կատարել այն նաև լաբորատո-

րիայում կամ գրադարանում։  

Արտալսարանային ինքնուրույն աշխատանքը ուսանողների 

պլանավորվող ուսումնական, ուսումնահետազոտական և գիտահե-

տազոտական աշխատանքն է, որը կատարվում է դասախոսի հանձ-

նարարությամբ ու մեթոդական ղեկավարությամբ՝ առանց նրա ան-

միջական մասնակցության։ 

Ուսանողի ինքնուրույն աշխատանքի կազմակերպման գլխավոր 

պահանջներից մեկը ինքնուրույն ուսումնական մասնագիտական 

գործունեություն ծավալելու պատրաստակամության ձևավորումն է։ 

Վերջինիս ապահովման վճռորոշ գործոններն են. 

 ինքնավարություն (տվյալների հավաքում, ինքնուրույն աշ-

խատանքի փորձի ձեռքբերում), 

 ինքնագիտակցություն (մասնագիտական կայացման գործում 

ինքնուրույն աշխատանքի կարևորության գիտակցում), 

 ինքնիրագործում (անցում գործունեությունից՝ «ինքնագոր-

ծունեության», ապա՝ ինքնիրագործման, հետազոտական 

աշխատանքի հիմնարար կարողությունների և հմտություն-

ների ձևավորում), 

 ինքնագնահատում՝ որպես ինքնուրույն գործունեության և 

անհատի վարքի կարգավորիչ (С.Г.Ежов, А.А. Бологова и др., 

2013, с.88-89): 

Ինքնուրույն գործունեության գլխավոր առանձնահատկությունը 

ոչ թե այն է, որ ուսանողն առանց դասախոսի օգնության է աշխա-

տում, այլ այն, որ նա ինքն է գիտակցում և սահմանում իր կատարած 

յուրաքանչյուր գործողության նպատակները։  

Այս պարագայում դասախոսի հիմնական խնդիրը ուսանողի 

ինքնուրույն աշխատանքի կազմակերպումն է և ինքնուրույն գործու-

նեության համար համապատասխան կրթական միջավայրի ստեղ-

ծումը (առաջադրանք, գրականություն, հրահանգներ, մեթոդական 

ցուցումներ, գնահատման գործիքներ և այլն)։ Այս պարագայում դա-

սախոսը ուղեկցողի դեր է ստանձնում։  

Առարկայի նպատակներին համապատասխան և գործունեու-

թյան տարբեր ձևեր ընդգրկող առաջադրանքի մշակմանը զուգահեռ 

դասախոսը պետք է պլանավորի նաև գնահատումը, մշակի արդյուն-

քի գնահատման կոնկրետ չափանիշներ և գնահատման գործիքներ։ 

Այս խնդիրների լուծման համար անհրաժեշտ է մշակել ուսանող-

ների ինքնուրույն աշխատանքի կազմակերպման նոր մոդել, ուսում-

նամեթոդական փաստաթղթերի փաթեթ՝ ստուգման և ինքնաստուգ-

ման նոր տեխնոլոգիաների համակարգով։ 

 

3.8. Նոր դարաշրջանի ուսուցչի կերպարը 

Ժամանակակից կրթական համակարգում առաջնահերթ խնդիր 

է նոր դարաշրջանի ուսուցչի կերպարի ստեղծումը։ Ավանդական ու-

սուցչը՝ որպես գիտելիքների փոխանցման ու մեկնաբանման մենաշ-

նորհ ունեցող, իր տեղը զիջում է նոր ուսուցչին, որը հանդես է գալիս 

որպես  

 հետազոտող,  

 ուղղորդող, 

 աջակցող, դյուրացնող (facilitator) 

 համաձևավորող, 

 կազմակերպիչ, 

 կարգավորող (moderator), 

 խորհրդատու և այլն։ 

Մանկավարժական կրթության կենտրոնում ուսուցչի անձի ձևա-

վորումն է. բարձրակարգ կրթության, համամշակութային արժեքնե-

րի, հոգևոր և բարոյական որակների կրող, որն ընդունակ է սովորեց-

նել և դաստիարակել երիտասարդներին 21-րդ դարի պահանջներին 

համապատասխան (Եվրոպայի մանկավարժական սահմանադրու-

թյուն, էջ 19)։ 

Համաշխարհային և եվրոպական հանրությունը և, մասնավորա-

պես, Եվրոպայի մանկավարժական սահմանադրությունը 21-րդ դա-

րի նոր ուսուցչի պատրաստման համար ենթադրում է միասնական 

արժեքային և մեթոդաբանական հիմք։ Փաստաթուղթն արտացոլում 

է մանկավարժական կրթության հիմնական կողմերը. զարգացման 

խնդիրներն ու սկզբունքները, բովանդակությունը, պայմանները, 

ակնկալվող արդյունքները, արժեքները։ 

 Համամարդկային արժեքներից առաջնային են հումանացումը, 

անձնակենտրոնությունը, հանդուրժողականությունը, էկոլոգիական 

անվտանգությունը, ժողովրդավարությունը, մարդու իրավունքների 

պաշտպանությունը, սոցիալական համերաշխությունը։ Վերոհիշյալ 

արժեքային համակարգի հիման վրա պատրաստված նոր ուսուցիչը 

պետք է ընդունակ լինի հաղթահարել մարդկանց որպես թշնամի ըն-

կալելու կաղապարը, հանդուրժողականություն, հավասարակշռու-

թյուն և խաղաղասիրություն ձևավորել, հիմնավորել էկոլոգիական 

աշխարհայացքը, գիտակցել ժողովրդավարական արժեքների նշա-

նակությունը, մարդու իրավունքների նկատմամբ հարգանք դաս-

տիարակել։  

Ըստ Եվրոպական մանկավարժական սահմանադրության՝ հա-

մամարդկային արժեքների համընդհանուր սանդղակին համապա-

տասխան և ազգային արժեքների հաշվառմամբ մանկավարժների 

պատրաստումը այն գլխավոր առանցքն է, որի հիման վրա պետք է 

իրականանան մանկավարժական կրթության արդիականացման և 

նորարարական գործընթացները։ 

Եվրոպական ուսուցչի պատրաստման գլխավոր խնդիրը ուսում-

նադաստիարակչական գործունեության գործնական կարողություն-

ների ձևավորումն է, ընդ որում, այդ կարողությունները դիտարկվում 

են որպես էթիկական արժեքների և ճանաչողական, մետաճանաչո-

ղական, միջանձնային և գործնական կարողությունների, հմտու-

թյունների, գիտելիքների և ըմբռնումների դինամիկ համադրություն։ 

Բարձրագույն մանկավարժական կրթության բարեփոխումը Բո-

լոնյան գործընթացի համատեքստում ուղեկցվում է մանկավարժի 

մասնագիտական չափորոշիչների և կոմպետենցիաների մշակմամբ, 

ուսումնական ծրագրերի նորացմամբ։ Այսպես, օրինակ, ակադեմի-

կոս Վ.Դ. Շադրիկովի կողմից մշակվել է մանկավարժի մասնագի-

տական չափորոշչի մոդել՝ ըստ ուսումնական գործունեության 

ոլորտների. նպատակադրում, գնահատում, ուսումնական գործու-

նեության կազմակերպում, տեղեկատվության ապահովում և այլն։ 

Մշակվել է նաև մանկավարժի մասնագիտական կոմպետեն-

ցիաների համակարգ, որտեղ առանձնացվում են երկու հիմնական 

խմբեր. 

 ընդհանուր կոմպետենցիաներ՝ 

o գործիքային, 

o միջանձնային, 

o համակարգային, 

 հատուկ կոմպետենցիաներ, որոնք տարբերակվում են ըստ 

մակարդակների: 

Որպես օրինակ՝ ներկայացվում են մասնագիտական կոմպետեն-

ցիաները մանկավարժական գործունեության նպատակների ու խնդիր-

ների սահմանման ոլորտում, ինչպես նաև դրանց բնութագրիչներն ու 

գնահատման ցուցիչները (Я.И. Кузьминов, В. Л. Матросов, В.Д. Шадриков, 

2007, с. 25-33):  

Մանկավարժի հիմնարար  

կոմպետենցիաները 

Կոմպետենցիաների  

բնութագրիչները 

Կոմպետենցիաների գնահատման 

ցուցիչները 

2. Մանկավարժական գործունեության նպատակների ու խնդիրների սահմանում 

2.1. Դասի թեման՝ որպես մանկա-

վարժական խնդիր ձևակերպելու 

կարողություն: 

 

Ուսումնական գործընթացում ար-

դյունավետ նպատակադրում ապա-

հովող հիմնական կոմպետենցիան։ 

Ապահովում է «սուբյեկտ-սուբյեկտ» 

մոտեցման իրականացումը, սովո-

րողին ներկայացնում է որպես 

գործունեության սուբյեկտ, ստեղծա-

գործական անհատի ձևավորման 

հիմքն է։ 

Գիտի կրթական չափորոշիչները։ 

Գիտակցում է, որ դասի թեման և 

նպատակը նույն բանը չեն։ 

Թեման որպես խնդիր ձևակերպելու 

կոնկրետ միջոցների է տիրապե-

տում։ 

2.2. Սովորողների տարիքային և 

անհատական առանձնահատկու-

թյուններին համապատասխան 

մանկավարժական նպատակներ ու 

խնդիրներ սահմանելու կարողու-

թյուն։ 

 

Սա նախորդ կոմպետենցիայի կոնկ-

րետ դրսևորումն է։ Ուղղված է 

ուսուցման անհատականացմանը և 

դրա շնորհիվ առնչվում է դրդա-

պատճառների խթանմանը և ու-

սուցման ընդհանուր արդյունավե-

տությանը 

Գիտի սովորողների տարիքային 

առանձնահատկությունները։  

Տիրապետում է կոնկրետ տարիքի 

երեխաների համար նպատակը ու-

սումնական խնդրի վերածելու մի-

ջոցների։ 

Ուսուցչի մասնագիտական կոմպետենցիաները նրա գործու-

նեության հիմքն են, որի արդյունքում պետք է ձևավորվի լիարժեք 

անհատ. գիտելիքներին խորությամբ տիրապետող, մշակութային 

արժեքների, հումանիստական աշխարհայացքի և բարոյականու-

թյան, ազգային և համամարդկային արժեքները կրող մարդ։ 

 

3.9. Մասնագիտական զարգացման համակարգ 

3.9.1. Մանկավարժական պրակտիկա (preservice teacher training) 

Մանկավարժական կրթության բարեփոխումների համատեքս-

տում նորարարությունը, անշուշտ, պետք է առնչվի նաև մանկավար-

ժական պրակտիկային, որի գլխավոր առաքելությունը ապագա ման-

կավարժների մասնագիտական կոմպետենցիաների, ի վերջո, նաև 

մասնագիտական մշակույթի ձևավորումն է։ 

Մասնագիտական գրականության մեջ առանձնացվում է մաս-

նագիտական գործունեության մոդելների երկու հիմնական խումբ. 

 հարմարվողական (ադապտիվ) մոդել. շրջակա իրականու-

թյանը հարմարվելու ունակություն, 

 մասնագիտական զարգացման մոդել. գոյություն ունեցող 

շրջանակներից դուրս գալու, այսինքն՝ հիմնախնդիրները գի-

տակցելու, դրանց լուծման կառուցողական ուղիներ գտնե-

լու, դժվարությունները հաղթահարելու, հետագա գործողու-

թյուններն ու փոփոխությունները կանխատեսելու ունակու-

թյուն, ինչը հանդես է գալիս որպես անձի հետագա զարգաց-

ման խթան։ 

Մանկավարժների մասնագիտական զարգացման երկրորդ մո-

դելի իրականացման ուղիներից մեկն էլ կարող է լինել «Մասնագի-

տական զարգացման դպրոցը»։ 

3.9.2. Ուսուցիչների վերապատրաստում (inservice teacher training)  

Մանկավարժական ծառայությունների մատուցման ոլորտում 

մանկավարժական համալսարանը կարող է դառնալ մանկավարժ-

ներին մասնագիտական զարգացման ծառայություններ մատուցող 

առաջատար կառույց։  

Համալսարանում նպատակահարմար է ստեղծել մասնագիտա-

կան զարգացման համակարգ, որը ամենատարբեր ոլորտների, բո-

վանդակության, տարբեր հմտությունների ձևավորմանը նպատա-

կաուղղված վերապատրաստումների մեծ տեսականի կառաջարկի 

մանկավարժներին։ 

Մասնագիտական զարգացման համակարգի ներդրումը ենթադ-

րում է մի քանի կարևոր խնդիրների լուծում: 

Կադրային ռեսուրսներ 

Շատ կարևոր է որակյալ վերապատրաստողների կադրային ռե-

սուրսներ ստեղծելը։ Կրթական յուրաքանչյուր ծրագիր (պետական 

կամ հասարակական կազմակերպությունների կողմից իրականաց-

վող) ստեղծում է վերապատրաստողների իր խումբը։ Այս ծրագրերը 

հիմնականում շեշտը դնում են իրենց ծրագրի բովանդակային 

խնդիրներին առնչվող վերապատրաստումների վրա։ Մինչդեռ հա-

մալսարանին անհրաժեշտ է ստեղծել հմուտ, արհեստավարժ, բարե-

փոխումների գաղափարները կրող կադրերի բազա։ 

Շարունակականության ապահովում 

Վերապատրաստող դասընթացի արդյունքում ուսուցիչներին 

տրվող վկայականը, ըստ էության, մասնակցությունը, լավագույն 

դեպքում՝ տեսական գիտելիքները հավաստող փաստաթուղթ է։ 

Մինչդեռ ուսուցչի՝ նոր մեթոդներով աշխատելու կարողության հա-

վաստումը հնարավոր չէ առանց կոնկրետ աշխատանքի ընթացքում 

այդ տեսական գիտելիքները կիրառելու հմտությունների դիտարկ-

ման։  
 

Հետադարձ կապ  

Որևէ նոր բան աշխատանքային պրակտիկայում ներմուծելը 

լուրջ փորձաշրջան է ենթադրում։ Ընդ որում՝ վերապատրաստողի 

կամ որևէ այլ փորձառու մասնագետի (մենթոր-ուսուցչի) ղեկավա-

րությամբ։ Նոր մոտեցումների, մեթոդների փորձարկման, կիրառման 

ընթացքը շատ ավելի կարևոր փուլ է, որի ժամանակ ուսուցիչը մե-

նակ է մնում դժվարություններին դեմ-հանդիման։ Արդյունավետ շա-

րունակության համար պետք է հետևողական և անընդհատ աշխա-

տանք, պարբերական օգնություն և ուղղորդում։ Այսինքն՝ արդյունա-

վետ համակարգը ենթադրում է նաև նման դիտարկման, խորհր-

դատվության, շարունակական օգնության պարտականությունների 

ստանձնում։  

Արդունավետ մասնագիտական զարգացման համակարգը են-

թադրում է կազմակերպման միանգամայն այլ մոդել, որը ենթադրում 

է ոչ միայն վերապատրաստում, այլ նաև հետադարձ կապ:  

1. Մինչև վերապատրաստումները. 

 մոդուլների մշակում,  

 վերապատրաստողների վերապատրաստում,  

 նյութերի փորձարկում: 

2. Բուն վերապատրաստումները. 

 մասնակիցների ընտրություն, խմբերի կազմում, 

 ուսուցիչների վերապատրաստումներ: 

3. Սեմինարների միջև ընկած ժամանակահատվածներում՝ 

 այցելություն դպրոցներ, մոնիթորինգ,  

 դասալսումներ, քննարկումներ,  

 մեթոդական աջակցություն: 

 



87 

 

3.9.3. Մասնագիտական զարգացման դպրոցներ (ՄԶԴ) 

ՄԶԴ-ների ստեղծման կողմնակիցներն ընդգծում են դպրոց-հա-

մալսարան, ուսուցիչ-դասախոս համագործակցության կարևորու-

թյունը։ Կարևոր է նշել, որ ՄԶԴ-ն հանդես է գալիս ոչ թե որպես կա-

ռույց, այլ որպես դպրոց-բուհ-գիտահետազոտական հաստատություն 

համագործակցության լայն դաշտ։  

ՄԶԴ-ները ենթադրում են համագործակցություն տարբեր հաս-

տատությունների միջև.  

 համալսարաններ, քոլեջներ,  

 դպրոցներ,  

 այլ հաստատություններ կամ կրթական ծառայություններ 

մատուցող հասարակական կազմակերպություններ (օրի-

նակ՝ ուսուցիչների միություններ և այլն):  

Այս խնդիրների լուծմանը կոչված կառույցները կարող են տար-

բեր անուններ ունենալ. «Մասնագիտական զարգացման դպրոց», 

«Մասնագիտական փորձի դպրոց», «Գործընկեր դպրոցներ», «Կլինի-

կական դպրոցներ» և այլն, սակայն նույն նպատակին և խնդիրներին 

են ծառայում։ 

ՄԶԴ-ների հիմնական գործառույթներն են. 

• Դասախոսների, ուսուցիչների և կրթական համակարգի այլ 

ներկայացուցիչների մասնագիտական պատրաստում բու-

հերում՝ ապահովելով «կլինիկական» միջավայր ապագա ու-

սուցիչների պատրաստման համար (pre-service teacher 

training)։  

• Դասախոսների, ուսուցիչների և կրթական համակարգի այլ 

ներկայացուցիչների շարունակական մասնագիտական 

զարգացում, վերապատրաստումներ (in-service teacher 

training)։ 

 Շարունակական կիրառական հետազոտություններ, հար-

ցումներ, որոնց նպատակն է նպաստել ուսանողների, ուսու-

ցիչների և դասախոսների մասնագիտական զարգացմանը:  

  Օրինակելի փորձի վրա հիմնված գործունեություն, որն 

առավելագույնին է հասցնում սովորողների նվաճումներն ու 

զարգացումը՝ ապահովելով համապատասխան կրթություն՝ 

նախադպրոցականից մինչև դպրոցի ավարտական փուլը:  

ՄԶԴ հիմնական դերակատարներն են. բուհում դասավանդող 

մասնագետները, դպրոցում դասավանդող մանկավարժները, ապա-

գա մանկավարժները (ուսանողները)։  

ՄԶԴ-ն, ըստ էության, դառնում է իսկական սովորողների հա-

մայնք, որտեղ սովորեցնում և սովորում են բոլորը։ Թե՛ դասախոսնե-

րի և ուսուցիչների պատրաստումը, թե՛ նրանց հետագա վերապատ-

րաստումները պահանջում են համագործակցություն դպրոցների և 

մանկավարժական կադրեր պատրաստող հաստատությունների 

միջև, որպեսզի ստեղծվեն սովորողների համայնքեր:  

Այսպիսով ՄԶԴ-ի գլխավոր առաքելությունն է դառնալ սովորող-

ների համայնք և իրականացնել շարունակական մասնագիտական 

կրթություն բոլոր դերակատարների համար՝ հանդես գալով որպես 

այլընտրանքային ինտեգրված կոնստրուկտիվ կառույց՝ ի հակադ-

րություն ավանդական մանկավարժական պրակտիկայի, որը սահ-

մանափակվում է միայն դերակատարներից մեկով։ 

4. ՄԱՆԿԱՎԱՐԺԱԿԱՆ ԿՐԹՈՒԹՅԱՆ ԲԱՐԵՓՈԽՄԱՆ 

ԱՌԱՋԱՐԿՈՒԹՅՈՒՆՆԵՐ ԵՎ ՀԵՌԱՆԿԱՐԱՅԻՆ  

ԶԱՐԳԱՑՈՒՄՆԵՐ 

 

4.1. Բարեփոխումների գիտական հայեցակարգային հիմ-

քի ստեղծում 

 Մանկավարժական կրթության բարեփոխումն ապահովելու 

նպատակով իրականացնել հայեցակարգային-փիլիսոփայա-

կան, սոցիալ-տնտեսական և հոգեբանամանկավարժական 

հիմնարար հետազոտություններ, որոնք կձևավորեն այդ գործ-

ընթացի գիտական հիմքերը:  

 Ուսումնասիրելով արդի մանկավարժական գիտության և 

կրթության զարգացման համաշխարհային միտումները, հաշ-

վի առնելով Հայաստանի կրթական համակարգի առանձնա-

հատկություններն ու կարիքները՝ ճշգրտել համալսարանի գի-

տահետազոտական աշխատանքի գերակա ուղղությունները, 

դրանք ներառել ամբիոնների և կենտրոնների գիտական գոր-

ծունեության պլաններում։ 

 Խթանել մանկավարժության ոլորտում հեռանկարային, հիմ-

նարար և կիրառական գիտական ուղղությունները: 

 Ամբիոնների համատեղ գիտական գործունեության խթանման 

նպատակով գիտական պլաններում ընդգրկել հարակից գի-

տությունների ոլորտում հետազոտությունների ինտեգրված, 

միջամբիոնային թեմաներ։  

 Մանկավարժական բուհերի կոնսորցիումի շրջանակներում, 

ներգրավելով հանրապետության մանկավարժական բուհերի 

լավագույն ներուժը, մշակել 21-րդ դարի մանկավարժին ներ-

կայացվող պահանջները՝ նոր դարաշրջանի մանկավարժի 

մասնագիտական չափորոշիչները։  

 

4.2. Մասնագիտական ծրագրերի արդիականացում 

4.2.1. Ծրագրերի բովանդակության արդիականացում 

 Մասնագիտական ծրագրերում ժամանակակից քաղաքա-

կրթությունների փոխակերպման գործընթացներն արտացո-

լելու և հանրակրթության ոլորտում ընթացող բովանդա-

կային բարեփոխումների պահանջներին համապատասխա-

նեցնելու նպատակով վերանայել հատկապես հումանիտար 

և մանկավարժական ցիկլերի դասընթացների առարկայա-

կան բովանդակությունը և կառուցվածքը՝ ընդգրկելով մի 

կողմից՝ տեղեկատվական հասարակությանը բնորոշ զար-

գացման առանձնահատկություններն ու միտումները, մյուս 

կողմից՝ բարեփոխումներով պայմանավորված բովանդա-

կային ու մեթոդական նորարարությունները։  

 Ճշգրտել մանկավարժական մասնագիտությունները, մաս-

նագիտացումները, ոլորտները, առարկայական ցանկերը՝ 

ըստ բակալավրական և մագիստրոսական ծրագրերի, դաս-

ընթացների համար ստեղծել ծրագրային և ուսումնամեթոդա-

կան փաթեթներ։  

 Կրթության արդիականացման հրատապ խնդիրների լուծ-

ման նպատակով և ելնելով կրթության բովանդակության 

զարգացման նոր իրողություններից՝ ներմուծել մասնագետ-

ների պատրաստման լրացուցիչ կրթական ծրագրեր (Բազմա-

լեզու ուսուցիչ, Էկոլոգիական կրթություն և այլն)։  

 Միջառարկայականությունը դիտարկելով որպես նորարա-

րական կրթության ժամանակակից ձև և համարելով այն հա-

մալսարանի արդիականացման հիմնական ուղղություննե-

րից մեկը՝ պետք է մեծ տեղ տալ միջառարկայական ծրագրե-

րի և մոդուլների մշակմանը։ 

 Տարբեր դասընթացների համար ստեղծվելիք ծրագրային և 

ուսումնամեթոդական փաթեթներում ներառել ժողովրդավա-

րության, մարդու իրավունքների, էկոլոգիական և այլ ար-

դիական հիմնահարցեր: 

 Մանկավարժների համար «Մարդու իրավունքների կրթու-

թյան» բովանդակության մեջ ներառել նաև երեխայի իրա-

վունքներն ու դրանց պաշտպանության առանձնահատկու-

թյունները։ 

 Մանկավարժական կրթության առանձին ծրագրերում որո-

շակի տեղ հատկացնել նաև առողջագիտական (մանկավար-

ժական վալեոլոգիայի)՝ առողջ ապրելակերպի, վերարտադ-

րողական առողջության հիմնահարցերին, քանի որ դրանք 

նախատեսվում է ներմուծել նաև հանրակրթակական դպրո-

ցի ծրագրեր։ 

 

4.2.2. Նոր առարկաների հավելում 

 Ուսումնական ծրագրերի նորացում՝ ներառելով ոչ միայն մաս-

նագիտական, այլ նաև հանրամշակութային բաղադրիչ։ 

 Դասավանդվող դասընթացների բովանդակության նորացում։ 

 Նոր առարկաների, դասընթացների ներմուծում։ 

 

4.2.3. Մանկավարժական կրթության  

կառուցվածքային-կազմակերպական արդիականացում  

Համալսարանը գործում է որպես սոցիալ-մշակութային, գիտա-

մեթոդական և կրթական կենտրոն։ Բուհական կրթության ավանդա-

կան գործընթացի փոխակերպումը նորարարականի ենթադրում է ոչ 

միայն բովանդակության (ուսումնական առարկաների), այլ նաև կա-

ռուցվածքի, կառավարման համակարգի, կազմակերպման ձևերի 

արդիականացում՝ հանուն կրթության որակի բարձրացման։ 

Կառուցվածքային փոփոխություններ 

Կրթության բարեփոխման գործընթացները կարող են հանգեցնել 

նաև համալսարանի կառուցվածքային համակարգի վերակառուց-

ման. 

 առանձին բաժիններ կամ կենտրոններ կարող են վերաճել 

գիտահետազոտական ինստիտուտների, 

 կարող են ստեղծվել 

o նոր կենտրոններ և ինստիտուտներ, 

o միջբուհական կառույցներ: 

Ինստիտուտներ/Կենտրոններ 

 Որակի կառավարման  

 Կրթության ինֆորմատիզացիայի  

 Լեզվակրթության զարգացման  

 Հատուկ կրթության  

 Մեդիակրթության  

 Մինչբուհական առաջանցիկ մասնագիտական պատրաստ-

ման  

 Մասնագիտական զարգացման դպրոց 

 և այլն։ 

Կրթության կազմակերպման ձևերի փոփոխություններ 

 Դասախոսների մեթոդական ինտերակտիվ զինանոցի հարս-

տացում (այդ թվում՝ նաև այլընտրանքային տեխնոլոգիանե-

րի կիրառմամբ. ուսուցման կոլեկտիվ եղանակներ, համա-

գործակցային ուսուցում, նախագծային աշխատանք և այլն): 

 Ուսանողի ինքնուրույն աշխատանքի տեսակարար կշռի մե-

ծացում: 

 Ինքնակրթության, ողջ կյանքի ընթացքում սովորելու կոմպե-

տենցիաների ձևավորում: 

 Հեռավար կրթության մեթոդաբանության և համակարգի 

մշակում: 

 

4.3. Մասնագիտական չափորոշիչների տարբերակում  

ըստ աստիճանների 

 Տարաբաժանել մանկավարժի մասնագիտական չափորոշիչ-

ներն ըստ կրթության աստիճանների (բակալավր, մագիս-

տրոս)՝ հիմք ընդունելով յուրաքանչյուր աստիճանի համար 

Կրթության միջազգային ստանդարտ դասակարգման 

(ISCED), Դուբլինյան բնութագրիչների և «Որակավորումների 

ազգային շրջանակի» պահանջները՝ ապահովելով կրթու-

թյան աստիճանների շարունակականությունը և բացառելով 

դասընթացների բովանդակության և վերջնարդյունքների 

կրկնությունները։ 

Մանկավարժական կրթության աստիճանների և մասնագիտական 

որակավորումների կանոնակարգում 

 Մասնագիտական կրթության համակարգում ՄՄՈՒՀ-նե-

րում և բուհերում կան կրկնվող մանկավարժական մասնա-

գիտություններ (օրինակ՝ նախադպրոցական կրթության 

մանկավարժ)։ Նպատակահարմար է կանոնակարգել և 

հստակ դարձնել մանկավարժական այս կամ այն գործու-

նեության ոլորտի համար անհրաժեշտ մասնագիտական 

որակավորման աստիճանը և մասնագիտական չափորոշիչ-

ները` բացառելով կրթության տարբեր աստիճաններում 

դրանց կրկնությունը։ 

4.4. ՏՀ տեխնոլոգիաների ներդրում կրթության գործընթացում  

 ՏՀՏ-ները լիարժեք մանկավարժական տեխնոլոգիա դարձնե-

լու նպատակով շեշտը դնել ուսուցչական այնպիսի կադրերի 

պատրաստման ու վերապատրաստման վրա, ովքեր կարող են 

գործնականում օգտագործել նոր տեխնոլոգիաները ուսումնա-

կան գործընթացի բոլոր փուլերում։ 

  Բոլոր ֆակուլտետներում մտցնել «ՏՀՏ-ների դիդակտիկական 

ներուժը», «Էլեկտրոնային ուսումնական նյութերի ստեղծում» 

դասընթացները, որոնք կծանոթացնեն ՏՀՏ-ների մանկավար-

ժական ու դիդակտիկական գործառույթներին, էլեկտրոնային 

ուսուցողական ծրագրերին։  

 Համալսարանում ուսումնական գործընթացը հագեցնել ՏՀ 

տեխնոլոգիաներով, որոնք կօգտագործվեն ոչ միայն որպես ու-

սումնական նյութի ցուցադրման և ռեսուրսներ որոնելու ու 

ստանալու միջոց, այլ նաև ուսուցման ինտենսիվացման, 

ինքնուսուցման, ինքնուրույն աշխատանքի կազմակերպման, 

կրկնուսուցման, վարժանքի (վիրտուալ կրկնուսույցի ռեժիմ), 

վերահսկման, ստուգման ու գնահատման գործիք։ 

 Ստեղծել համակարգչային կենտրոնի և առարկայական մաս-

նագետների համատեղ խմբեր, որոնք կաշխատեն տարբեր 

առարկաների համար համակարգչային ինտերակտիվ ուսու-

ցողական ծրագրեր՝ վերահսկման, ստուգման ու գնահատման 

գործիքներ ստեղծելու ուղղությամբ, ինչը հնարավորություն 

կտա ստուգման ու գնահատման որոշ փուլեր տեղափոխել 

ինքնուսուցման և ինքնավերահսկման դաշտ։ 

 

4.5. Հեռավար կրթություն 

 Ընդառաջ գնալով ժամանակի տեխնոլոգիական զարգաց-

ման պահանջներին, ինչպես նաև ուսուցիչների՝ աշխատան-

քից չկտրված մասնագիտական վերապատրաստման, վերա-

մասնագիտացման, մասնագիտական կրթական մակարդա-

կի բարձրացման անհրաժեշտությանը՝ մշակել հեռավար 

կրթության համակարգ, որը կրթական ծառայությունների 

լայն տեսականի կառաջարկի թե՛ առաջին մասնագիտու-

թյան, թե՛ երկրորդ կամ լրացուցիչ մասնագիտություններ 

ստանալու, թե՛ մասնագիտական զարգացման կամ վերա-

մասնագիտացման համար, ինչպես նաև կծառայի հեռակա 

ուսուցման համակարգում սովորող ուսանողներին։ 

 Հեռավար կրթության համակարգի համար ստեղծել. 

o    բոլորին հասանելի ժամանակակից էլեկտրոնային գրա-

դարան, թվային կրթական ռեսուրսներ, 

o     ծրագրային ապահովում, ուսուցանող ծրագրեր, որոնք 

կներառեն ինտերակտիվ դասախոսություն՝ գործնական 

առաջադրանքներով, վարժանքի համար առաջադրանք-

ներ, թեստային ստուգման ու գնահատման համակարգ, 

o     էլեկտրոնային ուսուցման ուսումնամեթոդական փա-

թեթներ, այդ թվում՝ նաև առաջադրանքներ՝ ինքնուրույն 

աշխատանքի կազմակերպման համար։ 

 Հեռավար բարձրագույն մանկավարժական կրթության հնա-

րավորություն ընձեռել հեռավոր շրջաններում և արտերկ-

րում ապրող, աշխատող, ինչպես նաև այլ պատճառներով 

առկա ուսուցման համակարգից օգտվելու հնարավորություն 

չունեցող ուսանողների համար։ 

 2018 թվականի օգոստոսից հանրակրթական դպրոցներում 

որպես մանկավարժ կարող են աշխատել միայն բարձրա-

գույն կրթությամբ անձինք։ Այսօր համալսարանը պետք է 

դպրոցներում աշխատող թերի բարձրագույն և միջին մաս-

նագիտական կրթություն ունեցող շուրջ 5000 ուսուցիչներին 

(12,7%) աշխատանքին զուգահեռ բարձրագույն կրթություն 

ստանալու հնարավորություն ընձեռի (հեռակա կամ հեռա-

վար կրթություն)։ Այս հարցի լուծմանը համալսարանը կա-

րող է աջակցել՝ համագործակցելով դպրոցների հետ, որպես-

զի վերջիններս էլ մասնագիտական կրթությունը շարունա-

կելու բարենպաստ պայմաններ ապահովեն հեռավոր մար-

զերում աշխատող և բարձրագույն կրթություն չունեցող ու-

սուցիչների համար (հատկապես երիտասարդ և միջին տա-

րիքի)։ 

 

4.6. Ուսանողների ինքնուրույն աշխատանքը 

 Ժամանակակից տեղեկատվական հասարակության մեջ շա-

րունակական կրթության և մասնագիտական անընդհատ 

կատարելագործման պատրաստ մանկավարժներ պատրաս-

տելու համար պետք է սկզբունքորեն նոր ձևով կազմակեր-

պել կրթական գործընթացը՝ կրճատելով պասիվ ունկնդրու-

թյան լսարանային ժամերը և աստիճանաբար ավելացնելով 

ուսանողների ինքնուրույն աշխատանքի ծավալը։ 

 Ուսումնական գործունեության մեջ ծանրության կենտրոնը 

տեղափոխել դասավանդումից դեպի ուսանողների ինքնու-

րույն, ճանաչողական գործունեություն, ինչը ենթադրում է 

անկախ մասնագիտությունից մի շարք ունիվերսալ կարո-

ղությունների ու հմտությունների ձևավորում (նոր գիտելիք-

ների ձեռքբերման ձգտում և կարողություն, սովորելու կարո-

ղություն (learning to learn / УУД - универсальные учебные 

действия), տեղեկատվական գրագիտություն (information 

literacy) և այլն։ 

 Մասնագետների պատրաստման բազմաստիճան համա-

կարգում ուսանողի պարբերական, դասախոսի կողմից ուղ-

ղորդվող ինքնուրույն աշխատանքը պետք է դառնա գերիշ-

խող։ Անհրաժեշտ է մշակել ուսանողների թե՛ լսարանային, 

թե՛ արտալսարանային ինքնուրույն աշխատանքի կազմա-

կերպման նոր մոդել, ուսումնամեթոդական փաստաթղթերի 

փաթեթ՝ ստուգման և ինքնաստուգման նոր տեխնոլոգիանե-

րի համակարգով։ 

 

4.7. Մինչբուհական առաջանցիկ կրթություն 

(աշխատանք ապագա դիմորդների հետ) 

 Երիտասարդների համար մանկավարժական կրթության 

գրավչությունը մեծացնելու, մանկավարժական մասնագի-

տությունների հակում ունեցող սովորողներին բացահայտե-

լու, նրանց մասնագիտական շարժառիթները ձևավորելու 

նպատակով կազմակերպված ու համակարգված աշխատանք 

տանել ավագ դպրոցների հետ։  

 Ստեղծել մինչբուհական առաջանցիկ կրթության համակարգ.  

o մանկավարժական հոսքեր՝ ավագ դպրոցների հումանի-

տար հոսքերի շրջանակներում, 

o այդ հոսքերում դասավանդող ուսուցիչների վերապատ-

րաստման կազմակերպում, 

o մասնագիտական կողմնորոշման կենտրոն, 

o հեռավար պրոֆիլային դպրոց (հանրակրթական դպրո-

ցին զուգահեռ),  

o նախապատրաստական դասընթացներ՝ առկա և հեռա-

վար,  

o օլիմպիադաների կազմակերպում (հեռակա և առկա)։ 

 

4.8. Մանկավարժական մասնագիտությունների պահանջարկ 

Կրթության կառավարման մասնագետներ 

 Կրթական համակարգի արդյունավետ կառավարման 

նպատակով ընդլայնել կառավարման մասնագետների 

նպատակային պատրաստումը։ Նրանց ուսումնական 

ծրագրերը համալրել այնպիսի ոլորտի դասընթացներով, 

ինչպիսիք են՝ 

o կրթական ծրագրերի ստեղծումը (curriculum 

design), 

o ծրագրերի կառավարումը,  

o ռազմավարական պլանավորումը,  

o մոնիթորինգը, գնահատումը և այլն։ 

Նախադպրոցական կրթության մասնագետներ 

 Նախադպրոցական կրթության բարեփոխումների ծրագրում 

նախատեսվող՝ մինչև 2015 թվականը ՆԴ հաստատություննե-

րում ավագ նախադպրոցական տարիքի երեխաների ընդգրկ-

վածությունը 90%-ի հասցնելու ծրագրին ի պատասխան (այ-

սօր այն հազիվ 30 % է)՝ վերանայել նախադպրոցական կրթու-

թյան մասնագետների ընդունելության պլանները՝ համապա-

տասխանեցնելով այն 2015 թվականի ակնկալվող պահան-

ջարկին։ 

Հատուկ կրթության մասնագետներ 

 Ներառական կրթության գաղափարների տարածման, ինչպես 

նաև նման կրթություն իրականացնող հաստատությունների 

ու միջազգային ծրագրերի աճին զուգընթաց՝ անհրաժեշտ է 

պատրաստել ոչ միայն հատուկ մանկավարժներ, այլ նաև հա-

տուկ կարիքներով երեխաների հետ աշխատելու որոշակի 

հմտություններ տալ բոլոր մանկավարժներին։ Այդ նպատա-

կով նման դասընթացներ նախատեսել բոլոր մասնագիտու-

թյունների բակալավրական կրթական ծրագրերում։ 

Բազմապրոֆիլ մասնագետներ  

 Կազմակերպել բարեփոխումների արդյունքում դպրոց մուտք 

գործած նոր կամ ինտեգրված առարկաների համար մասնա-

գետների պատրաստում կամ նոր դասընթացների միջոցով 

հարակից առարկաների մասնագետների գիտելիքների և հմ-

տությունների ընդլայնում.  

o սկզբնական կրթության ֆակուլտետ՝ «Ես և շրջակա աշ-

խարհը»,  

o պատմության և իրավագիտության ֆակուլտետ՝ «Հասա-

րակագիտություն» (որը ներառում է քաղաքացիական կր-

թություն, իրավունք, հոգեբանություն, բարոյագիտություն, 

տնտեսագիտություն), «Հայ եկեղեցու պատմություն»,  

o կենսաբանության, քիմիայի և աշխարհագրության ֆա-

կուլտետ՝ էկոլոգիայի հիմունքներ և այլն։ 

 Ավագ դպրոցներում մեկից ավելի օտար լեզուներ դասավան-

դելու կարողություն ունեցող ուսուցիչների կարիքը բավարա-

րելու նպատակով օտար լեզուների ֆակուլտետի մագիստրա-

տուրայում բացել այսպես կոչված «բազմալեզու» ուսուցիչներ 

պատրաստող բաժին (անգլերեն-գերմաներեն, անգլերեն- 

ֆրանսերեն, ռուսերեն-անգլերեն և այլն)։ 

 Ուսուցչական կադրերի համեմատաբար փոքր պահանջարկի 

և բուհերում մանկավարժների պատրաստման ծավալի աճի 

պայմաններում ուսուցիչների թերբեռնվածության խնդրի լուծ-

ման և ուսուցիչների վերամասնագիտացման գործի կազմա-

կերպման նպատակով գործող ուսուցիչներին առաջարկել հա-

մալսարանում, մասնավորապես հեռավար կրթության համա-

կարգում մանկավարժական լրացուցիչ (երկրորդ, երրորդ) 

մասնագիտություններ ստանալու հնարավորություն (օրինակ՝ 

դասվարներին՝ հայոց լեզվի և գրականության, պատմության 

http://armspu.am/faculties/f/28/ln/am
http://armspu.am/faculties/f/28/ln/am

ուսուցչին՝ հասարակագիտության, օտար լեզվի ուսուցչին՝ 

երկրորդ օտար լեզվի մասնագետի որակավորում և այլն)։ 

 

4.9. Մանկավարժական պրակտիկա 

 Համալսարանում մշակված մանկավարժական պրակտի-

կայի նոր հայեցակարգի և ընդհանրական թղթապանակի հի-

ման վրա յուրաքանչյուր ֆակուլտետում պետք է ստեղծվի 

դրա կոնկրետ՝ «մասնագիտացված» տարբերակը, որը հնա-

րավորություն է տալիս ուսանողին գրանցել պրակտիկայի 

ընթացքում իր կատարած աշխատանքները, ձեռք բերած գի-

տելիքներն ու կարողությունները, անդրադադարձ կշռադա-

տում (ռեֆլեքսիա) կատարել։ Թղթապանակը պետք է ընդգր-

կի նաև մասնագիտական ցուցումներ դասալսումների վեր-

լուծության, իր գործունեության և կոնկրետ դասերի պլանա-

վորման մասին։ 

 Շարունակական մանկավարժական պրակտիկայի արդյու-

նավետությունը բարձրացնելու և «պրակտիկայից պրակտի-

կա» իրագործվող դպրոց-բուհ համագործակցությունը տևա-

կան ու շարունակական դարձնելու նպատակով ստեղծել 

«Մասնագիտական զարգացման դպրոց» (ՄԶԴ), որը հնարա-

վորություն կտա. 

o ստեղծել «կլինիկական» միջավայր ապագա ուսուցիչնե-

րի պատրաստման համար (pre-service teacher training), 

o կազմակերպել նույն «կլինիկական» միջավայրում ուսու-

ցիչների և կրթական համակարգի այլ ներկայացուցիչնե-

րի շարունակական մասնագիտական զարգացումը, վե-

րապատրաստումները (in-service teacher training), 

o կազմակերպել շարունակական մանկավարժական և հո-

գեբանական կիրառական հետազոտություններ, լավա-

գույն փորձի ներդրում՝ նորարարական գաղափարների, 

մեթոդների, մոտեցումների փորձարկման նպատակով 

(փորձարարական դաշտ/экспериментальная площадка): 

Այսպիսով՝ ՄԶԴ-ն դառնում է սովորողների համայնք և իրակա-

նացնում է շարունակական մասնագիտական կրթություն իր բոլոր 

դերակատարների համար (ուսանող-դասախոս-ուսուցիչ)՝ հանդես 

գալով որպես այլընտրանքային ինտեգրված կառույց՝ ի հակադրու-

թյուն ավանդական մանկավարժական պրակտիկայի, որը սահմա-

նափակվում է դերակատարներից մեկով:  

 

4.10. Մասնագիտական զարգացում 

 Մանկավարժական ծառայությունների մատուցման դաշ-

տում մանկավարժական համալսարանն իր կոչումով, մաս-

նագիտական առաջատար կադրերով, ֆիզիկական ու տեխ-

նիկական հնարավորություններով կարող է և պետք է դառ-

նա մանկավարժների մասնագիտական զարգացման ծառա-

յություններ մատուցող առաջատար կառույց՝ առաջարկելով 

մանկավարժներին ամենատարբեր ոլորտների, բովանդա-

կության, տարբեր հմտությունների ձևավորմանը նպատա-

կաուղղված վերապատրաստումների մեծ տեսականի։ 

 Ուսուցչի աշխատանքի գնահատման հստակ չափանիշներ և 

դրա հիման վրա ապագա ուսուցիչների մասնագիտական 

կարողությունները սահմանելու նպատակով համալսարանի 

նախաձեռնությամբ մշակել «Մանկավարժական գործունեու-

թյան մասնագիտական չափորոշիչներ»։ 

ԳՐԱԿԱՆՈՒԹՅԱՆ ՑԱՆԿ 

 

Նորմատիվ իրավական ակտեր 

 Հայաստանի Հանրապետության լեզվակրթական քաղաքականության 

ուրվագիծ։ Ազգային զեկույց։ Երևան, «Լինգվա», 2008։ 

 Հանրակրթական ուսումնական հաստատության ուսուցչի որակավոր-

ման տարակարգի բնութագրիչները, դրանց շնորհման չափանիշները և 

անհրաժեշտ փաստաթղթերի ցանկը (2013)։ 

 ՀՀ ազգային վիճակագրական ծառայություն, «Հայաստանի Հանրապե-

տության սոցիալական վիճակը 2012 թվականին»։ 

 ՀՀ Կայուն զարգացման ծրագիր (2008)։ 

 «ՀՀ մանկավարժական կրթության համակարգի առկա վիճակը և ար-

դիականացման ռազմավարական ուղղությունները» (Հաստատվել է ՀՀ 

ԿԳ նախարարի 2009թ. հունվարի 22-ի N 52 Ա/Ք հրամանով)։ 

 ՀՀ օրենքը «Կրթության մասին» (1999)։ 

 ՀՀ օրենքը «Հանրակրթության մասին» (2009)։ 

 ՀՀ օրենքը «Բարձրագույն և հետբուհական մասնագիտական կրթության 

մասին» (2004)։ 

 Կրթության զարգացման 2011-2015 թթ. պետական ծրագիր։ 

 Հայաստանի Հանրապետության ազգային անվտանգության ռազմավա-

րություն (2007)։ 

 Հայաստանի Հանրապետության 2012-2025 թթ. հեռանկարային զարգաց-

ման ռազմավարական ծրագիր։  

 Խ. Աբովյանի անվ. ՀՊՄՀ ռազմավարական պլան. 2011-2015։ 

 Մարդու իրավունքների պաշտպանության ազգային ռազմավարություն, 

Երևան, 2012։ 

Մասնագիտական գիտամանկավարժական գրականություն 

 Աստվածատրյան Մ., Թերզյան Գ., Թորոսյան Ա., Շարխաթունյան Հ. 

Տեղեկատվական-հաղորդակցական տեխնոլոգիաների կիրառումը հան-

րակրթական դպրոցում, Ասողիկ, Երևան, 2004. , 226 էջ: 

 Բուդաղյան Ա.Ս., Կարաբեկյան Ս.Բ. Կոմպետենցիաների ձևավորմանն 

ուղղված կրթական ծրագրերի կառուցում և իրականացում։ Մեթոդական 

ուղեցույց, Բարձրագույն կրթության ռազմավարական հետազոտություն-

ների ազգային կենտրոն, Երևան, «Թասկ» ՍՊԸ, 2010, 110 էջ:  

 Բուդաղյան Ա.Ս., Մանասյան Ն.Վ., Սանթուրջյան Մ.Գ., Հայաստանի 

բարձրագույն կրթության բարեփոխումների առկա վիճակը և հեռան-

ԱՄՓՈՓՈՒՄ 
 

Մանկավարժական կրթության զարգացման հայեցակարգը մշակվել է 

ՀՊՄՀ-ի գիտահետազոտական կենտրոնի՝ «Մանկավարժական կրթության 

հայեցակարգ» ծրագրի շրջանակներում (հեղինակներ՝ Մ.Գ. Աստվա-

ծատրյան, Մ.Հ. Ավագյան, Գ.Հ. Թերզյան), այն ուղղված է մանկավարժական 

կրթության արդի վիճակի և որակի բարելավմանը, առաջանցիկ զարգաց-

ման ապահովմանը: 

Փաստաթղթում 

 վերլուծվել և ներկայացվել են կրթության, մասնավորապես՝ բարձ-

րագույն մանկավարժական կրթության համակարգի զարգացման 

նորարարական միտումները, մանկավարժական կրթության համա-

կարգի առկա վիճակը և հիմնախնդիրները, մանկավարժական 

կրթության արդիականացման հիմնական ուղղությունները, 

 առաջարկություններ են ներկայացվել մանկավարժական կրթու-

թյան բարեփոխման և հեռանկարային զարգացումների տեսան-

կյունից: 

Հասարակական-քաղաքական և սոցիալ-տնտեսական հարաբերու-

թյունների ժողովրդավարացման ու գլոբալացման, գիտության և արտա-

դրության միջազգայնացման և ինտեգրման ժամանակակից գործընթացներն 

առանձնահատուկ պայմաններ են ստեղծում կրթական համակարգերի 

արդիականացման ու միասնականացման համար, որի լուծմանն է ուղղված 

Բոլոնիայի գործընթացը։ Միասնական կրթական տարածքը նախ և առաջ 

ենթադրում է համադրելի կրթական համակարգեր, մինչդեռ ազգային կրթա-

կան համակարգերի կառուցվածքները խիստ բազմազան են։ Միասնական 

կրթական տարածքի համար վճռորոշ են նաև որակավորումների ընդհան-

րական շրջանակները և որակի վերահսկման համադրելի համակարգերը, 

ինչպիսին են, օրինակ, բարձրագույն կրթության որակի ապահովման հա-

մաեվրոպական չափանիշները (EQF), որոնց հիման վրա անդամ երկրնե-

րում ստեղծվել են որակավորումների ազգային շրջանակներ (NQF/FQF): 

Մանկավարժական կրթության համակարգի զարգացման միտումների 

շարքում ներկայացվել և վերլուծվել են նաև նոր պայմաններին համապա-

տասխան կրթական համակարգի փոխակերպումը, որը ենթադրում է 

կրթական հարացույցի փոփոխություն։ Մանրամասն ներկայացված են 

կրթական քաղաքականության հայեցակարգային հիմնական այնպիսի 

գերակայություններ, ինչպիսիք են` հումանացումը, հումանիտարացումը, 

անձնակենտրոն, կոմպետենտային-գործունեական մոտեցումները, տեղե-

կատվայնացումն ու մեդիականացումը, լեզվակրթության եվրոպական քա-

ղաքականության սկզբունքները և այլն: 

Վերլուծվել են նաև Հայաստանում մանկավարժական բարձրագույն 

կրթության համակարգի առկա վիճակը և հիմնախնդիրները։ Ներկայացվել 

են վերջին տարիներին իրագործվող կրթական բարեփոխումների դրական 

միտումները ինչպես հանրակրթության, այնպես էլ բարձրագույն կրթության 

համակարգում։ Մասնավորապես մանրակրկիտ վերլուծվել է Խ. Աբովյանի 

անվան ՀՊՄՀ-ում իրականացվող կրթական բարեփոխումների ձեռքբե-

րումները, հիմնախնդիրներն ու զարգացման միտումները։ Առկա վիճակի 

համատեքստում վերլուծվել են նաև մանկավարժների մասնագիտական 

զարգացման համակարգի ձեռքբերումներն ու հիմնախնդիրները: 

Առանձին անդրադարձ է կատարվել նաև Մանկավարժական կրթության 

ժամանակակից մարտահրավերներին՝ դասակարգելով դրանք ըստ 

ոլորտների՝ համընդհանուր զարգացումներին, կրթության բովանդակու-

թյանը, մասնագիտական գրավչությանը, մանկավարժական մասնագիտու-

թյունների պահանջարկին և ՏՀ տեխնոլոգիաների մանկավարժեցմանն 

առնչվող մարտահրավերներ: 

Մանկավարժական կրթության զարգացման միտումների, մասնագի-

տական կրթության համակարգի առկա վիճակի և հիմնախնդիրների 

վերլուծության հիման վրա ներկայացվել են՝ 

 մանկավարժական կրթության արդիականացման հիմնական ուղ-

ղությունները, որոնք ներառել են մանկավարժական բուհի առա-

քելությունը, մանկավարժական նորարարությունը (ինովատիկան), 

մանկավարժական կրթության բովանդակության արդիականա-

ցումը, ՏՀՏ-ների դիդակտիկական ներուժի լիարժեք օգտագոր-

ծումը, հեռավար կրթության, մինչբուհական առաջանցիկ կրթու-

թյան համակարգերի կատարելագործումը, ուսանողների ինքնու-

րույն աշխատանքի, մանկավարժական պրակտիկայի (preservice 

teacher training), ուսուցիչների վերապատրաստումների (inservice 

teacher training) մասնագիտական զարգացման համակարգերի 

նորովի կազմակերպումը, որի արդյունքում ձևավորվելու է նոր դա-

րաշրջանի ուսուցչի կերպարը: 

 կոնկրետ առաջարկություններ մանկավարժական կրթության 

բարեփոխման և հեռանկարային զարգացումների համար: 

SUMMARY 

 

The conception of the development of Pedagogical education – worked out 

within the framework of the project “Conception of Pedagogical Education” of 

Khachatur Abovyan ASPU Research Centre (authors: M.G.Astvatsatryan, 

M.H.Avagyan, G.H.Terzyan) – is aimed at the improvement of current status and 

the pedagogical education quality and its further progressive development. 

The following major issues are discussed and presented in the document: 

 innovative trends in the development of education, especially, in higher 

pedagogical education, current status and key issues of pedagogical 

education system, and the main trends in modernization of pedagogical 

education; 

 suggestions with regard to reforms in pedagogical education, and further 

development perspective. 

The process of democratization and globalization of socio-political and 

socio-economic relations, the modern processes of internalization and integration 

of science and production have created special conditions for modernization and 

unification of education systems which the Bologna process is aimed at. 

The Universal educational area, first of all, presupposes compatible 

education systems, whereas, national education systems are rather diverse. 

Besides, for the universal education area it is essential to have common 

framework of qualification and compatible systems of quality control such as the 

European Association of Quality Assurance (ENQA) on the basis of which 

National Qualifications Framework (NQF/SQF) has been created. 

In the myriad of trends of pedagogical education system development, 

transformation of education system, in accordance with new conditions, has been 

presented and analyzed. The latter assumes a change in education paradigm. The 

detailed analysis of such main conceptual priorities are presented as 

humanization, humanitarianism, learner-centered, competency-based, action-

oriented approaches, information and media awareness and the principles of 

European language education policy. 

Current state and problems in the system of higher pedagogical education in 

Armenia have been studied as well. The positive tendencies in the sphere of 

educational reforms in recent years have been presented both in secondary and 

higher education systems. The achievements, problems and current development 

trends of educational reforms in Khachatur Abovyan Armenian State Pedagogical 

University have been submitted to relevant scrutiny. In the current context the 

achievements and problems connected with professional development of 

educators have also been studied. 

A special reference has been made to modern educational challenges, as 

well, classifying them according to definite spheres dealing with universal 

developments and mission, education content, professional appeal, the demand 

for educational technology, and other learning resources. 

On the basis of the trends of teacher education development and the analysis 

of current state and problems of academic education system, the following issues 

have been highlighted: 

 The main trends of modernization of pedagogical education 

including the mission of higher pedagogical establishment at large, 

educational innovation; the modernization of teachers education 

content, sufficient implementation of ITS didactic potential, distant 

learning, improvement of progressive pre-university education systems, 

novel organization of students’ self-study, preservice teacher training, 

inservice teacher training. All these components contribute to the 

formation of a new image of Educator. 

 Some suggestions with regard to reforms in Pedagogical education 

and further development perspective have been put forward. 

 

РЕЗЮМЕ 

 

“Концепция развития педагогического образования” (авторы: М.Г. Аст-

вацатрян, М.О. Авакян, Г.А. Терзян) разработана в рамках научно-иссле-

довательского центра Армянского государственного педагогического уни-

верситета им. Хaчатура Абовяна. Документ направлен на улучшение 

качества и обеспечение прогрессивного развития профессионального педа-

гогического образования на современном этапе развития общества. 

В документе 

 проанализированы и представлены инновационные тенденции 

развития системы высшего педагогического образования, условия 

его существования, проблемы и основные направления модерни-

зации педагогического образования; 

 внесены предложения по улучшению качества высшего педагоги-

ческого образования, рассмотрены перспективы дальнейшего 

развития. 

Общественно-политические и социально-экономические условия демо-

кратизации и глобализации, интернационализация науки и производства, а 

также стремительные интеграционные процессы создают особые условия 

для унификации и модернизации системы образования в контексте Болон-

ских соглашений. Единое образовательное пространство предполагает 

сопоставимость систем образования. Между тем структуры национальных 

систем образования весьма разнообразны. Для единого образовательного 

пространства решающим фактором является создание общих квалифика-

ционных рамок, таких, как квалификационная рамка европейского прост-

ранства высшего образования (EHEA). 

Вышеуказанная документация служит основой для построения нацио-

нальной рамки квалификации (NQF/SQF) с учетом национального кон-

текста. 

В Концепции значительное внимание уделено трансформации системы 

образования в соответствии с инновационными процессами, вскрыты пред-

посылки и факторы, стимулирующие необходимость смены парадигмы об-

разования. В документе выделяются и описываются принципы гумани-

зации, гуманитаризации, информатизации и массовой коммуникации 

личностно-ориентированного обучения, компетентностно-деятельностного 

подхода, принципы европейской языковой политики. Представлены 

характерные особенности и насущные проблемы системы высшего обра-

зования, дан краткий анализ результатов реформирования в сфере общего 

школьного и вузовского образования, в частности, положительные из-

менения и достижения в Армянском государственном педагогическом уни-

верситете, равно как и дальнейшие перспективы развития. 

Особо акцентируются вызовы в современном педагогическом обра-

зовании в соответствии с выделенными концентрами: общими тенденциями 

развития педагогического образования, содержанием образования, “привле-

кательностью” профессии, педагогизацией ИКТ. 

В результате анализа существующих условий, состояния и проблем 

современного педагогического образования, выявления тенденций его 

развития представлены 

 основные направления модернизации педагогического образова-

ния, а именно: миссия и инноватика педагогического вуза, модер-

низация содержания профессионального образования, дидак-

тический потенциал ИКТ, дистанционное обучение, совершенство-

вание системы довузовской опережающей подготовки, организа-

ция самостоятельной работы и педагогической практики студентов 

(preservice teacher training), повышение квалификации учителей 

(inservice teacher training), становление на инновационной основе 

модели профессиональной подготовки студентов; 

 конкретные рекомендации по реформированию и перспективному 

развитию педагогического образования. 

Պատվեր՝ 1237: Տպաքանակ՝ 100: 

 

Տպագրված է «Տիգրան Մեծ» հրատարակչություն ՓԲԸ տպարանում 


